
_____________________  Jњџњqy Агарунов  _____________________ 

И китоб вњдиромори њри 110 сал томом бирњји Јаков (Јњџњгy) 
Михајлович Агарунов. Ј.М. Агарунов корhој ћyкyмњт советирњ нњ 
политикњј њнурњ њ рњћ бњрдњgорњ ћyрмњтлyјњ, вњgирњ кук хњлг Гњсњбњј 
љуhурhој рајон Гyбњји (њ Азњрбајљон). 

Њ љоhилњ салhој хyшдњ Ј.Агарунов њ литература ћњвњс дори, чњнд 
љиро широhо, драмhо нyвyсди, њз бинњборуј литературај љуhурhој 
догирњ норњgорhо јњки бири. У hњм њри тњмизи зуhун љуhури, hњмиgњ њ 
и зуhун дњриhо гонунhој нyвyсдњјиhорњ њри норњ њз дњс хyшдњ 
вороморњ корњ сохди. 

Њ и китоб њз џњрњј нyвyсдњhој њну њ зуhун дњдњји (зуhун љуhури) 
hисдиhо чњнд нyвyсдњhо, широhо дарафди. Пјесњј "Џњрсhој шори" њн 
Јаков Михајлович чњнд салhо њ сњhнњhој Боку, Гyбњ, Дњрбњнд норњ 
омори, хњлг hњмишњ урњ њ ћњвњсњвоз томошњ сохди. У пјесиш њ и китоб 
њри хyшдњ љиgњ офди. Њз товунњј џњмњл оморњји нњ пишово рафдњји 
литературај љуhурhој доги курњ бириhо јоровурдиhој Ј.Агаруновиш њ и 
китоб дњшњндњ омори, у хyшдњнијy њ ћњрмњћhој хyшдњрњвоз hњм 
gyнљyндњgор, hњм њ рњћ бњрдњgор, hњмиgњ сњрбњрњћи сохдњgор њн у 
корhо бири. 

Јаков Агарунов њ зуhун љуhури, азњрбајљони нњ уруси нyвyсди. 
Китобhој њну - "Нефт нњ Бњсгуни", "Књлњ бњхт њн чyклњ хњлг"- умоhој 
амбар вњдњшњндњ омориgњш, њ гњд хњлг зу лов бири, њз дњс њ дњс 
gњшди. Hњлњ у мњћњли "Дурњ горизонт" gуфдирњ пјесњј њну њ Самара 
вњдироморњ бу. Амбардњки литературни корhо нњ јоровурдијњ 
нyвyсдњhој њну њ зуhун дњдњји бири. Ћњјф ки и корhој њну њ хњлг књм 
мњџлyми, чyнки зуhун љуhуримурњ нњинки хњлг, hњмиgњ њзини 
литературни корhорњ њ руј вњдировундњgорњ хундњgорhош књм 
данyсдњ. Оммо, hњлњ у мњћњли у њ зуhун дњдњјиму (зуhун љуhури) њ 
республика вњдироморњнбуhо "Коммунист" гозитирњ нњ “Отдел Тати” 
њн Дофусхонњј ћyкyмњт Азњрбајљонњ сњрбњрњћи сохди. Њ архив дошдњ 
оморњниhо вњрњгhој њну гозит њри у вњхти gирошдиhо рузhо нњ бириhо 
корhој њну мњрњглyјњ дњвр хњлг љуhур имурњ вомухдњ њ дњс 
тоорихчиhојму лап хубњ материал миданy бирњ. 

Јњ бњхш њн у јоровурдиhорњ Ј. Агарунов hњлњ умоhој њри њ радио 
вњдироморњ нyвyсдњбу. Њ сњр њну кор сохдњ омори, у јњ аудиодискњ 
хуно тазадан вњдњшњндњ омори. И диск диалог љуhурhој догирњ хуно њз 
у вњхтhо јњ хубњ јоровурди. 

_____________________  Jњџњqy Агарунов  _____________________ 

Эта книга издана к 110-летию Якова Михайловича Агарунова – вы-
ходца из Еврейской Слободы Кубинского района в Азербайджане, ставше-
го впоследствии видным государственным и политическим деятелем Со-
ветского Союза. 

В свои молодые годы Яков Агарунов занимался литературным 
творчеством и принимал активное участие в становлении горско-еврейской 
литературы, а также в развитии литературного языка джуури и его пись-
менности.  

В книге представлены некоторые произведения из его творчества, 
написанные на родном языке – на джуури. Сюда вошли воспоминания о 
том, как создавалась и развивалась горско-еврейская литература. Руково-
дителем, организатором и активным участником тех драматических собы-
тий был сам Яков Агарунов совместно со своими сподвижниками. В книгу 
также включены его пьеса «Слезы радости», которая в течение нескольких 
лет ставилась на сценах горско-еврейских театров Баку, Кубы и Дербента, 
и некоторые произведения из его поэтического творчества. 

Яков Агарунов писал на русском, азербайджанском и горско-
еврейском языках. Широко известны такие его книги как «Нефть и Побе-
да», «Большая судьба маленького народа», ставшие сразу, несмотря на 
довольно солидный тираж, раритетами. В свое время в Самаре была опуб-
ликована его пьеса «Дальний горизонт». Но больше всего в его литератур-
ном и мемуарном творчестве произведений, написанных на его родном 
языке. К сожалению, они не очень широко известны исследователям его 
творчества, ввиду слабого знания учеными этого языка. А ведь он в свое 
время возглавлял республиканскую газету «Коммунист» на горско-
еврейском языке и так называемый Татский отдел Азербайджанского Гос-
ударственного издательства. Архивные страницы этой газеты и изданной 
тогда горско-еврейской литературы помогли бы историкам в изучении 
событий того интересного периода в истории нашего народа. 

Часть из воспоминаний Якова Агарунова была им записана для пе-
редачи по радио, которая воспроизводится здесь во вложенном аудиодиске 
в качестве образца горско-еврейского диалога тех времен. 

_____________________  Jњџњqy Агарунов  _____________________ 
 

 
This book is published in commemoration of 110th anniversary of Yakov 

Agarunov. He was a native of the Jewish Sloboda of Quba region in Azerbaijan 
and later he became a prominent public and political figure of the Soviet Union. 

In his youth Yakov Agarunov devoted himself to literary work. He took 
an active part in the formation of the Mountain Jewish literature as well as in the 
development of literary and written language of Juhuri (the traditional language 
of the Mountain Jews). 

The book presents some of his literature works, written in the native lan-
guage - Juhuri. These include memories of how the Mountain-Jewish literature 
was being created and developed. Yakov Agarunov was an organizer and the 
active participant of those dramatic events, followed by his associates. The book 
also includes some pieces of his poetry and his play "Tears of Joy", which for 
several years was put on the stages of the Mountain Jewish theaters of Baku, 
Quba and Derbent. 

Yakov Agarunov wrote in Russian, Azerbaijani and Juhuri. His books 
such as "Oil and Victory", "The big destiny of small people" are widely known. 
They immediately became rarities, in spite of a big number of copies. His play 
“Far Horizon” was published in Samara. However, the major part of his literary 
works and memoirs are those, written in his native language. Unfortunately, they 
are not widely known to the researchers of his literary heritage, due to their poor 
knowledge of the language. 

 For several years Yakov Agarunov was the head of so-called Tat De-
partment of the Azerbaijan State Publishing House. He was also the head of the 
republican newspaper "Communist", which was being published in Juhuri. Ar-
chived pages of this newspaper and literary works, written in Mountain Jewish 
language at that time, would help historians to study the events of that interesting 
period in the history of our nation. 

Some of the memories of Yakov Agarunov were recorded for radio 
transmission. This record is reproduced here as a sample of Mountain Jewish 
dialogue of those times.  

Cytar 
jaratmiѕ birigњ 

literaturajmu 
 

(Jњ kњm њz њ jor ovurdњihojmњ) 



 

 
"Њgњr gof nyqrњigњ, kњm gof soxdњi – syrxi"  

J. Агарунов 
 
 
 
 

 
 
 
 
 
 
 
 
 
 
 
 
 
 
 
 
 
 

Њ jњкимyн bњxø њn и kitob њdњj varavundњ omorњ, њz Ÿњrњj 
xњlq šuhurhoj doqi vњdiromoriho xubњ danandњho vњ њ Ÿњmњl 
ovurdњji xyødњ giro hњmiøњ pyøovo rafdiho intelliqenтsija 
÷ytam њ ruj vњdirovundњtgњ њлњфби nњ њdњbijjњt њn xњlq imurњ. 
Xyødњni nyvysdњgor њni kitob Jakov Aгarunov biri jњki њzu њ 
qњd њni korho dњbirњgorho vњ u њdњj varavundњ vњ bњxø soxdњ 
jorovurdihoj xyødњrњ њ xundњgorovoz.  

Њn qimњtly uniki, њ i kitob њdњj gyrdњ omorњ num њnu 
odomiho komihoki њ u vњxtho, њ qњd њni korho dњbirњtho kukhoj 
xњlq imu. 

И kitob hisdi jњ bњxø њn kollektsija, komiki hњzyr 
birњni њri 110 sal tomom birњji њnu byzyrgњ inson - њn Jakov 
Aгarunov. 



 

 
 

 
 

Jњџњqy Агарунов 
1958 сал 

 



 

Jњџњqy Агарунов - Cytar jaratmiѕ birigњ literaturajmu 
_____________________________________________________________________________________________________________________ 

 
1-myn bњxѕ 

 
Qybњ. Mњskњn љuhurho. Nikњrњj Qydjolcoj bњxѕ soxdi 

ѕњhњr Qybњrњ њ dy љigњ: њ rasdi qiroq њn i nikњrњ, њ 
hyndyri љigњjy paramњnd birњni Qњlњ, њ cњpi qiroq 
nikњrњ, њ sari љigњjy, duz њ pyѕoj Qњlњ џњmњl omori 
mњskњn љuhurho, gufdirњ omorњniho Sloboda. Hњrdyj њn 
iho xundњ omorњnyt Qybњ. I sњџњtiѕ rasdi bњxѕ ѕњhњrњ 
imu gufdirњnim “Qњlњ” њ u xotur ki, њz i 150 sal pyѕo 
inљo њz rasdakiѕ qњlњ biri, sњ tarafju boruj kњrpyci biri, 
jњ tarafigњjy - hyndyri qiroq nikњrњ - њri dyѕmњn 
qњlњbњndi biri, pyѕoj dyѕmњrњ doѕdњ danysdi. 

Mњskњn љuhurho - Сloboda - binњ norњ omori њ 1731 
sal, ћofd sal bњqdњ - њ 1981 sal - midanim miџid soxdњ 250-
sali mњskњn имурә1. Њgњr њ qњlњ њz musulmuho qњjr zihis-
dњnbirytgњ jњ cњnd xunњ њrmњni vњ urus, њ Sloboda 
zihisdњnbiryt њnљњq љuhurho, xundњ omorњnbirytho 
љuhurhoj doqi, gof soxdњnbirytho њ zuhun љuhuri-tati. 

Cytar binњ norњ omori i Sloboda, vњ cytar giroѕdi 
ruzju, cy korho њ sњrju omori, cy џњzijњtho kњѕiri, њz cy 
xњtoho xilos biri - i ambar kњlњ ixdiloti, irњ љiro 
nyvysdњ gњrњki. Inљo kutњћlњ imbu gufdirњki, mњџlym 
hisdihorњ xuno, њz i sњџњtinњ Sloboda jњ-dy vњrs zњvњr, 
gњnњ њ cњpi qiroq њn nikњrњ, biri lap kњlњ mњskњn 
љuhurho - Qilqot. Kњj binњ norњ omori i Qilqot i sњџњt 
gufdirњ nidanym. Ommo mњџlymi ki, њ 1733 sal i Qilqot 
xњrњbњ biri, taraѕ bњrdњ omori vњ ambarњ odomihoju tњlњf 
birњt. Dy sal bњqdњ Qilqot, sњlt dњrbњdoqun soxdњ omorњ, 
xњrњbњ biri, odomihojurњ њ zalumirњvoz tњrgi-tњlњf  
soxdњt.  Mundњtho  jњ  cњnd  odomiho  њvњl  њ viѕњho pњћњny 

                                            
1 I jorovurdihoj xyѕdњrњ Jњџњqy Aqarunov nyvysdi њ 1974 sal. 

Jњџњqy Агарунов - Cytar jaratmiѕ birigњ literaturajmu 

birњt, vњ bњqdњho omorњt њ sњr њn Sloboda њri xyѕdњ 
xunњlњho vokurdњt, џњmњl ovurdњt mњћњlњj Qilqoti.  

Mњskњn љuhurhoj Qybњ - Sloboda - hњ birdњn џњmњl nњ 
omori. Њ qњriѕ jњ cњnd dњh salho њz cњnd љigњho inљo 
kycmiѕ birњt, љiro-љiro mњћњlњho vokurdњt. Uni ki, 
Sloboda lap bњqdњhoѕ bњxѕ bu њ mњћњlњho: mњћњlњj 
qilqoti, mњћњlњj qisori, mњћњlњj gilњki, mњћњlњj њqњљoni, 
mњћњlњj cњpkњni vњ mњћњlњj qњrcњi. Њzi numhoj mњћњlњho 
vњdini ki, њzљњ omorigњ, kycmiѕ birigњ њ inљo – њ 
Sloboda. Vњdi birњni ki, њvњlho, jњ cњnd salho hњr 
mњћњlњrњ љiro xosijњtjy, divњџjy, tњhњr zindњgunijy biri, 
midanu birњki њ tњhњr gofsoxdњiѕuѕ tњfiџњti dњbiri 
gufdirњ, њnљњq ѕњksyzki hњmmњj њn iho њ jњ zuhun - њ zuhun 
љuhuri - gof soxdњt gufdirњ. Њvњlho hњr mњћњlњrњ њ 
xosijњtjy giro lњqњmjyѕ biri, u lњqњmho isњџњtiѕ 
domundi њ qњriѕ iѕu, nњdњniѕirњki bњџzi њn i lњqњmho 
xubњ tњhњr nisdi, racњ gof nisdi. Hisdi ambarњ lњzњtlyjњ 
ixdilotho њn kyhnњ vњxdhoѕ, њn taza vњxdhoѕ, њz mњ њ 
cummњ dirњhoѕ vњ њ guѕmњrњvoz ѕinirњhoѕ. Vњdi 
birњni ki, њz rasdњkiѕ i lњqњmho њvњlho nњhoq nњ biri 
gufdirњ. Ћњjfki inљo mњrњ minkin nisdi њri u 
ixdilothorњ nyvysdњ...  

Њ 1770 sal њ Qybњ omori akademik Qmelin. U nyvysdi: 
“Њ u qiroqigњj nikњrњj Qydjolcoj hisdi kњlњ Sloboda, њ 
unљo zihisdњnyt њnљњq љuhurho. Њ i tarafigњ, њ nњzniki 
ѕњhњr Qubњ hisdi jњ cњnd xunњhoj њrmњniho. Bњqdњho i 
Sloboda, binњ norњ omoriho њ 1731 sal, carusdi њ lap kњlњ 
mњskњn љuhurhoj doqi њ hњmmњj Kavkaz". Њ 1886 sal њ xorihoj 
Kavkaz biri 34 mњskњnhoj љuhurhoj doqi. Њ hњmmњj њn iho 
dњbiri 4090 xunњ vњ 21100 љun. Ommo њ Qybњ u mњћњli 
dњbiri 822 xunњ vњ 6300 љun, jњџњni 30% њn hњmmњj љuhurhoj  
doqi Kavkaz.  Њz Qybњ bњqdњ xundњ omori  Dњrbњnd  (213 xunњ 

vњ 1671 љun), Groznij – (199 xunњ vњ 1534 љun), Vartaѕen 
(213 xunњ vњ 1396 љun) vњ uhonigњ. Hњ њ i salho њz Qybњ 
ambarњ odomiho kycmiѕ birњt њ Boku, њ mњџdonhoj nњfti, 
њ Dњrbњnd њ vњtњqњho. Nњdњniѕirњ њ i kor, gњnњ Qybњ, њ 
ѕumoruѕ xunњho vњ љunho, њ sњr њn i sadsalimuѕ lap kњlњ 
mњskњn љuhurhoj doqi bu. Hњlњ i sњџњtiѕ, њz Sloboda њ 
hozorhorњvoziѕ odomiho kycmiѕ birњtgњ њ Boku, њ 
Dњrbњnd, њ Sumqњit, њ Xocmњz vњ њ yzgњ ѕњhњrhojgњ, gњnњ њ 
Sloboda 6 hozor zњvњrtњ odomi dњri. Њ kor dini-mњsњbi, 
џњdњtho vњ xosijњtho, hњr myџyљiziho inљo ambar dobu. 
Gurunњ џњzijњtho, cњtini zindњguni, kosibi, џonijњti, 
toriki, zulmoti, nњdani, ћњlњљigњri, tufi-nњџlњti, 
ixdijorsyzi, њ zir qopoz umoqhojgњ, millњtpњrњsi. Odomi 
birytgњѕ, odomi ћisob nњs birњnbiryt. Њnљњq њ 1911 sal њ 
Sloboda њ pul љњџmњtirњvoz vokurdњ omori њvњli ѕkolњ њ 
zuhun urusi њz 4 klassho. Mњѕ њ i ѕkolњ xundњm, sњr 
gyrdњm њ 1915 sal vњ 1919 sal varasdњm. 50-60 odomi zњvњrtњ 
xundњ nњsdanbiryt њ i ѕkolњ, cynki, њvњlimyn, xundњi њ 
pulњvoz bu, ambar-ambarhorњ minkin pul dorњ nњbu, 
dyjymyn, kosibi vњ џonijњti hњci gurun bu ki, xњlq њnљњq њ 
fikir jњ luqњ nun њri џњilhoj xyѕdњ ofdњ bu, vњ sњjimyn 
ki, u vњxd qњdyr xundњirњ danysdњgor lap kњm bu, bњqdњki, 
rabiho, dinpњrњsho rњћ nњs dorњnbiryt њri њ zuhun urusi 
nubo xundњ, gufdirњnbiryt ki, џњilhojmu murovt xocpњrњs 
imboѕut, њz din љuhuri mњdarovt. 

Њ i ѕkolњ sњ klasslњ bu, sњjimyn vњ corimyn klass hњ 
њ jњ vitoq dњbirњnbu. I ѕkolњ њ u vњxdi-zomunњ kњlњ 
kumњki soxdi њ Sloboda, њ odomihojy, њvњli korsoxho-
danandњho њz i ѕkolњ џњmњl omori. Ommo nuboxundњho, 
њљњ ki rabiho xundњnbiryt џњilhorњ њ zuhun Tyroi, ambar 
bu. Mњ њz ѕњѕ salai њ nuboxundњ, њki rabi Binjњmi 
xundњm,  4  sal  њ  ѕkolњrњvoz њ  jњ  љigњ. Rabiho њ tњlmidho  

vomuxdњnbiryt Tyro xundњrњ, zuhun Tyrorњ, tњrgumjyrњ њ 
zuhun љuhurimu, Novihorњ, Miѕno-Gomorњrњ, Sydyrњ vњ 
Mњџњsihorњ. Jњkњm xњtњѕ vomuxdњnbiryt. Џњsylњ mњtlњb 
њn i nuboxundњho u bu ki, tњlmidho danut rњћ din 
љuhurirњ, toorix millњtirњ њ gufdirњj Tyro giro, 
miџidho, tњџњnithorњ vњ qњjri. Nuboxundњ qohim soxdњnbu 
њ muvњћ tњlmidho millњtpњrњsirњ, Xudodusddoѕdњirњ, 
ћukm rabihorњ. Xundњihoj nuboxundњ њri kor zindњguni, 
њri pyѕovo rafdњi zindњguni, њri danandњirњ zijod 
soxdњi hic jњ kumњki nњs dorњnbu. Zomunњrњ gњrњk hisdiho 
nuboho – ћisob, fizika, ximija vњ uhonigњ – inљo nњs 
giroѕdњnbu, nњ xyѕdњni rabihoѕ i nubohorњ 
nњsdanbiryt. Hњr cyѕ hisdi mњ њri њn u 5-6 sal њ 
nuboxundњ xundњimњ pњѕmunњti nњs kњѕirњnym, cynki u 
nuboho bњqdњho mњrњ њ kormњ ambar sњxd gњrњk bisdo... 

Њ sњr њn i sadsalimu Sloboda њ i ћol bu: 7-8 xunњ 
biryt kњlњ џoѕirho – toљirho, komihoki nњki њ 
“makarijo” rafdњnbiryt, њ 100-tojhorњvoz xolincњ bњr-
dњnbiryt њ Stambul, Tњbriz, Pariљ vњ yzgњ padѕohojgњ, 
bњџzihoj њn uhorњ њ Boku, њ Qybњ kњlњ tukuhoj parcaiѕ bu. 
Њ zir dњs њn i 7-8 xunњ dњbiryt xњjli odomiho, nykњrњ xuno 
– dololho, culciho, komihoki њ pul њn i toљirhorњvoz 
rafdњnbiryt њ dihho, xolincњ vњcirњnbiryt, ovurdњnbiryt 
њri homborhoj њn i toљirho. I 7-8 kњlњ toљirho, nњki zulm 
kњѕirњnbiryt њ i fњqir-fugorњ, њriѕu xolincњ 
vњcirњnbirytho, hњtto њ џњrњj jњkiѕ dy jњkirњ nњminkini 
furmundњnbiryt. Mijovurdum inљo jњkњm њz birњ ћњjosyzњ 
korhoj њn uho, њnљњq љigњ vњs nisoxu.  

Biryt jњ cњnd xunњ pul њ sњlњmi dorogorho, 
бњџzihoѕu sњxdњ zolumi soxdњnbiryt ki њ iѕu miћtoљ 
birњnbugњ. Biryt jњ 30-40  xunњ  tukonciho – sњћib  tukuhoj  
parcaji,  boqoli,  guѕdi,  њrњqi-ѕorobi,  xyrdњvoti.  Biryt  

sњniџњtkorho – cњkmњciho, bњѕmњqciho, dњrziho, 
kilњћduxho, bujoqciho, bњџzi њniho sњxd kosib biryt, jњ 
kњmhoѕurњ ѕogurdhoѕ birњnbu. Њ sadhorњvoz culciho poj 
birњћnњ, ћњlњљigњr birњ-birњ, zimisdu-hњminon, pojњdњ, 
њz i dih њ u dih, bњџzi vњxd sњnqњsor birњ-birњ, њ zir 
ruxѕњndi vњ qopoz domundњ, murafdyt њri jњ luqњj nun – 
iho biryt xyrdњvotciho, dњrzњ-qujiq furuxdњgorho. 
Ihorњѕ mugufdyryt aluѕvњruѕci, ommo iho hњci gisnњ 
biryt ki, corњsyz, dњѕњndњbiryt xyѕdњrњ њ i zulm, dњrzњ-
qujiqњ dњgiѕ misoxdut њ љyh, pijoz, xojњ, mijovurdyt њri 
gisnњjњ џњilhoj xyѕdњ. Bњџzihoj њn uho њ xunњ ni 
vogoѕdyt, џњilho mumundyt jњtim, zњn – њlmonњ. Њn 
ambari љњџmњt biryt myzdyrho, bicinciho. Iho vasal-
hњminon murafdyt њ vњtњgњho, њ dihho њ tomboku-tњrњvњz 
koѕdњ, њ bicin soxdњ. Dur њz kiflњthoj xyѕdњ, њri 
kњshojgњ kњmњrњ xyrd soxdњ mijovurdyt jњkњm pњrnoso њri 
kiflњt xyѕdњ. Birњnbu hњci ki, bњџziho њ pњrnosorњvoz 
mijovurdyt azariѕ, u vњxdi gufdirњnbiryt qyzdyrmњ, њ 
cњnd mњhhorњvoz midomundut њ lyћyf-dyѕњg, jњ nњbugњ њ 
hњcirњvoz noѕumo midorut. Biryt lap kosibho, њ kul 
xyѕdњ њz viѕњ ѕox mijovurdut, jњ 5-10 kњpik mњdњѕњndyt 
њri imburuzi џњilhoj xyѕdњ, sњbњћ cytar birњninigњ – 
mњџlym nisd. Biryt џoniho, њ vњcirњirњvoz doѕdњnbi-
rytho xyѕdњrњ. 

...Џoniho... Њ kucњho - џoni, њ mњћњlњj numaz - џoni, њ 
sњr qovroho - џoni, њ xunњho - џoni, ihorњ dirњgorho 
midanyt, cy џonijњti bugњ bytyn zindњguni ambari љњџmњt. 

Biryt 4-5 xunњ boqbonciho, i boqho mundњbu њriѕu њz 
bњbњhoѕu, mikoѕdut tњrњvњz, dorho kњmbiѕ bњhњr mijo-
vurdut - dulanmiѕ birњnbiryt. Xori qulluqsoxho, 
boqbonho midanysd ambar birњ, ommo њ “kњlњhoj” љњџmњt 
sarf nњ biri xori koѕdњi, nњ њz Sloboda buru minkiniѕ  

nњ biri uhorњ њri vadarafdњ.  Hњlњ  furmuѕ  nњbiri  cytar 
“kњlњhoj” љњџmњt њ zulmњvoz, њz kyk vњkњndњ, tњrgi-vњrg 
soxdњtgњ boq fњqirњ Jњxky Lњlњsirњ. Vњxd imbu irњѕ 
bitњv mynyvysym.  

Cy zњxmho, azarho њ џylom bugњ, hњmmњj њn uho dobu њ 
qњriѕ љuhurho: nњcoqi, cuxutkњi, xoruѕi, ѕyqњmi, 
lњrbњi-qњlpњi, kњcњli. Nimњj ambartњki џњilho, hic jњ­dy 
sala nњ birњ, tњlњf birњnbiryt њz љyrbњљyr nњcoqihoj 
џњili, њz kosibi, њz bitњmizi. 11 numaz dobu њ i Sloboda 
lap tњ њxiri vњxdhoѕ, jњџњni tњ 1925 salho. Ommo i 10 
hozor odomirњ nњbu hic jњ duxdir, hic jњ feldѕeriѕ bugњ, 
hic jњ ћomumiѕ nњbu. Jњ cyklњ ћomum kimisi њ 
myqymirњvoz bu њ mњћњlњj gilњki, uѕ ambarњ vњxd qili bu, 
cynki omorњgor kњs nњbu. Bњџzi vњxd ћomumњ gњrm 
misoxdut, u mњћњli џњil marafd њ kњlњ kucњ љar mizњ: 
“Ћomum gilњk gњrmi!”. Gњnњ omorњgor lap kњm bu. 

Њ zir dyvojnњ zulm dњbiryt љњџmњt љuhurho. Uho 
kњѕirњtho џњzijњthorњ, pogromhorњ, qirmiѕihorњ 
nyvysdњ varasdњ nibu. Uni ki, њ fevral 1917 sal padѕoh 
Nikolaj Romanov њz tњxt ofdorњki, ѕori-xuromi њn uhorњ 
qњdњr nњbu. Ommo њ padѕohњvoz њ jњ љigњ zulm vњ zulmoti, 
millњtpњrњsi, љuhurnњxohi tњrg nњ bisdorut. Qњtmњ-
qњriѕi dijњѕ zijod bisdo, њ љigњj “pulhoj Nikolaj” 
vњdiromo “pulhoj Kerenski” vњlgovuѕњ xuno. Ѕњki, 
џњљoibi hњlњ ambar bu. Ojduni vњngњsd revoljutsijњj 
Oktjњbri, giroѕdho њ Peterburg. U vњxdho radio nњbu, 
gozithoѕ њ tarafhojmu ambar dir omorњnbu, omorњkiѕ њ 
imu gozit xundњgor nњbu, jњ-dy odomi bugњѕ – uhoѕ xub 
xundњ varasda nњsdanbiryt. Cytar њxi, hњmiѕњ њ џњsmu 
Xudo vњbiri, њ xori – padѕoh, њ zir dњsjy – nacalnikho, 
imuhoj ki birњnini? Sњћib zavodho vњ xoriho, sњћib 
ћykymњt sњrbolњlyjњ fњћlњ vњ nњdanњ kњndci birњnini? Hњ 

њ i vњxdho њz frontho vogoѕdut њ Sloboda saldatho њ 
ѕinelho vњ tufњnghoj xyѕdњrњvoz, њ jњrњq-sњdњqњvoz. U 
saldatho њz њ frontho dirњho vњ ѕinirњhoj xyѕdњ sњr 
gyrdyt ixdilot soxdњ њri љњџmњt љuhurho, cyigњ 
revoljutsijњ, kinigњ Lenin, bolѕevikho. Uho њ varasirњ 
tњhњr xyѕdњ ixdilot soxdut ki, њ vojgњj Leninњvoz 
birњnini azadi, ѕolumi њ џњrњj hњmmњj millњtho, zulm vњ 
zulmoti tњrg birњnini. I ixdilothorњ, gofњ-gofhorњ 
qњdњr-qijos nњbu. I saldatho ambarhorњ carundut њ taraf 
revoljutsijњ. Jњ kњm bњqdњ њz i saldatho vњ tarafdorhoѕu 
gynљundњ omo «Otrjad krasnogvardijaciho» њ kumњki 
komitet bolѕevikhoj Qybњ њri ћykymњt Sovetirњ qurmiѕ 
soxdњ. 

Ommo kontrrevoljutsionerho nњ xisirњbiryt. Uho 
danysdњnbiryt ki, jњrњqlyjњ saldatho, њz frontho vogoѕdњ-
gorho kњlњ kumњk bolѕevikhoji gufdirњ, њ u xotur sњr 
gyrdyt њri uhorњ pyѕogiri gyrdњ. Bњghoj ѕixlњri vњ 
polkovnik Alibek Zizikski kura soxdut dњsdњho њz cњnd 
sad odomiho vњ 27 janvar 1918 sal њ Xocmaz gyrdyt pyѕoj њz 
frontho vogoѕdњtho saldathoj urushorњ, ambarhoѕurњ vњ 
fњћlњhoj stansijњrњ qirmiѕ soxdut. Њ њxir mњh mart њ 
Xocmaz Mњѕњdi Azizbekov – jњki њz komissarhoj kommunaj 
Boku – girovundњni soveѕњnijњj bolѕevikhoj Qybњrњ. Њ 
inљo qњror vњgyrdњ omorњni њri њ Qybњ ћykymњt Soveti 
norњ omorњ. Њ i qњror giro њ Qybњ, њ ѕњhњr vњ њ Sloboda, 
giroѕdњni pњћњnykijњ sobranijњ tarafdorhoj bolѕevikho. 
Њ Sloboda pњћњnykijњ sobranijњ giroѕdњni њ xunњj Isoq 
Ifrњimov. Inљo qњror birњni ki, zuri tњѕkil soxdњ 
bijov gufdirњ otrjadhoj krasnogvardijњ  vњ  uho  њ  jњrњq-
sњdњqhorњvoz dorњ bijov њ ixdijor bolѕevikhoj Qybњ њri 
ћykymњt Soveti qurmiѕ soxdњ. Sњrkњlњj krasnogvardejet-
sho vixdњ omo Isoq Ifrњimov, nњznikњ kumњkcihojy bu 
Isoq Iljaev, Ѕњmњj Danilov.  Њvњl  њ  otrjad dobu 80 odomi 

њz љuhurhoj Sloboda, bњqdњho otrjad bisdo њz 825 odomi. 
Ambarhoj њn iho љun xyѕdњrњ dorut њri ћykymњt Soveti. Њ 
tњvњqњj bolѕevikhoj Qybњrњvoz њz Boku ѕњv 1 aprel 
omorњni jњ dњsdњ quѕun њz 200 odomi. Iho vњ krasnog-
vardejetshojmu њ jњ љigњ њ rњћbњri komitet bolѕevikhoj 
Qybњrњvoz 1 aprel sњbњћmundњ њ Qybњ qurmiѕ soxdњnyt 
Ћykymњt Soveti. Alibek Zizikski virixdњni њ Qisor њri 
quvot kura soxdњ. Dir nњs kњѕirњ, Alibek њz Qisor, bњghoj 
ѕixlњri, њz jњ tarafigњ jњ kњlњ dњsdњj tyrkho, sњr 
kњlњѕuѕ њfisњr Ismail Њli Њfњndi omorњnyt њ sњr 
bolѕevikhoj Qybњ, њ zalumirњvoz xun tihi soxdњnyt њ 
ѕњhњr vњ њ Sloboda, vњgyrdњnyt ћykymњtњ gњnњ њ dњs 
xyѕdњ. 15 aprel 1918 sal њ Sloboda џњmњl omorњni 
pњћњnykijњ komitet revoljutsioni, sњrkњlњjy Isoq 
Ifrњimov vњ sekretarju – Rњћil Iljaeva. I ixdilothorњ 
mњ њdњm lap kutњћ nyvysdњ. Cњndbo ѕњhњr vњ Sloboda њz 
dњs њ dњs giroѕdњni, cњndbo Sloboda taraѕ vњ 
dњrbњdoquni birњni. Cynki mњskњn љuhurho – Sloboda – 
dњri њ cuxurњki, њ miglњj ѕњhњr vњ syrt. Њz taraf Qisor 
omorњki dњsdњj Alibek њ sњr bolѕevikho, jњ bolѕevikho њz 
Qњlњ - њz ѕњhњr - omorњki њ sњr dњsdњj Alibek, Sloboda 
domundњnbu њ џњrњj dy ataѕ. Dњsdњj Alibek guљly birњki 
њri њ ѕњhњr varafdњ, jњ nњbugњ virixdњki њz dњs 
bolѕevikho mijosd giroѕdњ њz qњriѕ Sloboda, vњ bytyn 
qњhr-qњzњb xyѕdњrњ tihi soxdњnbu њ sњr љuhurho. Inљo 
tњћno hњ kor dini-mњsњbi nњbu. Alibek danysdњnbu ki, њz 
љuhurho hisdutho krasnogvardejetsho њn kњlњ kumњk 
bolѕevikhojut, њ u xotur dњsdњj Alibek dijњѕ zalumi 
soxdњnbu, taraѕi vњ qirmiѕi vњngњsdњnbu њ Sloboda. 

Hњlњ њ aprel kontrrevoljutsionerho kura soxdњnyt њz 
hњr љigњ quvot xyѕdњrњ, vњgyrdњnyt Qњlњrњ, tњrg soxdњnyt 
ћykymњt  Sovetirњ,  vњ њ lap kњlњ zalumirњvoz tњlњf soxdњ- 

nyt nњki krasnogvardejetshorњ, hњtto dinљњ odomihoj 
Slobodarњѕ. Qirmiѕi, pogrom, girjњ, ѕivњn. Mњjithoj 
igidhojmu lњѕњ-lњѕ duraz biryt њ sњr kyrpi, њ zirju, њ 
kucњho, њ lњџњj qopuho. Slobodarњ dorњ omorњni 
ultimatum: zuri њ dњs dyt gufdirњ bolѕevikhorњ vњ 
tarafdorhoj bolѕevikhorњ, nњbugњ dњrbњdoqun soxdњ 
mijov. Inљo gufdirњ gњrњki ki, cytar ki њ Qњlњ bugњ 
Komitet millњti tyrkho, hњmcin hњcu њ Slobodњѕ bu 
Komitet millњti љuhurho. Њz num iѕuѕ mњџlymi ki, i dy 
Komitet millњti њri jњki dyѕmњn biryt. Ommo њri 
bolѕevikhorњ vњ krasnogvardejetshorњ qirmiѕ soxdњ uho њ 
jњki ћњrmњћ biryt. Uni ki, Komitet millњti љuhurho њvњl 
tњklif soxdut њ krasnogvardejetsho miti boѕut gufdirњ њ 
dњsdњj Alibek, binyt jњrњqhoj xyѕdњrњ њ xori vњ џovunkorњ 
xuno xyѕdњrњ њ dњs dyt. Bњqdњ dirњngњ ki, 
krasnogvardejetsho tobiџ nњs birњnyt, Komitet millњti 
љuhurho њ dњsdi љansuzhoj xyѕdњrњvoz mњџlym soxdњnyt њ 
Alibek Zizikski pњћњny birњ љigњhoj њn uhorњ. Ini, њ 
pyѕoj cym Binjњmi Pardil furmundњnyt vњdirovundњnyt 
kukjurњ Iljohurњ vњ tikњ-tikњ vњnљirњnyt. Hњci kyѕdњnyt 
Iljo Danilova vњ cњndihojgњrњѕ. Dњrbњdoqun soxdњnyt 
xunњj Isoq Ifrњimovњ vњ tњlњf soxdњnyt qohumhojyrњ 
Ѕњlmyrњ vњ Ћњim Simanduevњ. Kontrrevoljutsionerho 
darafdњnyt њ xunњj Binjњmi Џњvњdijo, jyrњ nњs ofdњnyt, 
kyѕdњnyt bњbњjyrњ, dњdњjyrњ vњ jaraly soxdњnyt birorjurњ. Њ 
xunњj Zaxarjo Pinxasov, jyrњ nњs ofdњnyt, kyѕdњnyt 
kukjurњ, duxdњrjyrњ, xunњjyrњ taraѕ   soxdњnyt.   Њ   Xocmaz  
bњghoj ѕixlњri vњnљirњnyt Zaxarjo Biror Ћanukorњ њ u 
xotur ki, u њ dњs nњ dori bolѕevikhorњ. Ommo jњ xohin, hњ 
њz љuhurho, њ dњs dori uhorњ, unљo qirmiѕ soxdњ omori 17 
bolѕevikho. Њ i zobunњ vњxd њ Slobodњ ofdorњni 
qirmiѕi, taraѕi, vojzari, ambarњ odomihoj  Sloboda ѕњn- 

dњnyt xunњj xyѕdњrњ, mol-qњrњj xyѕdњrњ, birnњbirњ, 
virixdњnyt њz Qybњ њ rњћ Xocmaz њri њ Boku rafdњ. Њ 
qњriѕ њn i virixdњgorho kiflњt imuѕ dњbu. Ommo њ 
qњriѕ virixdњgorho nњ dњbiryt kiflњthoj rabiho, clenhoj 
Komitet millњti љuhurho, toљirho, cynki uho boriѕmiѕ 
biryt њ kontrrevoljutsionerhorњvoz, uhorњ њz xyѕdњ 
virixdњ gњrњk nњbu... 

...Ini, rњћ Qybњ-Xocmњz, torikњ ѕњv, њ sadhorњvoz 
mњrdho, zњnho, џњilho, gusbњndњ xuno, mњџ zњrњ-zњrњ, 
ћњlњљigњr, bњlkњ њz viѕњ mњdirovt taraѕ misoxut, dux-
dњrhorњ, zњnhorњ puc misoxut, dy jњkirњ nњ ѕinoxdњ, jњki-
rњ vir soxdњ-soxdњ, њ nolњ-ѕivњnњvoz њdњt vidovusdњ... 

I qњhri-qњzњbњ bњhњm nyvysdњ minkin ofdњ 
nњsdanym. Mњ 11-salajym, њ pojmњ tirjox њdњm њ pњsњj 
џњrњbњ pojњdњ vidovusdњ. Њ nњzniki Xocmњz mњ, sњxd 
vomundњ, girisdњ-girisdњ, њ toriki cum ci nњs dirњ, 
muvњћ qњriѕ birњ hњci danysdњnym bњbњ-dњdњjmњ њ pњsњ 
mundi, vogoѕdњnym pњsњvo, nњs ofdњnym uhorњ, 
vidovusdњnym pyѕovo, њ hњcirњvoz vir soxdњnym uhorњ. 
Џњrsњ cum, ћњlњљigњr, tњћno њ qњriѕ jњ lњѕgњr 
nњѕinoxojњ odomiho, њ i zulmoti ѕњv, voj dњdњjњ zњrњ-
zњrњ, vidovusdњ rafdњnym pyѕovo. Pyѕoj sњbњћ, pojho 
vomundњ, cum џњrsi њ i xњlqњvoz omorњnym њ Xocmњz. Inљo 
њ pyѕoj vokzol inqњdњr odomi њ xori vomundњ nyѕdњt, њgњr 
њz џњsmu sњnq tihi bisdogњ њ xori ni voxuru. Њ 
cњtinihorњvoz ofdњnym bњbњ-dњdњjmњrњ.  I zulmњ nyvysdњ 
varasdњ nibu. Њ Boku rњћњ nњdorut imurњ, rafdњnim њ 
Dњrbend. 

Ommo њ Dњrbњndiѕ imu kњmњ џњzijњtho nњ kњѕirim. 
Ѕњvho pњћњny birњnbirim њz dњs quldurho њ padvolhoj 
zavod limonadi. Sњbњћimi њ xunњ vogoѕdњnki dirњjm ki, 
xunњhojmurњ hњmmњrњ talaѕ soxdњt quldurho. 

Jњ cњnd mњh bњqdњ, њ sentjabr, jњkњm sokiti birњ 

bњqdњ, ambarњ virixdњgorho vogoѕdњki, imuѕ њ kiflњ-
tњvoz vogoѕdim њ Qybњ, њ Sloboda. 

Ambarњ kiflњtho њ qњriѕ Slobodњ ovil gyrdњt њri 
џњzizhoj xyѕdњ, њri kukhoj xyѕdњ vњ uzgњ qohumhojgњ. 
Ambarњ zњnho mundyt ѕyvњrsyz, џњilho mundyt jњtim-jњsir. 
Ѕњvho њ hњmmњ xunњho ofdo girjњ-ѕivњn.  

Zindњ mundњ qirmizinњ gvardejetsho vњ partizanho 
rafdut hњrki њ jњ љigњ, њz Sloboda bњqњjr, њz tњrsi xohini 
vњ kyѕdњomorњi. Nњdњniѕirњ ki, uho hњlњ zindњjyt, ommo 
nњ њ џњrњj myrdњho, nњ њ џњrњj zindњho nisdyt gufdirњ, њri 
uhoѕ bњbњho-dњdњjhoѕu, zњnho-ovџњilhoѕu girjњ 
soxdњnbiryt... 

 
Hњci bu Qybњ vњ zindњguni qybњiho tњ ћykymњt Sovet 

њxirtuxur qurmiѕ birњ. Nњvotovusdњnijњ doqhoѕu ambar 
bu.  

 
Mњ inљo lap kutњћlњ nyvysdњm њz buho ћol Qybњ. I 

ixdilot durazi, bњlki vњxd bisdo mynyvysym hњmmњrњ 
bњhњm њ fakthorњvoz. Cytar dњgiѕ birigњ Qybњ vњ 
zindњguni odomihoju, cy kњlњ dњgiѕugiho ofdorigњ њ 
qњriѕ iѕu mњ inљo i karaz nњs nyvysdњnym. Њnљњq illњrњ 
voisdњ gujum ki, њgњr tњ revoljutsijњ њ Sloboda jњ ѕkolњj 
3-klassi bugњ, imuhoj unљo 5 ѕkolњhoi – dy 10-sali, jњ 7-
sali, dydyigњ 4-sali.  

Њgњr tњ revoljutsijњ њ Sloboda hic jњ duxdiriѕ, jњ 
feldѕeriѕ nњbugњ, imuhoj unљo hisdi jњ bolnisњ, xunњj 
zњndњzњnho, poliklinika, konsultasijњj џњili, dy aptek, 
boqcњhoj џњili, jњsliho. Duxdirho vњ yzgњ korsoxhoj њn iho 
њz љuhurhojut. 

2-myn bњxѕ 
 

Mњџlymi ki, њ bytyn џymyrimu, cњnd sadsalhoi imurњ 
– љuhurhoj doqirњ – nњbiri њ zuhun imu nyvysdњ omorњ 
literatura. Hњlbњtki, hinњrmњndho, danysdњgorho, 
talantho tњk-tukiѕ bugњ њ qњriѕimuѕ dњbirњt. Њri 
xyѕdњ њ sњrlњџњi ѕiro xundњgorhoѕ birњt, kilitlњmњho, 
ryxѕњndњiho, quѕmњho qycsoxdњgorhoѕ birњt. Ommo u 
ѕiroho, quѕmњho nyvysdњ nњ omori, vir birњt, њ qњriѕ 
xњlq paramњnd nњ birњt. Њnљњq revoljytsijњj sosialisti 
minkin dori imurњ, hњr tarafi kumњki soxdi њ imu њri 
jaratmiѕ soxdњ, vњ њ lap kutњћњ vњxd jaratmiѕiѕ soxdi 
literaturaj љuhurirњ. 

Qismњtmњ hњci biriki, hњlњ 14 sala tomom nњbirњ, 10 
ijun 1920 sal, њ Qybњ, њ mњskњn љuhurho, mњ vixdњ omorњm 
sekretar, њvњlimyn њ hњmmњj Ujezd Qybњ, jacejkaj komsomol. 
Hњ њz umuhojjњvoziѕ ovћolњt mњrњ qњrdxund soxdi vњ mњ sњr 
gyrdњm њ kor literaturavoziѕ myxѕyl birњrњ. Hњci biri 
ki, mњ birњm delegat њn hњmmњ sjezdho, konferensijњho, 
sessijњho vњ kursho, giroѕdњtho њ Moskov, њ Boku, њ 
Dњrbњnd, њ Qybњ њz tovun literaturaj љuhuri, њz tovun 
paramњnd birњi kulturaj sosialisti њ џњrњj zњћmњtkњѕњ 
љuhurhoj doqi. Њz u cyklњ dњsdњj aktivhoj uvњxdi imu i 
sњџњt jњ cњndilњho mundњjm. Њ u xotur jњ cњnd ћњrmњћho њz 
Mњћњљgњlњ њz mњ tњvњqњ soxdњngњ њri nyvysdњ њ mњ mњџlym 
hisdiho fakthorњ њz tovun literaturaj  љuhuri,  mњ  њz  
dylimњ  razigњri  dorum. Cy inљo mњ kutњћlњ њz 
њjorovurdњihojmњ nyvysdњnymgњ – hњmmњ subutuni, jњkiѕ 
ѕњkly nisdi, њri  ambarho mњrњ  њ  arxivmњ surњthoѕ dњri, 

gњrњk hisdiho dokumenthoѕ dњri. Mњrњ voisdњ kutњћlњ 
burbunum cytar, cy љirњ ћњrњkњtiho, kumњkiho soxdigњ 
partijњj kommunistho њri jaratmiѕi literaturaj љuhuri. 

...28-ym aprel 1920 sal mњ њ Boku birym. Mњѕ њ 
tojhojmњrњvoz њ qњriѕ ѕori soxdњnbuho љњџmњt dirym њ 
vokzol omorњi dњsdњhoj XI Qirmizinњ Quѕunњ. Proletarhoj 
Boku њ rњћbњri bolѕevikhoj Azњrbajљоnњvoz њxirtuxyr 
qohim soxdut ћykymњt Sovetirњ њ respublikaj Azњrbajљоn. 
Dњrbњdoqun bisdo ћykymњt musavat, dusdoq soxdњ omorut 
xunxurho, љandarmho, kontrrevoljutsionerho. Kњlњ tukuhoj 
xolincњi, parcai њvњl qili bisdorut, bњqdњ hњmmњj dњvlњt 
њn uho vњgyrdњ omo њ xњjr moxluq. Odomihoj Qirmizinњ 
Quѕun њ kucњhoj ѕњhњr qњlњ-qњl њ fњћlњhoj Bokurњvoz њz 
dyli њjњki mihribonњ syџbњt soxdњnbiryt. Њ kucњho 
giroѕdњnbu mitingho, њ xњlq varasundњ omorњnbu i ruzho 
giroѕdњnytho dњgiѕugiho, kutњћlњ varasundњ omorњnbu, 
cunigњ ћykymњt Soveti, kinytgњ bolѕevikho vњ cunigњ 
mњtlњb њnuho. Miting bњqdњ, њ miglњj kucњ, artistho, 
mњџњnixunho, mњsqњrњciho mibyrmundut danandai 
xyѕdњrњ. Agitbrigadaho nњ vomundњ, sњbњћ tњ ѕњv, њ 
syqdirњvoz bњhњm marasundut, subut misoxdut, ki imuhoj 
sњћib ћykymњt љofokњѕhoi, zњћmњtkњѕhoi gufdirњ. 

Dy ruz bњqdњ њ kucњj Qoqol vњ kynљ Gimnaziceskoj (i 
sњџњt Tolstoj), њ jњ mњtrњbњi xunњ (bњqdњho unљo bisdo klub 
tatho) vokurdњ omo klub љofokњѕho-љovonho. Њvњl mњ њ 
sњhmњvoz љurњџњt soxdњ darafdym њ i klub, bњqdњho i klub 
carusd њri mњ њ xunњj duzi, њ nuboxundњ, bytyn vњxdmњ – њz 
sњbњћ tњ nimњѕњv – њ inљo giroѕdњnbu. Inљo 
giroѕdњnbuho ixdilotho, dokladho, syџbњtho, voziho, 
mњџњnihoj revoljutsijњji њ jormњ ovurdut ixdilothoj 
kњlњtњhorњ њz tovun giroѕdњ omorњ ruzhoj moqbuni, tufi-
nњџlњtijњ   zindњguni   qњjmimu,   dyvojnњjњ  zulm   vњ  tњngi  

љofokњѕhojmu. Њz pyѕoj cumhojmњ giroѕdut, imuhoj њ 
varasirњjњ tњhњrњvoz, mњ њ 1918-yn sal њ Qybњ, њ rњћ Xocmaz, 
њ stansijњj Xocmaz vњ њ Dњrbњnd dirњmho qњhri-qњzњbhorњ, 
tњlњf birњi odomihojmurњ, taraѕbirњi vњ suxundњ omorњi 
xunњhorњ, cytar њ pyѕoj cym kњlњ mњrd millњtpњrњsho 
vњnљirytgњ kukjurњ - bolѕevikњ. Jњvoѕ-jњvoѕ, mњrњ hic 
xњbњr nњbirњ, gujgњ cњnd sal kњlњ bisdorum, qњriѕ 
birњnym њ dњsdњj aktivhoj њni klub. Њ divorhoj њni klub vњ 
њ kucњhoj Boku u vњxdhoj vogosundњ omorњbiryt ambarњ 
plakatho vњ lozungho. Њ jњki њz i plakatho vobu surњt 
padѕoh, kњѕuѕ vњ toљir vњ њ zirjuѕ kutњћlњ nyvysdњ 
omorњbu, cytar uho њ jњki birњ њ zir zulm dњhiѕdњbirytgњ 
zњћmњtkњѕhorњ. Њ xumunњj њni plakat, њ tњhњr њ i klub 
vozirњhojmu, њ ѕinirњhojmњ gиro, hњlњ tњhњr pjesњ nyvysdњ 
cyigњ nњdanysdњ, mњ nyvysdњnym њ zuhun dњdњi - њ љuhuri 
њvњli pjesњ “Padѕoh, rabi vњ џoѕir”, cytar uho cњnd 
sadsalho, њ jњki birњ, xњlqhorњ kњndњtgњ. Њ i cyklњ 
jykњvoz, њri mњ њz xњzinњhoj џylom zijod hisdihorњvoz, mњ 
tњџњdi rafdanym њ Qybњ. 

Њ Qybњ, њ Mњskњn љuhurho, kњlњ dњgiѕugiho 
giroѕdњbu. Uhorњ hњmmњrњ inљo nyvysdњ mњrњ minkin 
nisdi. Њ kњlњ kucњ, њ qiroq kњlњ mњjdu, sњmњtrњbњi xunњj 
kњlњ џoѕir bu. (Bњqdњho unљo bisdo klub). Mњ њ 
ћovirhojmњ rasd omorum, ixdilot soxdum cy korho њ Boku 
girovundњjmgњ, xundњnym њriѕu pjesњjmњrњ, gufdirњnym 
tњhњr vozirњrњ vњ bњqdњ њ mњsliћњt Bњbњџњvњdijorњvoz 
(Avadja Avadjaev) varafdњnim њ u xunњj taza klub, њki kњlњj 
bњxѕ guѕun Paraxin. U њ ѕorirњvoz razigњri dorњni 
imurњ њri њ љigњ ovurdњ vojgњjmurњ, dorњni њ ixdijor imu 
3-imyn mњrtњbњj њni xunњrњ. Unљo kњlњ zal bu. Kumњki 
soxdњni hњrtarafi, џњrњj zala burrani њ pњrdњrњvoz, њ 
hњcirњvoz jњ cњnd ruz bњqdњ њ Bokurњ xuno vozirњnim њvњli  

karaz њ mњskњn imu i pjesњrњ1. Hњ u ruz imu њki ju 
varafdњki, Paraxin fyrsorњbu koqoz њ Boku њri tњѕkil 
soxdњ њz imu jacejkaj komsomol. 10 ijun 1920 sal, њ dњsdi њz 
Boku omorњbuho ћњrmњћ Tserkovnikovњvoz њ imu tњѕkil 
bisdo њvњlimyn њ hњmmњj Qybњ jacejkaj Komsomol. Sњrnyѕ 
sobranija vixdњ omo Avadjaev, mњrњ vixdүt sekretar jacejkaj 
komsomol. 
 

Zuri komsomol bisdo kњlњ quvot, tњџњriflyjњ dњsdњ 
hњm њri korhoj politiki, hњmigњ њri korhoj yѕyqmњndi. 
Komsomol sњr gyrd vњdњѕњndњ њ zuhun љuhuri gozit 
divori њ xњt Tyroirњvoz. Ambartaki xњlqimu u vњxd nњ 
xundњ danysdњnbu, nњ nyvysdњ. Jњ kњmho – Tyroxunho, њ 
nuboxundњ xundњgorho – danysdњnbiryt xњt Tyroirњ. Zњnho 
hic jњkiѕ nњsdanbiryt. Њvњli gozit divorirњ imu 
nyvysdim њ kњlњ xњthorњvoz, њ qomoz-pњtњћњvoz. Њri њn i 
њvњli gozit mњ - imuhoj sekretar jacejkaj Komsomol - њz 
vojgњj dylmњ, њz u gofho vњ vojgњho, gufdirњnbirymho њ 
gyrdlњmњho vњ mitingho nyvysdњnym њvњli ѕiro 
“Kovutњr”. Ini u ѕiro, cytar umuhoj nyvysdњ omorigњ, 
hiciѕ dњgiѕ nњs soxdњnym:  

 

                                            
1 Њri i sњџњt qimњt norњ u њvњli, jњkњm њ ovomirњvoz, jњkњm њ 
kњmdanirњvoz nyvysdњ omorњ pjesœrњ, dirњ gњrњkbu, cytar u vњxd 
odomihoj mњskњnimu syfdњi karazho њ kњlњ ѕorirњvoz fњm 
soxdњnbirytgњ i њvњli vozirњj ћњvњskorho. Hic birimi њ џylom ki, 
hњci padѕohњ, toљirњ vњ rabirњ mњsqњrњ soxut, џњjbhoѕurњ vњ 
џњjbњљњrihoѕurњ hњci bijobur soxut. Њ zal ofdorњnbu kњlњ xњndњ vњ 
"bњlli" soxdњi, gujgњ i korhoj rabi vњ џoѕir, њ stsena burbundњ 
omorњniho, њ qњriѕ imuѕ hњci biri. Jњ cњnd mњhho i pjesœ њ kњlњ 
razigorirњvoz vozirњ omo. Ћњvњskorhoj њn i dramkruжok - i њvњli 
artistho - њri њni zњћmњt xyѕdњ њz ћykymњt umњћњli pajok qobul 
soxdњnbiryt. 

  Њj racњ, qњnњtsyzњ, џњzizњ kovutњrlњjmњ! 
  Cy tњlћ dњniѕirњ ty њ ћњvњs sifњt љohilimњ, 
  Cy dњrd-qњm ofdori њ i zњћmњtlyjњ dylty bњgњ, 
  Hњci sњrquz, fikirly, poisdњj њ pyѕoj qњjmhojgњ? 
 
  Bњgњ tyrњ њzi taza raca џylom xњbњr nisdi, 
  Њ komiki њ џњrњj millњtho tњfiџњti nisdi. 
  Hњmmњѕu њjњki, dyl ѕor, dњs њ dњs dorњ poisdњt, 
  Kyhnњ, ѕњfdњ fikirhorњ њz dyl xyѕdњ vњdњѕњndњt. 
 
  Tik gi, nњџlњti biriho kovutњrmњ, sњrtyrњ tik gi! 
  Hњci, њz kyhnњ zњћmњtho dylxyrd, sњrtyrњ quz mњgi. 
  I љirњ њ qњriѕ њnu torikњ qњfњsњ nyѕdњj, 
  Dњrdly, qњmly њz hњr taraf, њxirdњ њ xov varafdњj. 
 
  Xњbњr boѕ, xњbњr boѕ, љњndњglyjњ џњzizњ kovutњr, 
  Њz qњriѕ torikњ xov, њz qњd њnu tњlћњ azar. 
  Voku u pњrdњ kњѕirњ cumhorњ, viniѕ џylomњ, 
  Pњsњ mњpoj њz jњkiѕ, sњxd gi qirmizinњ џњlњmњ! 
 

Џњzizњ xundњgorhojmњ, њri kњmsygihoj њni ѕiro 
mњrњ qinњmiѕ mњsoxit, sњrkuvo mњzњnit. Њ fikir 
vњgirit ki, i ѕirorњ nyvysdi 13-sala kuk њvњli karaz, 
hњminon 1920 sal, u mњћњl ki, hњlњ hic њ zuhun љuhuri 
nyvysdњ ѕiro vњdi nњbu. I ѕiro, њ hњmmњ kњmsygihoj 
xyѕdњrњvoz, u vњxd kњlњ gњrњki bu. Agitatorhojmu, 
љarcihojmu, artisthojmu њ ћњvњsњvoz muxundut i ѕirorњ 
њri љњџmњt, illohki corimyn bњndњ: “Xњbњr boѕ, xњbњr 
boѕ...”, vњ mњ danysdњnym, cy kњlњ xњjr ovurdigњ њri 
yѕyqmњndi moxluq.  

Bњqdњho mњ mynyvysym ambarњ ѕiroho, mњџњniho, 
ixdilotho,  pjesњhoѕ,  uho   dofus   zњrњ   mijovt  њ  gozithoj  

“Zњћmњtkњѕ”, “Kommunist”, “Oktjabr”, њ љуrnаlhoj urusi, 
њ knighoj B.Mjyller vњ qњjriho, ommo tњ imuhoiѕ њz 
xњjolmњ nivadarov nњ њvњli ruzhoj komsomolimњ, nњ i 
њvњli nyvysdњ pjesњ vњ њvњli nyvysdњ ѕirojmњ. Cynki iho 
biryt њvњli dy bњhњr vasalimњ, њvњli hinњrњ sinњmiѕ 
soxdњi. Nidam gufdirњ, birigњ њ Doqistu, њ Groznij, њ 
Nalcik њz iho pyѕo њ љuhuri nyvysdњ omorњ ѕiroho vњ 
pjesњho, ommo њ Azњrbajљоn, њri mњ omorњniho, iho 
њvњlinyt. 

Mњ tњk nњbirym. Sњr gyrdyt nyvysdњrњ vњ bњqdњ xub 
paramњnd bisdorut Natan Solomonov, Rњћњmim Ruvinov, 
Rafoil Aгarunov, Ishoq Xanuxov, Zovolun Rabinovic vњ 
qњjrihojgњ... 

Њz dramkruљok љohilњ ћњvњskorho bњѕgњj њ jon klub 
vokurdњ omo dramteatr њz kњlњtњho. Uho biryt: Nњtњn 
Solomonov, Ѕymѕyn-Qњiѕ Jakubov, Jњxky Birarov, Nњtњn 
Ѕaulov, Lazar Lazarev vњ cњndihojgњ. Bњqdњ iho hњrdy jњk 
bisdorut. Xubњ pjesњhoj xњndњi nyvysdi Nњtњn Solomonov. 
Ju xyѕdњnjuѕ xub vozirњnbu xњndњijњ rolhorњ, rol 
zњnunњrњѕ. Nњtњn bu tar zњrњgor, ambarњ hovoho 
danysdњnbu, bњџzi ѕirohorњ њ mњџњni carundњbu. Numju hњ 
hњcinigњѕ њ qњriѕ љњџmњt xonњndњ bu, xubњ sњs vobu jurњ, 
lњzњtly mњџњni xundњbu. Dњrdinњ rolhorњ њ xubњ sњsњvoz 
vozirњnbu Rafoil (Bњbњjxunњ) Aгarunov. Xњndњijњ rolho 
vozirњnbu Џњvњdijo Avadjњjev: ju nyѕdњ-vњxyѕdњi, 
gofsoxdњi hњ xњndњi bu. Rol rabirњ ambar xub vozirњnbu 
Zovolun Rabinovic. U xyѕdњnju bu њz xunњduni rabihoi, 
danysdњnbu hњmmњ fњndџњmњl rabihorњ. Jurњѕ xubњ sњs 
vobu. Њ lњzњtњvoz imburbund bijoburi rabihorњ, њ xubњ 
sњsњvoz carundњ њ hovoj mњџњni muxund ambarњ ѕiroho, 
illohki ѕirohojmњrњ. Dijњѕ xubtњ rol rabirњ mivozi 
Rabi Simandu.  U  mњћњl  u  bu  љohilњ  rabi,  dњs  vњgyrd  њz  

rabijњti, omo darafd њ milisi, vњ bњqdњ bisdo lap xubњ 
artist њn teatrimu. Dovџo bњqdњ omorњki u biri kњlњ rabi 
numaz љuhuri њ Boku. Jњ cњnd xubњ gњrњkijњ pjesњho њz tyrki 
њ љuhuri carundi Isroil Davidov. 

Bњxѕlњmiѕ soxutgu њ mњ num kirњ њ inљo mњ њ jor nњs 
ovurdњnym. Hњmmњj њn uho kњlњ-ambar lohiqyt њ tњџњrifi, 
mњ qњrdxundym њ pyѕoj њn uho. Њ inљo minkin nisdigњ, њ jњ 
vњxdigњ mynyvysym. 

Ambar pjesњho nyvysdњ omori vњ vozirњ omori. Mњѕ 
nyvysdњm pjesњho: "Rut, Jysyf vњ Zulejxa", "Њћњѕvuruѕ", 
"Myhbњt", "Zalumњ lњlњ vњ dњdњj", "Џњrys љuhur" vњ "Џњrshoj 
ѕori". Hњmmњj њn uho u vњxd gњrњki bu, xњjr xyѕdњrњ 
ovurdњt, ommo ambarњ џymyr nњ kњѕirњt, cynki nyvysdњ 
omorњnbyryt tњџњdi, њ mњtlњb u ruzho gиro. Њz hњmmњj 
nyvysdњmho pjesho mњ i sњџњt lohiqly ћisob soxdњnym 
њnљњq jњkirњ - "Tњxsir kini" ("Џњrshoj ѕori"). U cњnd 
salho vozirњ omori њ Qybњ, Boku, Dњrbњnd. 

Ѕiroho, mњџњniho - ambar nyvysdњ omorњt vњ ambar 
xњjriѕ ovurdњt њri moxluq imu. Ћњjfi ki nњ mundi u 
gozithoj divori, vњdiromorњtbuho њ њvњl salho. Xњjli 
ѕirohojmњ vњ њn uhonigњj hњ hњcy batmiѕ biri, њz jormњ 
vadarafdi. Њ u salho dybo њ Qybњ omori vњdilyjњ 
zuhunѕunaz њz Leningrad professor B. Miller, komiki њ 
dy knig xyѕdњ њdњj nyvysdњ tњџњrifhorњ њ Qybњ џњmњl 
omorњtho ѕohirhorњ, nyvysdњgorhorњ, komihoki њdњt sњxd 
ћњrњkњt soxdњ њri xub paramњnd soxdњ zuhun dњdњj xyѕdњrњ. 
Њ knig xyѕdњ "Таты, их расселение и говоры" (1929 sal) u 
nyvysdi: "Њ Qybњ њ klub љuhurho mњ ѕinox bisdorum њ 
љohilњ pisatel Jњџњqy Aqarunov, nyvysdiho pjesњ "Tњxsir 
kini", ѕiroho "Jњtim њz ћol xyѕdњ" vњ "Duxdњr doqi". 
Nyvysdњni њz tovun Isroil Dovidov, Zovolun Rabinovic. 
Hњmcin hњ i ѕirojmњrњ "Jњtim њz ћol xyѕdњ" њ љuhuri vњ њ  

urusi nyvysdњni њ dyjimyn knig xyѕdњ "О кубинском 
говоре татского наречия", vњdiromorњbuho њ 1924 sal. 

Mњrњ voisdњ gujum ki, њ i salho dњsdњj ѕohirho vњ 
pisatelho hњcy qoim bisdo ki, њ maj 1928 sal њ Qybњ њ jon 
Assotsiasijњj pisatelhoj proletari ujezd Qybњ џњmњl omo 
seksijњ љuhurhoj doqi њz i ћњrmњћho: Solomonov Nњtњn, 
Avadjњjev Џњvњdijo, Ishoq Ћњnyxov, Rafoil Aгarunov, 
Zovolun Rabinovic vњ mњ. Mњ vњ Џњvњdijњ vixdњ omorim 
clen њn pravlenija. 
 

 
 
Президиум райсовета Красной Слободы, 1926 год. Стоят (слева направо): 
Азарья Гильядов, Рафаил (Бабайхуна) Агарунов, Натан Абрамов, Бенил 
Бенилов; Сидят: Пардил Пардилов, Яков Агарунов, Борис Зарбаилов,  
Антон Соломонов, Лазарь Лазарев. 
 

На фото справа: Яков Агарунов и Аводья Аводьяев, 1928 год. 

...Њxir mњh maj 1925 sali. Mњ њ Boku њ Rabfak 

xundњnym. Њ inљo њz zuhun tyrki њ zuhun љuhuri carundњm 
pjesњj “Arѕin mal alanњ”, fyrsorњm њ Qybњ њri vozirњ њ 
klub. Imuhoj jњ mњtlњbigњѕ mundi њ љigњ ovurdњni. 

80% mњrdho vњ 100% zњnho њ mњskњn љuhurho nњ xundњ, 
nњ nyvysdњ danysdњnbiryt. Џњilho sњr gyrdyt њ ѕkolњ 
xundњrњ. Duxdњrhorњ sњћibhoѕu nњs hiѕdњnbiryt xundњ, 
њz 11-12 salai numgir soxdњ њ ѕyvњr dorњnbiryt. Hњ њz 
њvњli ruzho sњr gyrdim nњdanirњ tњrg soxdњ. Vokurdњ 
omorut ѕkolњhoj ѕњvi њri kњlњtњho. Nubo dorњ omorњnbu њ 
urusi. Ommo њz kosibi, њz vidov-vidovi њri jњ luqњj nun, 
ambarhorњ minkin nњbu њri њ nubo omorњ. Bњџzihojgњ - 
mњrdhoѕ, zњnhoѕ - nњs omorњnbiryt, mugufdiryt: “Iѕmu 
њdњjt imurњ xocpњrњs soxdњ”. Њ gufdirњj partijњrњvoz imu 
mijosdim њ zuhun dњdњi girovundњ nuborњ. Ommo u vњxdi 

hњlњ nњbu imurњ nњ nubodo-
rњgorho, nњ gњrњkijњ xњt vњ 
њlњfbiho. Њ kyhnњ xњt 
Tyroirњvoz cњtini zuri tњrg 
soxdњ nњdanirњ, cynki nisdi 
urњ sњslyjњ ћњrfho, њ Tyro 
vњriho qomoz-pњtњћho ambar 
cњtin soxdi kor nuboxun-
dњirњ. Kutњћi gof: cњti-
niho ambar vњ ambar bu.  

Hњ њ i vњxdho – њ 1923 
sal – њ Azњrbajљоn sњr gyrdњ 
omo kњlњ kor њri dњgiѕ 
soxdњ xњt џњrњbirњ њri 
tyrkho њ taza xњt њ uxѕњѕ 
latini. Xyѕdњni ћњrmњћ 
Lenin i korњ bњgњn soxdi vњ  

gufdiri: “I hisdi kњlњ revoljutsijњ њ Mizrњћ”. Њz 
rasdњkiѕ i taza xњt ambar џњsont soxdњnibu kor 
tњrgsoxdњi nњdanirњ. Hњci birњ hisdi, mњѕ sњr gyrdym, њ 
fikir vњgyrdњ zuhun imurњ, lњћcњjyrњ, tњhњr 
gofsoxdњimurњ, dyzњltmiѕ soxdњ i љyrњ њlњfbi љuhuri - 
taza xњt њ uxѕњѕ latini. Aktiv i taza xњtњ fњm soxdњni, 
jњkњm dњgiѕiho vњngњsdњni, bњqdњ sњr gyrdњnim њri 
sinњmiѕi nubo dorњ њ ѕkolњhoj ѕњvi њ i taza xњt. U sњџњt 
subut bisdo tњfiџњti, џњsonti њni kor. Nњdanirњ imbu 
zutњ vњ xubtњ tњrg soxdњ њ taza xњtњvoz - i jњkdylijњ subuti 
bu. Ommo cњtini, razinњbirњgorho, nњxosdњgorhoj taza xњt 
ambar biryt, guљly biryt. Њz rasdњkiѕ, cњnd sadsalhoi xњt 
Tyroi, xњt Xudo, xњt dini њri љuhurhojmu xњt xosini. 
Imuhoj hњbirdњn vњgirim irњ dњgiѕ soxim? I cy kњlњ 
џovunњ kori! Rabiho, Tyroxunho, millњtpњrњsho, torikho 
vњ ambarњ-ambarњ yzgњ odomihojgњѕ њ imurњvoz hic razi 
nњbiryt. Њz jњ tarafigњ taza xњt nidany birњ hњ њri jњ 
Mњskњnlњj Qybњ, i bijo bu њri hњmmњj љuhurhoj doqi. Њ u 
xotur, њri i mњsњlњhorњ ћњl soxdњ, mњrњ voisdњnbu buram 
њki ћњrmњћ Sњmњd-oqo Aqamali Oqli, cynki u vњxdi u bu 
hњm predsedatel prezidium AzTsIK (isњџњti Verxovnij 
Sovet), hњmigњ sњrnyѕ-kњlњj hњmmњsojuzijњ Komitet taza 
њlњfbi tyrki. Mњ darafdym њki ju xyѕdњrњ kњѕirњ-
kњѕirњ, ommo ju mњrњ qobul soxd њ firњhњdylirњvoz, 
ѕinovusd mњrњ xub, bњhњm vњ њ ѕorirњvoz simonduv soxd i 
vojgњjmurњ. Aqamali Oqli mugu: “Mњ њdњm њz numinњj 
Komitet ixdijor dorњ iѕmurњ њri i korњ girovundњ. 
Њnљњq ћitijot boѕit, xub њ xњlq varasunit i vojgњrњ, 
xњjrjurњ, gњrњkijurњ. Nyvysit њri aktivhoj yzgњ 
ѕњhњrhojgњѕ. Cy kumњki gњrњk bisdogњ, mњ misoxum”. Mњ 
њ kњlњ ѕorirњvoz, soqboѕi gufdirњ, vњxyѕdym њri   
rafdњ,  ommo   u   mњrњ  pojund,  pyrsi  cytar  xundњnymgњ  vњ 

komi nuborњ xub danysdњnymgњ. Mњ љohob dorum, ki 
“matematikarњ”. U usњџњt њ sњr lњџњ њz xyѕdњ gynљund jњ 
ћisob њri mњrњ sinњmiѕ soxdњ, mњ urњ zuri vњ duz ћisob 
soxdum. Њz mњ “bњrњkњlloh” gufdirњ, tapѕyrmiѕ soxd 
mњrњ 25 monњt dyt. I qњdњr jњ mњhinњ stipendijњjmњ bu, њri 
mњ ambar gњrњk bisdo. 

Њz imburuzњvoz vojgњjmu њz tovun taza xњt bisdo vojgњj 
ћykymњti. Њ jon hњmmњsojuzijњ Komitet taza њlњfbi tyrki 
џњmњl omo “Sektsijњj tati”, mњrњѕ tњslix soxdut clen њni 
sektsijњ. Њ hњcirњvoz kor taza њlњfbi љuhuri sњr gyrd 
firњh birњrњ... 

 
22 sentjabr 1927 sal њ ѕњhњr Moskov vokurdњ omo 

"Hњmmњsojuzijњ sjezd њz tovun korhoj kulturai њ џњrњj 
љuhurhoj doqi, zihisdњnytho њ SSSR". Њ i sjezd omorњbiryt 
delegatho: mњ vњ Nњtњn Solomonov – њz respublikаj 
Azњrbajљоn; Ѕyѕњnњ Pinxasova – њz Dњrbњnd; Izmajlov – 
њz Mozdok; Liviev – њz Nalcik; Tyrynљ Galilova – њz 
Bujnaksk; Anisimova – њz Kizljar; Razivelskij – њz 
Bujnaksk; Aronov Ilja, Sion Iosifov, Isaj Benjaminov – 
њz bjuro “Zњћmњtkњѕ” vњ jњ cњndihojgњ, numhoj komihoki њ 
fikirmњ nњ mundi. Њz uho qњjr њ i sjezd dњbiryt 10-15 
odomi, њ Moskov korsoxdњnbirytho vњ xundњnbirytho: 
Anisimov Noftoli, Aгarunov Solomon, Kukuliev, 
Taѕajev, Jakubov Zovolun, Jevdaeva Moroto vњ qњjrihojgњ. 
Rњћbњrhoj њni sjezd biryt Dimanѕtejn – sњrkњlњj sektor 
kњmњmillњtho TsK VKP(b) vњ Kulbiѕerov – њz Sovet 
Millњtho.  

Њ i sjezd њvњl gof dorut њz respublikаho 
omorњgorhorњ. Њvњli gof њz Azњrbajљоn dorut mњrњ. Њz 
tovun politikњj partijњj Kommunistho vњ ћykymњt Sovet 
doklad   soxd   Dimanѕtejn,  њz  tovun  cy  korho  girovundњ  

Участники «Первого Всесоюзного совещания по вопросам культурного 
строительства среди горских евреев, проживающих в СССР» (Москва, 
сентябрь 1927 г.). Стоят (слева направо): 1) Аронов, 2) -?; 3) Яков Агару-
нов; 4) Беньяминова; 5) Пинхасова; 6) Измайлов;  7) Ливиев. Сидят: 1) 
Иосифов; 2) Галилова; 3) Саввов; 4) Анисимова; 5) Исай Беньяминов; 6) 
Радзивельский. Нижний ряд: 1) Антон (Натан) Соломонов; 2) Ташаев; 3) 
Заволун Якубов. 
 
voisdњnigњ њ џњrњj љofokњѕњ љuhurhoj doqi – Kylbiѕerov 
vњ Savvov. Sjezdњ qili soxd њ њxiri gof xyѕdњrњvoz 
Nadeљda Krupskaja. U њ kњlњ ѕorirњvoz tњџњrif do 
“komsomolhoj tatirњ, hњci њ kњlњ ћњvњsњvoz pyѕovo 
bњrdњnytho kulturaj sosialistirњ њ џњrњj kњmњ xњlq xyѕdњ" 
(gozitho “Pravda” №221, “Izvestija” №218). Sjezd fyrso 
koqoz ѕolumi vњ mihriboni њri TsK VKP(b), њri 
“Pravda”, њri TsIK SSSR, њri Narkompros.  

 
================================  32    ================================ 



 

Jњџњqy Агарунов - Cytar jaratmiѕ birigњ literaturajmu 
_____________________________________________________________________________________________________________________ 

 
I њvњli kњlњ mњџњnolyjњ sjezd bu њ hњmmњj 

zindњgunimu vњ bњhњrhoj њnuѕ kњlњ xњjr ovurdi њrimu, њri 
kor literaturaj љuhuri vњ ћњzyr soxdњi kњlњ danandњho. Mњ 
њ dokladmњ gufdurym, cy korho giroѕdigњ њ qњriѕ њni 7 
sal њ Azњrbajљоn њ џњrњj љuhurhoj doqi vњ sњxd poisdym њz 
tovun taza њlњfbi љuhuri њ uxѕњѕ latini, komiki ambar 
џњsont misoxu nuboxundњirњ vњ zuri pyѕovo imbњry kor 
yѕyqmњndirњ. Jњ cњnd delegatho, illohki Noftoli 
Anisimov, razi nњbisdorut њ fikirmњrњvoz. Њ u xotur sjezd 
qњror vњdњѕњnd ki, hњlњ munu gufdirњ kyhnњ xњt Tyroi, 
jњkњm dyzњltmiѕ soxdњ tњhњr nyvysdњijurњ. Sjezd qњror 
vњdњѕњnd: ѕkolњhoj љuhurhoj doqi girorut њ zuhun dњdњi – 
њ zuhun љuhuri; њri kosibho vokurdњ bijov њ ѕkolњho – 
internat, њri zњnho – kurshoj sњniџњti; њri џњsyl ovurdњ 
zuhun literaturaj љuhuri њ fikir vњgyrdњ bijov lњћcњj 
gofsoxdњi miglњi pњlњsњ – lњџcњj dњrbњndi (њ uxѕњѕ 
Qybњi). Jњki њz lap qimњtlyjњ nњtiљњhoj њni sjezd u bisdo 
ki, Narkompros hњr sal љiro soxdњnbu jњ cњnd љigњho 
(bron) њ Rabfakho, texnikumho vњ VUZhoj Moskov vњ yzgњ 
kњlњ ѕњhњrhojgњ њri љovonhoj љuhurhoj doqi њ 
stipendijњrovoz vњ yzgњ gyzњѕthojgњrњvoz. Њz 1928 
salњvoz, mњsњlњn, imu њz Qybњ hњr sal њ i bronhorњvoz 
fyrsorњnbirim 10-15 odomi. Birњnbu hњcy ki, miglњjњ 
ѕkolњrњ varasdњgor nњs birњnbu imurњ, fyrsorњnbirim 
kњmdanhorњ, uhorњѕ pњsovo nњs vogordundњnbiryt. Uhorњ 
xundњnbiryt њ kurshojћњzyri, bњqdњ girovundњnbiryt њ 
VUZ. Њ i љiro ћњrњkњtihorњvoz, њvњli karaz њ torix 
љuhuri, њ 1935 salho ћњzyr bisdorut њvњli kyk ambar 
danysdњgorho – intelligentsijњho. Cњnd sadsalho xњlqimu 
bu torik. Њ qњriѕ 10-15 sal ћykymњt Soveti tњrg soxd i 
torikirњ-zulmotirњ.  

...Њ  maj 1928  sal њ  Dњrbњnd  sњr  gyrdњni  vњdiromorњ  

ћofdoijњ gozit “Zњћmњtkњѕ” њ zuhun љuhuri њ kyhnњ xњt 
Tyroirњvoz. I bu kњlњ bњsquni revoljutsijњj sotsialisti, 
bњsquni politikњj millњti partijњj bolѕevikho. I bu 
њvњli dofus zњrњ omorњ gozit њ zuhun dњdњimu њ hњmmњj 
torix zindњgunimu. Mњ u mњћњli kor soxdњnbirym њ Qybњ 
propagandist Okruљkom partijaj kommunisti. Њvњli nu-
mir gozit “Zњћmњtkњѕ” њ mњ rasirњmund, mњ њ kњlњ 
ѕorirњvoz, gњrmњ-gњrm nyvysdњnym fyrsorњnym imborњk-
buimњrњ: “Nuѕunњj xubi. Њvњli parustњk” (№4). Soqboѕi 
gufdirњ њz ћovirho, ki ћњrњkњt soxdigњ њri i gozitњ 
vњdњѕњndњ, mњ њ i statjњ nyvysdњnym fikirmњrњ, cyigњ 
mњtlњbhoj њni gozit: i gozit mijo bu “guzgi њri torikњ 
moxluq љuhurhoj doqi...", “њ torikњ kucњhoj њvњli lampњj 
tovuѕi norњ...", "ѕolum fyrsorњ vњ ѕolum qobul soxdњ њz 
hњr љigњ, њљњ zihisdњnytgњ љuhurhoj doqi”; i gozit mijo bu 
hњ њri Dњrbњnd nњџ, њri hњmmњj mњskњnhoj љuhurhoj doqi 
SSSR, ћњrњkњt soxu њri jaratmiѕ jњ zuhun literaturi, 
jovoѕ-jovoѕ њz џњrњ vњgyrdњ dњriho tњfiџњtihorњ њ џњrњj 
luqot dњrbњndi vњ qybњi, mijo sњxdњ љњng bњry hњm њ 
millњtpњrњshorњvoz, sionisthorњvoz, hњmigњ њ 
љuhurnњxohirњvoz. Jњ cњnd ruz giroѕd, mњ qobul soxdњnym 
koqoz њz Mњћњљqњlњ њz vњgirlujњ korsox Doqistu – њz 
Iћiil Matatov. Koqoz nyvysdњ omorњbu њ kyhnњ xњt Tyroi, 
rac, њ qomoz-pњtњћњvoz. Њ i koqoz vobu ki, Iћiil i 
statjњjmњrњ sњxd bњgњn soxdi, urњ “ambar ћњz omori”, њ 
hњmmњ њ unљo nyvysdњ mњtlњbhorњvoz ju razini. Matatov 
tњvњqњ soxdњni, mњ њ i gozit hњmiѕњ nyvysym vњ yzgњ 
aktivhojgњrњѕ kura soxum њ ojlњnmњj gozit. Њzi koqoz 
bњqdњ 7-8 sal imu њri jњki koqozhoj nyvysdњjm vњ њ 
jњkdylirњvoz kor soxdњjm њ xњjr literaturaj љuhuri. Mњ 
gњrњk ћisob soxdњnym њri jњkњmiѕ bugњ bњhњm nyvysdњ њz 
tovun њni koqozho vњ gozit “Zњћmњtkњѕ”.  

Њ gozit “Zњћmњtkњѕ” ambarњ ѕirohojmњ vњ 

dњsxњthojmњ (statjњho) dofus zњrњ omori. Inyt uho: ѕiroho 
– “Duxdњr doqi” (№10), “Mњskњn љuhurho њ Qybњ” (№15), 
“Jњtimho” (№20), “Qirmizinњ Oktjabr” (№21), “Jњdigori 
Lenin” (№6-(35)) vњ qњjriho; statjњho: “Kominyt sњbњbho” 
- њz tovun taza њlњfbi (№12 vњ13), “Ѕњfdњ fikirhorњ – 
duz, pњћњnikihorњ ocuq soxdњ gњrњki” – њz tovun 
millњtpњrњsihoj sionistho (№15), “Nyvysdњgorhojmu vњ 
leninizm-bolѕevizm” (№19), “Komi lohiqini?” – њz 
tovun xњt vњ zuhun literaturi (№21), “Vixdњi Sovetho vњ 
vixdњgorhoju” (№28), “Kyhnњ џњdњtho pњs ѕњndњt vњ pњs 
ѕњndњnyt zњnho vњ duxdњrhojmurњ” (№3 (32)), 
“Revoljutsijњj kulturi vњ љofokњѕhoj љuhurhoj doqi” (№9 
(38)), “Tњmizi partija” (№21 (50)), “Cy soxdњ gњrњki” – њz 
tovun jњ sal tomom birњi “Zњћmњtkњѕ” (№26 (55)), 
”Vomuxdњgorhojmu” – њz tovun kurs-konferensijњ (№35 
(64)) vњ qњjriho. 

Literaturaj љuhuri - i kњlњ vojgњjmuni, њri њniѕ 
gњrњki imurњ taza xњt. Њ gozit “Zњћmњtkњѕ” №9 dofus 
zњrњ omorњni cyklњ xњbњr њz Qybњ: “Њ Qybњ њ jon Rajsovet њ 
rњћbњri Jњџњqyv Aqarunovњvoz џњmњl omori komissijњ њz 
tovun taza xњt vњ duz xњtњ nyvysdњi...”. Њ hњcirњvoz aktiv 
Qybњ tњslix soxdi taza xњtњ њ uxѕњѕ latini. Imuhoj 
danysdњ gњrњki fikir aktivhoj Bokurњ, Doqistyrњ, 
Groznirњ vњ Nalcikњ. Њ statjњjmњ “Kominyt sњbњbho” 
(№12 vњ №13), subut soxdњ xњjr taza xњtњ vњ cњtinihoj 
sњmњtrњbњi xњt Tyroirњ, ruj birњnym rujњ aktivhoj њni 
ylkњho gujut gufdirњ fikir xyѕdњrњ њzi tovun. Њvњli 
mњrњ љohob dorњni Iћiil Matatov. U nyvysdњni razigњri 
xyѕdњrњ vњ xosdњni њz mњ taza xњtњ. Mњ, hњlbњtki, zuri 
fyrsorњnym. Ѕorimњrњ qњdњr nњbu i koqozigњrњ qobul 
soxdњki. Matatov imuhoj koqozњ њri mњ nyvysdњbu њ taza xњt.  

I bu nuѕunњj kњlњ razigњriju. Њ њxir њn i koqoz xyѕdњ ћ. 
Matatov horњj zњrњni mњrњ њ Dњrbњnd њri kor soxdњ њ gozit 
“Zњћmњtkњѕ” “њri mњtlњb taza xњtirњ girovundњ, њri 
carundњ gozita њ jњrњq literaturi њri hњmmњj tatho.” 

Koqoz razigњri qobul soxdњnym њ sentjabr њz Boku њz 
vњdilyjњ korsox uvњxdi њn Boku ћњrmњћ Isak Miѕijev њz 
numinњj aktivhoj Boku. Koqoz razigњri omorњni њri mњ њz 
Vartaѕen, њz Groznij њz ћњrmњћ Zakoj Xudojnatov. Њ 
hњcirњvoz lap kњlњ mњskњnhoj љuhurhoj doqi њ dњsdi 
hinњrmњndњ aktivhoj xyѕdњrњvoz qobul soxdњnyt taza xњt 
љuhurirњ, hisdiho њ uxѕњѕ latini. I razigњrihorњ 
dњsdovuљ gyrdњ mњ њ mњh mart 1929 sal fyrsorњnym 
koqozmњrњ њ sњr Aqamali Oqli њ Boku vњ њ Moskov њ Sovet 
Millњti њ sњr Kulbiѕerov, ki aktivhoj hњmmњj mњskњnho 
bњgњn soxdњt taza xњtњ, imuhoj gњrњki hњmmњsojuzijњ sjezd 
aktivho њri tњklif soxdњ i taza xњtњ (kopijњ koqoz 
hњjsњџњtiѕ њ mњni).  

25 aprel 1929 sal њ Boku horњj zњrњ omorњni 
hњmmњsojuzijњ konferensijњ њz tovun taza xњt љuhuri. Њ 
inљo kura birњbiryt њz 50 odomi zњvњrtњ, ћyrmњtlyjњ 
vњkilhoj њn hњmmњ rajonho, њљњ zihisdњnytgњ љuhurhoj 
doqi, hњlbњtki, њz hњmmњ ambar bu њz Boku. Professorho-
zuhunѕunazho Cobanzade, Zifeldt, Miller, Ѕor vњ 
cњndihojgњѕ omorњbiryt њ kumњkimu. Rњћbњr 
konferensijњ vњ sњrnyѕju bu ћ. Aqamali Oqli. Numhoj 
delegatho hњmmњ њ fikirmњ nњ mundi. Mњrњ hisdi surњt 
delegatho. Њz Qybњ - mњ, Dovidov, Solomonov, Avadjaev, 
Ѕalmijev, Lazarev, Pardilov, R.Aгarunov, њz Doqisty - 
Binajev Џњsoil, Juno Semenov, Galilov, Galilova, њz 
Groznij - Zakoj Xudojnatov, њz Mozdok - Ѕaulov, њz Moskov 
- Noftoli Anisimov vњ qњjriho. Dy bitњvњ ruz 
konferensijњ  hњr  tarafi  fњm  soxd  taza  xњt  љuhurirњ  (њ 

Участники Второго Всесоюзного Съезда культработников  
горских евреев по вопросу нового татского алфавита  

(Баку, 25 апреля 1929 года) 
 
Центральный ряд (сидят на стульях) (слева направо): 1) Нафтоли Алек-
сандрович Анисимов  (Москва); 2) проф. Артур Рудольфович Зифельдт 
(Баку); 3) Проф. Бекир Ваапович Чобанзаде (Баку); 4) Председатель ЦИК 
Азербайджана, председатель ВЦК НТА Самед-ага Агамали-оглы (Баку); 5) 
Проф. Розалия Осиповна Шор (Москва); 6) Проф. Борис Всеволодович 
Миллер (Ленинград); 7) Дарвин Галилов (Дагестан); 8) Лазарь Лазарев 
(Куба).  
Стоят над ними: 9) Шальмиев Зарбоил (Куба); 10) Рахамим Рувинов 
(Варташен); 11) Агарунов Шугми (Куба); 12) Асоил Бинаев (Дагестан); 13) 
Мишиев Исак (Баку); 14) Юнун Нисанов; 15) Исроил Давыдов (Баку); 16) 
Борис Илизиров (Баку); 17) Юно Семенов (Дагестан); 18) Пардил 
Пардилов (Куба); 19) Рафоил Агарунов (Куба); Стоят ниже: 20) Турундж 
Галилова (Буйнакск); 21) Анисимова (Кизляр).  
Сидят на полу: 22) ?; 23) Закой Худойнатов (г. Грозный); 24) Авадья Ава-
дьяев (Куба); 25) Яков Агарунов – автор проекта алфавита (Куба); 26) Аб-
рамов Натан (Куба); 27) Шаулов Д. (Грозный);  28) Рувинов С. (Баку); 29)  
Якубов Зоволун (Куба); 30) Азарья Гилядов (Куба); 31) Яков Бираров (Ба-
ку); 32) Мишиев (Баку); 33) Антон Соломонов (Куба); 34) Давыдов (Баку); 
35) Давыдова (Баку). 

uxѕњѕ latini), hњmmњ gof soxdњgorho dorut razigњri 
xyѕdњrњ. Њnљњq Noftoli Anisimov, gњnњ inљoѕ, tњџњrif 
do xњt Tyroirњ, њ taza xњtњvoz razi nњ bisdo. Professor 
Cobanzade – zuhunѕunaz - bњћs poisd њ Anisimovњvoz vњ њ 
qonun zuhunѕunazirњvoz subut soxd Anisimov duz nisd 
gufdirњ. Ћ. Aqamali Oqli џњjb do Anisimovњ, ki u inљo 
voisdњ fikir rabihorњ girovunu. (Mњ inљo lokоly nњs 
soxdњnym Anisimovњ, u bњqdњho ambarњ kumњki soxdi њ kor 
literaturaj љuhuri. Mњ qњrdxundum њri nyvysdњ duzirњ, 
cytar birigњ u vњxd). Њ kњlњ cњkњ-cњkњvoz taza xњt љuhuri 
qobul birњni. Iѕ bu kњlњ bњsquni revoljutsijњj kulturi њ 
џњrњj љuhurhoj doqi (“Bakinskij Rabocij” №98, 30 aprel 
1929 sal). Konferensijњ qњror no ki, њzimbњqdњjgњ 
ѕkolњho њ taza xњt giroru, њ Dњrbњnd vњdiromorњniho 
gozit “Zњћmњtkњѕ” jovoѕ-jovoѕ giroru њ taza xњt. Њri 
korhoj zuhun literaturi љuhurho tњѕkil bisdo sessijњ. 

Iћiil Matatov њ konferensijњ nњ omorњbu, omorњbu 
ћovir Binajev Џњsoil (redaktor gozit “Zњћmњtkњѕ”). U 
ovurdњbu њ xyѕdњrњvoz koqoz Doqobkom partija (koqoz 
№2220 њz 23 aprel 1929 sal) њ sњr TsK partija Azњrbajљоn 
mњrњ fyrsyt gufdirњ њri kor soxdњ њ gozit “Zњћmњtkњѕ” 
љоhoblyjњ xњtot. 

Imuhojki taza xњt tњslix bisdo, kor literaturaj 
љuhuri њ sњr qohimњ binњboru norњ omo, burљmњni њri њ 
dњs vњgyrdњ i korњ, paramњnd soxdњ kor literaturaj 
љuhurirњ. Mњ dorum razigњrimњrњ. Mњ њz kor azad 
bisdorum vњ 10 ijun 1929 sal rafdym њ Dњrbњnd њri kor 
soxdњ њ gozit “Zњћmњtkњѕ”.  

Њz Dњrbњnd, hњlњ њ redaksijњ korњ sњr nњ gyrdњ, mњ њ 
Binajevњvoz rafdњnim њ Mњћњљqњlњ њki Iћiil Matatov њ 
kabinetju. U vњxd u kor soxdњnbu sekretar DoqTsIK. 
Matatov  vњxyѕd,  dњsmњrњ gyrd, xoѕomori  soxd  mњrњ, vњ њ  

tiqњtњvoz dњniѕirњ, gufdi: “Њz koqozhojty, њz њ gozit 
nyvysdњho, mњ њri mњ hic nњnorњmbirym ki, ty hњci lap 
љohili gufdirњ.” Mњѕ xњndњgyli љohob dorum: “Cy soxum, 
qismњti, jњ cњnd ruzlњi mњ 22-sala tomom birњm.” Bњlki dy 
sњџњt њ jњki ѕirin ixdilot soxdim, jњkњm њz giroѕdњho, 
dijњѕ ambartњ cytar bijo girorugњ kor gozit 
“Zњћmњtkњѕ”. Mњ gufdyrym plan mњrњ, juѕ њ mњrњvoz razi 
bisdo. Ѕњћњngum mњ vњ Џњsoil rafdim њ xunњj Iћiil, њ jњ 
cyklњ vitoqlњ imurњ њ dyѕpњrњ qinoq soxd, inљoѕ mundњi 
ixdilothorњ soxdim. “Mњѕ, Џњsoiliѕ hњci misoxim ki, 
kor ty њ redaksijњ xub њ planty gиro giroru” – њ i gofhoj 
Iћiilњvoz varasdim syџbњtњ, vogoѕdim њ Dњrbњnd.  

Њ redaksijњj “Zњћmњtkњѕ” њz Binajev sњvoi kor 
soxdњnbu Mњrdњxњj Xanukajev, њ tipografija - Lazar 
Semenov. Mњrњ minkin nisdi њ i kutњћњ ixdilot bњhњm 
nyvysdњ hњmmњrњ – cy korho girovundigњ њ 1929 sal 
redaksijњ. Urњ imbu danysdњ њz xyѕdњni gozitho. Њnљњq 
jњkњmlњhorњѕ bugњ њ jor ovurdњ gњrњki. 

Gozit “Zњћmњtkњѕ” ambarњ hinњrlyjњ korho soxd. Sњr 
gyrdim њ corimyn ruj gozit dofus zњrњ taza њlњfbirњ, 
uxѕњѕijurњ њ kyhnњ њlњfbirњvoz, varasundњ њ xњlq 
џњsontijurњ, bњqdњ jovoѕ-jovoѕ nyvysdњ cyklњ dњsxњtlњho њ 
i taza xњt. Ambar bisdo aktivhoj redaksijњ њ hњr rajon, 
њљњki zihisdњnbiryt љuhurhoj doqi. Imu ћњrњkњt 
soxdњnbirim ki, gozit њ vњxdju њ hњrљigњ rasu, ambar 
bisdo љњrgњj qobul soxdњgorhoju vњ њ gozit nyvysdњgorho. 
Dњsxњtho unqњdњr omorњnbu ki, imu midanysdim њ ћofdњi 
dy numiriѕ vњdњѕњndњ, ommo vњs nњs soxdњnbu nњ koqoz, 
nњ quvot tipografi. Redaksijњrњ bu ambarњ vojgњho, 
uhorњѕ mibisdo girovundњ њnљњq њ dњsdi obkom 
partijњrњvoz, cynki okruљkom Dњrbњndњ nњ ixdijor bu, nњ 
ћњvњs  bu  њri  њ  i  љirњ  korho  qњriѕ  birњ.  Hњr  cytariѕ 

bisdo њ quvoti redaksijњrњvoz vњ aktivhorњvoz њ Dњrbњnd њz 
20 avgust tњ 5 sentjabr 1929 sal girovundњ omo kurs-
konferensijњj vomuxdњgorhoj (ucitelhoj) ѕkolњhoj љuhuri. 
Imurњ voisdњnbu hњm danim cytarigњ ovћolњt vњ cytar 
giroѕdњgњ њ zindњguni gњrorho konferensijњj Boku њz 
tovun girovundњji ѕkolњhorњ њ zuhun љuhuri, cytar ћњzyr 
birњtgњ   њri  taza   sal  xundњirњ  girovundњ,  hњmigњ  gof  

soxim њz bњџzi gњrњkijњ mњsњlњhoj literaturai: tњhњr xњt 
nyvysdњi, luqotho, lњћcњho vњ qњjri. 

Њ kurs-konferensijњ omorњbiryt њ nњzniki 25 odomi: 
Ruvinov Rњћњmim – њz Vartaѕen, Jusufov Binjњmi – њz 
Myљy, њz Qybњ – Ѕalmijev Zarboil, Mњrdњxњjev Mњrdњxњj, 
Aгarunov Ѕyџmi, Rabinovic Binjњmi, њz Groznij – Zakoj 
Xudojnatov, њz Dњrbњnd – Ѕyѕњnњ Pinxasova vњ uhonigњ, 
numhoj komihoki њ jormњ nњ mundi, surњt hisdi mњrњ. 15 
ruz њ i kurs giroѕd nuboho њri nubodorњgorho. Ambarњ 
xњjrlyjњ kor girovund i kurs. Њz jњ tarafigњ mњџlym bisdo 
ki, њ љigњho њri њz taza sal ѕkolњho њ zuhun dњdњi 
girovundњ nisdi gњrњk hisdiho ucebnikho, hic њ taza xњt 
њlњfbiѕ nisdi, nњ imidiѕ nisdi. Bњlki i korњ vњgyry њ 
sњr xyѕdњ redaksijњj “Zњћmњtkњѕ”? Њz u sњvoi, syџbњthojmu 
vњ bњћshojmu њz tovun luqotho (terminho), illohki, nuѕu 
do ki, mњsњlњn ћovir Z. Xudojnatov imuhoiѕ voisdњ 
girovunu duz nisdiho fikir xyѕdњrњ. Cњndqњdњr vњxdi 
imu њdњjm њ urњvoz bњћs bњrdњ. Zuhun љuhurimu, binњju, 
џњsylju farsini, ommo њ i zuhun њ i cњnd sadsalhoi qњriѕ 
biri gofho њz џivrit, њz tyrki, њz urusi. Ambarњ gofho 
hic vњdiѕ nњsbirњ њz komi zuhun diromorigњ њ zuhun imu, 
cynki sњxd carusdi њ tњhњr gof soxdњjimu. Zakoj 
gufdirњnbu ki, u љirњ gofhorњ vњdњѕњnim њz zuhun imu, њ 
љigњju њz zuhunimu taza gof qyc soxim. Zakoj gufdirњnbu, 
mњsњlњn, gof “simovor”, imu ov duѕindњnimho њri coj 
xurdњ, џњmњl omori њz gof urusi “samovar”, њ u xotur gof 
“simovorњ” њz zuhun imu vњdњѕњnim, њ љigњj њnu gujim 
“xyѕdњndyѕ”, hњmcin hњcy gofhoj “parovoz”, “paroxod”. U 
gufdirњnbu ki, qyc soxim њ zuhun imu gofho њ љigњj 
gufdirњnim “sovet”, “kommunist” vњ qњjriho. I bњћsimu 
inљoѕ gњnњ giroѕd. Zuhunimurњ paramњnd soxdњ gњrњki 
њri  dijњѕ  taza  gofho,  њnљњq  xњrљbirњniho, њ  lњџњj  xњlq  

dњriho, zijod soxdњ. Ommo њz xyѕdњ gynљundњ nњmњџlymijњ 
gofho, dijњѕ cњtin soxdњ zuhunњ gњrњk nisdi. Њzini 
љњngho bњrdњmbirim imu uvњxdi њ Zakojњvoz vњ 
uhonigњrњvoz њz tovun zuhun, luqot, lњџcњ vњ qњjri. Њri i 
bњћsњ duz varasdњ, kor terminirњ vњ luqotirњ њ parjadkњ 
vњngњsdњ, gњrњki pinњcini nњџ, sektor zuhunѕunazi њ jon 
Institut. Њz tovun њni kurs-konferensijњ mњ њvњl 
nyvysdym њ gozit “Zњћmњtkњѕ” (№35 (64) “Vomuxdњ-
gorhojmu”) vњ bњqdњ њ њxir sentjabr rafdym њ Mњћњљqњlњ 
њki Matatov њ mњsliћњt. 

Mњ ixdilot soxdum њri Matatov bњhњm hњmmњ њ i 
zњvњr gufdirymhorњ vњ tњslix soxdum ki, њnљњq redaksijњ 
midanu vњgyrdњ њ sњr xyѕdњ i gurunњ ѕњlњrњ: њri 
vњdњѕњndњ ucebnikho њri ѕkolњho, gњrњkijњ literaturaj 
џњili, politiki, jњ cyklњ salinњ almanax њri ѕohirho vњ 
nyvysdњgorhojmu, њri jovoѕ-jovoѕ duz soxdњ kor luqotњ, 
zuhunњ, duz xњt nyvysdњirњ. Њ pњsњ-pyѕoj redaksijњ aktiv 
korsoxho imbu kura soxdњ, ommo Dњrbњndњ u quvot 
tipografi nisdi. Bњlki gozitњ girovundњ gњrњki њ 
Mњћњљqњlњ? Ambar њ tiqњtњvoz fikir soxd Matatov. "Њri, 
duzi" - mugu u. "Mњ mynym, - mugu, - i vojgњhorњ њ 
Doqobkom, њnљњq mњ danysdњnym, - mugu, - ki i sњџњt 
Mњћњљqњlњrњ u љirњ quvot nisdi њri i korhorњ 
girovundњ".  

Mњ vogoѕdum њ Dњrbњnd, giroѕd ruzho, tњfiџњti 
nњbisdo, jњki њni gњrњkijњ vojgњџoѕ њ љigњ nњ omo. Њ mњ 
subut bisdo ki, њ inљo, њ Dњrbњnd poisdњimњ dijњ 
nњhoqini, inљo i sњџњt jњkiѕ њzi mњtlњbho nigiroru. Mњ 
vњ Џњsoil Binajev dњrdivogu soxdњnim њz tovun њni korho, 
uѕ razigњri xyѕdњrњ dorњni њri rafdњjmњ, hњrdyjmu њjњki 
rafdњnim њ Okruљkom partija, њz uhoѕ ixdijor 
vњgyrdњnym, њz ucot partija vadarafdњnym,  њz kor vadaraf- 

dњnym, vogoѕdњnym њ nojabr њ Qybњ. Inљo sњr gyrdњnym 
kor soxdњ instruktor Okruљkom partija. 

Jњ cњnd ruz giroѕdњngњ mњ qobul soxdњnym њz 
Matatov ћyrѕlyjњ koqoz ћoviri, њri cy mњ њz ju bixњbњr 
rafdњmgњ њz Dњrbњnd. Њ nyvysdњj Matatovњvoz Doqobkom 
Binajevњ њz kor redaktori azad soxdi, њ љigњju tњslix soxdi 
redaktor mњrњ. Њ u xotur, nyvysdi њ i koqoz xyѕdњ Matatov, 
mњ mijo tњџњdi vogoѕdum њ Dњrbњnd. Њz rasdњkiѕ i љiro 
koqoz tњslix birњimњ redaktor gozit “Zњћmњtkњѕ” 
omorњbu њz Doqobkom њ sњr TsK KP Azњrbajљоn (koqoz њz 13 
dekabr 1929). Mњ љohob dorum dusdmњrњ ћњrmњћ Matatovњ, 
ki inљo gof vњzifњ nisdi. Mњ hic vњxdiѕ razi niboѕum 
ki, Binajev vњgyrdњ bijov vњ mњ њ љigњju boѕum, cynki u 
xubњ odomini, imurњ њ џњrњjњki nњrazijњtiѕ nњ biri, urњ 
jњ tњxsiriѕ nisdi. Mњrњ voisdњnbu Dњrbњndњ soxum sentr 
literaturaj љuhuri, њ Dњrbњnd vњdirov nњ ki gozit, ommo 
hњr љyr literaturaj љuhuri vњ ucebnikhoѕ. Mњ kor 
partijњirњ hiѕdym, omorum њ i xotur њ Dњrbњnd. Imuhojki 
њz hњr taraf њ mњ subut bisdo ki, Dњrbњndњ minkin nisdi 
њri birњ sentr, dijњ њri cy vњxdmњ buѕ giroru?! Њ mњ subut 
biri ki, nњ Dњrbњnd, nњ Qybњ birњ nidanyt mњrkњz 
literaturaj љuhuri. Gozitњѕ nibu љiro soxdњ њz u 
korhojgњj literaturi. Њ quvoti aktivhoj gozitњvoziѕ 
vњdњѕњndњ gњrњki almanaxho, ucebnikho vњ qњjriho. 
Ihorњѕ њ Dњrbњnd soxdњ minkin nisdi. Dijњ њri cy 
nњhoqi girovunym vњxdњ? Њgњr, nyvysdym mњ њri Matatov, 
midanygњ hњmmњj њn i korhorњ u girovundњ њ Mњћњљqњlњ - 
њ sentr respublika, mњ ћњzyrym њri vogoѕdњ. Џњrњj koqoz 
imu burra nњ omo. Matatov xyѕdњnjuѕ zu њ sњr ofdorњbu ki 
mњ duzum, њnљњq u vњxd urњ dijњ yzgњ minkinigњ nњ bu. Њz 
rasdњkiѕ Mњћњљqњlњrњ u vњxd quvot nњ bu њri i korhorњ њ 
sњr xyѕdњ vњgyrdњ. 

...Њ poiz 1931 sal њ Qybњ њki mњ њz Moskov omo 

Zovolun Baxѕijev (umњћњli mњ kor soxdњnbirym sњrkњlњj 
orgotdel rajkom partija). U vњdњѕњnd њz portfel xyѕdњ, no 
њ pyѕojmњ jњ cњnd knigho, dofus zњrњ omoriho њ Moskov њ 
zuhun љuhuri њ taza xњt. Mњ ѕori soxdњ-soxdњ vњgyrdym њ 
dњsmњ i dilњg cњndsalimurњ, hic hњlњ nњ xundњ, hњ њz ruj 
fњm soxdњ, soqboѕi gufdirym њ Baxѕijev. Imuhoj cњnd 
mњhiki њ qњror konferensijњj Bokuirњvoz, њ tapѕyrmiѕi 
Sovet Millњthorњvoz, њ Moskov OGIZ sњr gyrdi dofus 
zњrњrњ њ zuhun љuhuri, њ taza xњt ucebnikho, broѕyrњho vњ 
qњjri gњrњkijњ ciho. Unљo, њ Moskov quvot tipografi 
guљlyni, koqoziѕ hisdi, ommo “korsox nisdi”. Zovolun 
“tњћno” i kњlњ jykњ vњgyrdi њ sњr xyѕdњ. U ovurdi њri mњ 
њz OGIZ tњklifi њri bњrdњ ѕirohojmњrњ, nyvysdњhojmњrњ. 
Hњrdyjmu њ jњki, hњ inљo, њ qњriѕ syџbњt, xundњnim jњkњm 
џњrњ-џњrњ њz vњlgho. Ѕorimњ carusdњni њ moqbuni: i cy 
qњlњtihoi, i cy bitiqњtihoi, i cy qњtmњ-qњriѕњ gofhoi, 
cutar ihorњ muxunut, cutar marasut? Zovolun ju xyѕdњnijuѕ 
pњrt bisdo, gujgњ i qњlњtihorњ њvњli karaz њdњj dirњ. 
Baxѕijev, њz tњhњr korho, њri mњ hinњrmњnd, ћњvњskor 
omorњ, ommo њz gofsoxdњju vњdini ki, њri kor literaturi 
danysdњiju nisdi, jњ nњbugњ lap kњmi. Њz i sњvoi, њ ambarњ 
knigho ju xyѕdњnju hњm tњmisi soxdњgori, hњm redaktori, 
hњmigњ korrektori, њ bњџzihojgњ avtoriѕ juni. Cњndqњdњr 
danysdњgorњ odomiѕ bisdogњ tњћno i kњlњ korњ girovundњ 
nidany. Uni ki, њ i њvњli knigho њ “hinњr” Baxѕijevњvoz 
dњri hic nњgynљyho qњlњtiho њ zuhun, њ lњћcњ, њ luqot vњ њ 
tњhњr nyvysdњi. Њz zakon њniho Zovolunњ xњbњr nisdi. Irњ 
juѕ њdњj њ gњrdњ vњgyrdњ. Mњsњlњn, њ urusi: “propaqanda - 
orudie naѕeй partii...”, irњ Baxѕijev tњmisi soxdi њ 
љuhuri: “tup partijњjmuni”. Ommo gufdirњ gњrњk bu “jњrњq 
partijњjmuni”,   cynki  “tup”  њ urusi   “puѕkai”.   I   љirњ  

tњfiџњtihoj zuhunњ Zovolun nњsda. Sњbњbjuѕ, gufdirњni 
Zovolun, “mњ tњk-tњћnojum”. “Tњћno”? Њri cy? Њ Moskov 
imurњ korsoxho vњ studentho imuhoj ambari. Unљo hisdi 
Dњrbњndihoѕ, Qybњihoѕ, њz Qroznijiѕ, Nalcikiѕ. Dijњѕ 
xub imbu uhorњ kura soxdњ vњ њ quvoti њn uhorњvoz kor 
literaturaj љuhurirњ pyѕovo bњrdњ. Њz uho qњjr, i knigho 
cњnd mњhi vњdiromori, mњ њdњm њvњli karaz dirњ, uho mijo 
њ vњxdju њ mњskњn љuhurho rasu, nњbugњ cy xњjri њz iho. Њri 
cy hњcini? “Mњ tњћnojum”. Њri cy ty xyѕdњrњ “tњћno” 
hiѕdњj? Nњznik sox њz i gњrњkijњ kor odomihojmurњ, unљo 
hisdythorњ, њ jњki mњsliћњt soxit, ћњrњkњt soxit њri 
terminhoѕ, њri lњџcњѕ. Zovolun sњrquz razi birњni њ 
mњsliћњtmњrњvoz. Њz mњѕ, њz jњkњm ћњrmњћhojgњѕ bњrdњni 
ѕirohojmurњ, nyvysdњihojmurњ, soqboѕi gufdirњ, 
rafdani њz Qybњ. Hњrcyѕ hisdi mњ њz Zovolun kњlњ 
soqboѕi gufdirњnym њri њni zњћmњtju, cynki uho tњxsirju 
nisdi, bњdbњxtimuni. Giroѕd cњnd qњdњr vњxd, nњ mњrњѕ, 
nњ u ћњrmњћhojgњrњѕ xњbњr nњbisdo њz u њz imu bњrdњ 
ѕiroho.  

Xњjli vњxd bu mњ њri Matatov koqoz nњ nyvysdњbirym. 
Imuhoj hњmmњj њni qozijњhorњ nyvysdym њriju, gњnњ 
mњsliћњt norum, ki њ dњsju quvot dњri i kor literaturaj 
љuhurirњ њri girovundњ њ Mњћњљqњlњ - nњznik њz moxluq, 
њz korsoxho, xyѕdњnjuѕ “miglњi”. Љоhob omorњni ki, i 
sњџњt Mњћњcqњlњrњ minkin vњ quvot њni kor nisdi.  

Cy rњћ ofdњ gњrњki? Pњs Boku? Boku - mњrkњz 
respublikaj Azњrbajљоni, њ i respublikаѕ zihisdњnyt, 
bњlkњ, nimњj hњmmњj љuhurhoj doqi. Bokurњ minkinjotiju, 
quvotju њri kor literatura vњdњѕњndњ њz Mњhњљqњlњ lap 
ambartњi. 7 nojabr 1928 sal њ Boku vњdiromorњbu jњ ruzinњ 
gozit miџidi “Oktjabr” њ zuhun љuhuri њ kyhnњ xњt. Њ unљo 
vњdiromori ѕirojmњѕ  “Qirmizinњ Oktjabr”.  Њ  dњrњj њni  

gozit nyvysdњ omorњbu ki, њzimbњqdњjgњ њ Boku 
vњdiromorњnini gozit ћofdњi “Kommunist” њ zuhun 
љuhuri. Ommo, cy korigњ, iѕ њ sњr bњhњm nњ rafd. Vњdi 
birњni ki, њ Bokuѕ i kor џњsont nisd. Rasdi, њ 3-4 mњh 
jњbo њ Boku giroѕdњni sessijњ њz tovun zuhun, 
orfografija, terminologija, њ hњmmњj њni sessijњ mњ 
birњm, rasd omorњm њ zuhunѕunazhorњvoz. Dybo њz Lenin-
grad њ Qybњ omori vњdilyjњ zuhunѕunaz tati professor 
B.V. Miller. U њ mњrњvoz ambarњ syџbњtho soxdi, њz 
ixdilothojmњ, њz ѕirohojmњ њ knighoj xyѕdњ nyvysdi vњ 
diqduq soxdi. Professorho Cobanzade vњ Zifeldt њ i 
korњvoz myxѕylyt. Њ Boku vњdiromori њ kyhnњ xњt Tyroi 
њlњfbi “Biloq doqi”. Imu њ Qybњ tњѕkil soxdњjm “Seksijњj 
nyvysdњgorhoj tati”, mњѕ sњrnyѕju, hњmmњ њ quvot xyѕdњ 
giro њdњt ћњrњkњt soxdњ. Iho jњkiѕ nњhoqi nisdi. Њ 
qњriѕ њni 10-12 sal partijњj kommunistho ambarњ korho 
soxdi њri toriki kњmњ xњlqimurњ tњrg soxdњ, jњ cњnd aktiv 
korsoxho pyѕovo kњѕirњ omorњt њ kњlњ korhoj partija vњ 
ћykymњti. Њnљњq xњlqimu unqњdњr kњmi ki, minkin nisdi њ 
hњr ѕњhњr, nњ quvotiѕ nirasu, њri vњdњѕњndњ љirњ-љirњ 
literaturaj љuhuri. Mijo bu jњ punkt-sentr: jњ Moskov, jњ 
Mњћњљqњlњ, jњ Boku. 

Hњminon 1932 sal mњrњ girovundyt њ kor њ Boku њ 
apparat TsK KP Azњrbajљоn - њvњl љohoblyjњ instruktor, jњ 
cњnd mњh bњqdњ - sњrkњlњj sektor kor partijњi TsK. 12 sali 
ki mњ myxѕylym њ kor komsomolirњvoz vњ bњqdњ њ kor 
partijњirњvoz. Њ qњriѕ њni salho њ ambarњ њ kor rњћbњri 
dњbirњgorhorњvoz mњ ѕinoxdњ birњm, vomuxdњm, bњlњd 
birњm. Imuhoj mњrњ dijњѕ ambartњ minkini њ i taza kormњ 
giro ѕinoxdњ kњlњ ћyrmњtlyjњ rњћbњrhorњ, dњbirњ њ duqun 
kor њn hњmmњj respublika vњ hњm danysdњ fikiriѕurњ, vњ 
hњmigњ  ћњrњkњt  soxdњ  vњ  girovundњ  vojgњjmurњ  њz  tovun 

literaturaj љuhuri. 

Hњminon 1933 sal њ sњr TsK Kompartija Azњrbajљоn 
omorњni koqoz њz Moskov њz kњlњj OGIZ ћњrmњћ Xalatov. U 
nyvysdњni ki, њ Moskov њrimu њdњj ambar cњtin omorњ kor 
literaturaj љuhuri: њz xњlq vњ korsoxho durim, њ Moskov 
nisdi minkini, њ u xotur ambarњ qњlњtihoj orfografi vњ 
politiki sњlt xњrњb soxdi kor imurњ. Њ u xotur minњt 
soxdњni Xalatov TsK Azњrbajљоn razigњri dy њri 
girovundњ dofus zњrњi literaturaj љuhuri њ Boku. 
Cњndqњdњr њri њni kor pul, koqoz, ѕrift vњ yzgњ cihojgњ 
gњrњkigњ OGIZ dorњnini. Њ mњrњvoz mњsliћњt soxdњ 
bњqdњ, TsK razigњri dorњni.  
 

 
 
Коллектив редакции газеты «Коммунист» и «Татского отдела» Азернешра, 
возглавляемый Яковом Агаруновым (1936 г.). Сидят (справа налево): Мо-
нувах Дадашев, Борис Зарбаилов, Яков Агарунов, Тринич, Исроил Дави-
дов, Юно Семенов, Натан Шаулов.  

17 ijun 1934 sal vњdiromorњni qњror TsK partija 

Azњrbajљоn, ki њ Boku vњdirov gufdirњ gozit respublikai, 
numjuѕ “Kommunist” њ zuhun tati, њ taza xњt њri љuhurhoj 
doqi, vњ њ AzGIZ - literaturaj tati. TsK partija mњrњ 
tњslix soxd hњm љohoblyjњ redaktor њn i gozit, hњmigњ 
jњkimyn љigњgir direktor AzGIZ њ korhoj literaturaj 
tati. Mњrњ њ koqozњvoz (№ 95/7 њz 26 ijun 1934 sal) 
fyrsorut њ Moskov њ TsK VKP(b) vњ OGIZ њri ћњl soxdњ 
mњsњlњhoj pulњ, koqozњ, ѕriftњ vњ qњjrihorњ. (Xalatov њ mњ 
burbund њ zir-zibil carusdiho sklad literaturaj љuhurirњ 
vњ gufdi jњ cњnd nњrazijњ gofho њz tovun Baxѕijev). 

Њ hњcirњvoz i cњnd salho guzњt soxdњnbirimho kњlњ 
mњtlњb њ љigњ omo: њz sentjabr 1934 salњvoz њ Boku sњr gyrd 
vњdiromorњ њ cor ruj kњlњ gozit respublikai њri љuhurhoj 
doqi њ zuhun љuhuri “Kommunist” vњ literaturaj tati - њ 
AzGIZ. U vњxdi, mњџlymiki, imurњ ћњzyrњ, gњrњkijњ vњ 
bњlњdњ korsoxhoj literaturi hњlњ nњbu. Њ u xotur TsK 
partija vњno њ sњrmњ i dy kњlњ, њrimњѕ ambar gurunњ korњ. 
Cy mijosdum soxdњ? Nњџ misoxdymgњ, kor sњlt macarusd. Cy 
cњtiniѕ, guruniѕ bugњ, qњrdmњni њri њzini vњxd 
xyѕdњrњ њ qurbu fyrsorњ, toki i gњrњkijњ kor nњvacaru. 
Љigњgirmњ њ redaksijњ ovurdum Isroil Davidovњ (uѕ u 
vњxdi њ kor partijњi dobu), љigњgirmњ њ “Otdel tati” 
AzGIZ ovurdum њz Dњrbњnd Juno Semenovњ. Kura soxdum jњ 
cyklњ danandњjњ kollektiv њri gurunњ jykњ bњrdњ - њ љigњ 
ovurdњ kor literaturaj љuhurirњ. Uho biryt: Ishoq 
Xanuxov, Nњtњn Ѕaulov, Iljњ Xananijњjev, Lazar Lazarev, 
Rњћњmim Ruvinov, Pisњћ Aѕirov, Bњџњz Zarboilov, 
Mњrdњxњj Ѕamajev, Mњrdњxњj Mardaxajev, Monuvњћ 
Dadaѕev, Boris Ilizirov, Ћњnuko Avadjajev, Ћњim 
Mardaxajev. Aktivisthojmu biryt: Avadjajev Avadja, 
Baxѕiev Dybijo, Aѕirov Rњћmon, Iljњgujev Jaѕa, Atnilov  

Donil, Gilџodov, Alxazov vњ qњjriho. Hњci soxdњnbirim 
ki, њz hњr mњskњn љuhurho imurњ korsox bu vњ xњbњr bu. 
Ambar cњtin bu korimu њvњli salho. Jњkirњѕ gњrњkijњ 
pњrgoli, danandњi hњlњ nњbu. Mњ, corњsyz, mijosdym 
korrektor birњ њri gozit vњ knigho, qњlњti dњhiѕdњ nњjov 
gufdirњ. Ommo i bu kњlњ bњsquni. Њri њni bњsquni 
hњrkimu њz љuni-dyli, ruz tњ ѕњv vњ ѕњv tњ sњbњћ њ 
vojgњjњrњvoz kor soxdњnbirim. I cy miћtijor mundњnijњ 
talantho, danandњho, ћњvњskњrho, nyvysdњgorho, ѕohirho, 
vњљњsdњgorho, artistho dњbirњ-birњj њ qњriѕ imu! Cytar 
ki њz biloq doqi duq-duq sњrinњ lњzњtlyjњ ov 
vњdiromorњnigњ, hњcy hinњrmњndijњ partijaj Lenin њz 
qњriѕ њn i kњmњ, њvњlho torik mundњbuho, xњlqimu њdњj 
џњmњl ovurdњ talantho vњ danandњho. 

Inљo nidanym vњ љigњѕ nisdi њri bњhњm nyvysdњ, cy 
kњlњ korho girovundigњ redaksijњj “Kommunist” њ i cњnd 
salho. Њri њnu xundњ gњrњki hњmmњj numirhoj gozitњ vњ 
fњm soxdњ gњrњki arxiv AzGIZњ. Њnљњq irњ voisdњ gujum. 
Gozit “Kommunist” ambarњ ћњrњkњtiho soxd њri paramњnd 
vњ qohim birњi literaturaj tati vњ љiљa ѕњndњi, 
voromorњi џњsylњ talantho, њri tњrbijњj klassi dorњ 
zњћmњtkњѕhorњ, њri ћњzyr soxdњ vњ gњrњkijњ bњxѕ vњgyrdњ 
њ vokurdњi њ ylkњjmu sotsializmњ, њri љњng bњrdњ њ 
millњt-pњrњshorњvoz, sionisthorњvoz, љuhurnњxohirњvoz, 
њri myћkњm birњi jњkmilllњti, dusdi vњ birori њ џњrњj 
hњmmњ zњћmњtkњѕho, њri firњhu girovundњ hњr korhoj 
yѕyqmњndirњ њ qњriѕ љuhurhojmu. Redaksijњ carusd њ jњ 
korxonњ vњ klub љuhurho њ num Iljaev, qunѕi buho њz 
redaksijњ - њ tsexju. Њ rњћbњri redaksijњrњvoz њ i klub 
giroѕdњnbu hњr korhoj kulturi, propagandai. Inљo џњmњl 
omorut muzikzњrњgorho, mњџњnixunho, artistho, 
vњљњsdњgorho. I sњџњt mњџlymly hisdytho birorho  

Страницы газет «Захметкеш», «Октябрь», «Коммунист» и  

обложки некоторых книг, издававшихся под руководством 
Якова Агарунова в 1928-1938 гг. 

Izrailovho њ i klub kњlњ birњt. Њ xyѕdњni њni klub vњ њ 
teatrhoj ѕњhњr Boku artisthojmu voziryt ambarњ њ zuhun 
љuhuri nyvysdњ omorњ pjesњho. Њz hњmmњ zijodtњ xuѕly 
biryt dy pjesњ: “Mњћsym” - њn Juno Semenov, vњ “Џњrshoj 
ѕori” - њn mњ. (Њ xњjolmњni, њz Dњrbњnd omo Zovolun 
Baxѕiev, bњrd i pjesњjmњrњ, vњ jњ cњnd karazho unљo vozirњ 
omo). Ѕkolњhoj љuhurhoj doqi vњ kurshoj ѕњvi hњmmњ 
giroѕdyt њ zuhun dњdњi. Њ lap kutњћњ vњxd њri hњmmњj њn 
iho, њz jњkimyn tњ ћofdimyn klassho, dofus zњrim gњrњk 
hisdiho ucebnikho. Ambarњ literaturaj џњili, politiki, 
yѕyqmњndi, sanitari, ѕiroho, ixdilotho, mњџњniho - њ 
sali cњndsad vњlgho pecati - iho biryt bњhњrhoj њni salho. 
Њ qњriѕ њn sњ sal њ AzGIZ dofus zњrњ omo 210 num 
љyrbњљyr literaturaj љuhuri, њz uho ucebnikho њri 
ѕkolњhoj љuhurhoj doqi - 50 donњ. Hњmmњj њniho biryt 525 
vњlg pecati. Њ hњcirњvoz њ miglњj 30-myn salho hњmmњ 
vojgњhojmu - њz tovun gozit, њz tovun љyrbњљyr literaturaj 
љuhuri ­ bitњv њ љigњ omo. Boku bisdo sentr literaturaj 
љuhuri њri hњmmњj mњskњnhoj љuhurhoj doqi Kavkaz. I bu 
kњlњ bњsquni. Hњ њ i salho VUZhorњ varasdњgorho њz imu 
ambar bisdorut, hњr tarafi џњmњl omorut intelligensijњj 
љuhurhoj doqi.  

Kutњћi gof. Њ qњriѕ 15-20 sallњhoj quruluѕ Soveti 
i cyklњ, њ zir gurunњ џњzijњt dobuho xњlqimu rasi њ u љirњ 
bylyndњ ruzho, њri komihoki њ qњriѕ 15-20 sadsalho њnљњq 
xњjol soxdњnbiryt. I bu myџyљyz, ofyrrњgor њn i 
myџyљyziѕ bu partijњj Lenin. 

Iћiil Matatov - kyhnњ dusdmњ ­ њ kњlњ xuѕћolirњvoz 
simonduvbu soxd њvњli karaz њ љigњ omorњi, bњhњm vњ 
paramњnd birњi kor literaturaj љuhurirњ. Њ jњki њz 
koqozhoj xyѕdњ u fyrso њri њ gozit nyvysdњ “taza xњt tati” 
њ xuminњj  urusi.  Mњ  љohob  dorum ki,  hњlњ  i  cњnd  sali њ  

guљhorњvoz њdњjm danandњ soxdњ xњlq њ taza xњt 
latinirњvoz, hњ imuhoj mњsliћњt norњ jњ xњtigњ њ urusi - 
ambar cњtini, sњr xњlq qњriѕ imbu. I vojgњj Iћiil њz sњr 
rafd jњ cњnd sal bњqdњjgњ.  

Mњrњ sњxd voisdњni њ i cyklњ ixdilotmњ њ 
xuѕdylirњvoz њ jor bijorum jњki-jњki hњmmњ hinњrlyjњ 
korsoxhoj њvњli kollektiv literaturaj љuhurimurњ: 
danandњiѕurњ, ћњrњkњtiѕurњ, њz dyli-љyni nњ vomundњ 
kor soxdњiѕurњ, cy uho nyvysdњtgњ, cy ofyrrњtgњ vњ cytar 
pyѕovo bњrdњtgњ literaturaj љuhurirњ. Uho vњrzirњninyt, 
њ tњџњrifi lohiqyt. Ћњjfki, i karaz љigњ vњs nњs soxdњ. 
Ommo mњ qњrdxundym њri i karazigњ hњmmњj њn ihorњ 
nyvysdњ. 

Њ nњzniki 4 sal њ tapѕyrmiѕi partijњrњvoz њ 
ћњvњsњvoz, њ mihribonirњvoz vњ њ cњtinihorњvoz mњ 
bњrdym i qњrdmњrњ. Њ aprel 1938 sal mњrњ vixdyt jњkimyn 
sekretar Ѕњhњrijњ Rajkom partijњj Boku, bњqdњ sekretar 
Komitet ѕњhњri њn partijњ vњ њ yzgњ rњћbњrijњ korhojgњ 
partijњ. Dijњ mњrњ minkin nњ bisdo њvњlinњrњ xuno 
myxѕyl birњ њ kor literaturњvoz. Њnљњq њri mњ, ћњvњs 
birњki, hњmiѕњ nyvysdњm ѕiroho vњ mњџњniho, vњ 
illohki hic њz dњs nњѕњndњm slovarњ-gofnumњrњ. I 
gofnumњj “љuhuri-urusi” imbu gufdirњki 70% i sњџњt 
ћњzyri1.  

Hњci giroѕdi jaratmiѕ birњi literaturaj љuhuri. 
Miglњj 30-myn salho imurњ bisdo hњm literatura, hњmigњ 
intelligensijњ soveti. Revoljutsijњj kulturi ovurd 
њrimuѕ kњlњ bњsqunihoj xyѕdњrњ. Nidanysd birњ 
literaturaj љuhuri, њgњr nibisdogњ revoljutsijњj Oktjabri. 

                                            
1 I slovar tomom biri vњ њ 1997 sal "Luqot њz љuhuri њ urusi” dofus 
zњrњ omori њz taraf kuk Jњџњqy Aqarunov - Mixail Aqarunov.  

Mњ ambar ѕorum ki, paramњnd birњi literaturaj 

љuhuri i sњџњt њdњj firњhu giroѕdњ њ Mњћњљqњlњ. Imuhoj 
њ љigњj taza xњt њ xuminњj latini vњgyrdњ omori taza xњt њ 
xuminњj urusi. Dijњѕ ѕorum ki, imu koѕtњjmho tumho i 
љirњ xubњ bњhњr dori, dijњѕ zihimlytњ ѕohirho vњ 
nyvysdњgorho jaratmiѕ biri.  

 
50 sal zњvњrtњi mњ њ kor literaturaj љuhurirњvoz 

myxѕyl birњm. Mњ hњlњ nњ vomundњm. Mњ ћњzyrym tњ њxiri 
nњfњs qњrdmњrњ њ љigњ ovurdњ. 
 

3-myn bњxѕ 
 

Mњ kutњћlњ burbundym, cy korho girovundњ omorigњ, 
sњr gyrdњ њz 1920 sal tњ 1938 њ vatan sovetimu, њ rњћbњri 
partijaj kommunistirњvoz њz tovun jaratmiѕ birњi vњ 
paramњnd soxdњi kor literaturaj љuhurirњ. Lohiq 
hisdihorњ xuno mњ unљo gyrdњnym num њn xњjli odomihorњ, 
komihoki u vњxdho, hњr mњrd њ danysdњj xyѕdњ giro - jњki 
ambar, jњki kњm - њ boљoruqi xyѕdњ giro, cytar jy u mњћњli 
varasirњnbugњ, њz dњs voromorњ tњhњr, ћњrњkњt soxdi њri 
jaratmiѕ birњi vњ paramњnd birњi literaturaj љuhuri. 
Ambartњki њn u ћovirho i sњџњt soq nisdyt, ommo soxdњ 
korhoj њn uho њ i љњhњt nijo њz jor vadarav. Mњ xyѕdњrњ 
qњrdxund danysdњnym њ pyѕoj tovorix њn uho њri jњ-dy gof 
gufdirњ њz soxdњ korhoѕu. Hњlbњtki, mњ inљo nњs 
nyvysdњnym biografijњj њn uhorњ, zindњguniѕurњ vњ kor-
iѕurњ њ qulluq soxdњ љigњѕu. Њn jњ kњmhorњ mњ hic 
nњsdanymiѕ, cytar bњhњm giroѕdigњ zindњguniѕu. Mњ 
њnљњq њdњm nyvysdњ fikirmњrњ, dirњjmњrњ xuno, cytar 
birњtgњ uho, koriѕu, vojgњѕu, hinњriѕu њz tovun 
literaturaj љuhuri u vњxdi. 

Noftoli Anisimov. Њvњli karaz mњ њ Noftolirњvoz 

rasd omorњm 22 sentjabr 1927 sal њ ѕњhњr Moskov њ 
Hњmmњsojuzijњ sjezd korsoxhoj kulturi љuhurhoj doqi. U 
delegat nњbu, kor soxdњnbu u vњxdi њ institut zuhunѕunazi 
naucnij korsox. Њrimњ џњљoibi 
nњ omo, ћњrmњћho urњ 
”professor” gufdirњngњ. U њz 
rasdњkiѕ њ professor uxѕњѕ 
zњrњnbu: jњ kњm buj gudњk, sijњ 
qњlњmњ ruѕho, sifњtjyrњ 
cњrxњgyli dijњѕ rac soxdњbu, 
hњci midani њ sifњtjy ѕњxino 
vњri. Ommo u umuhoj professor 
nњbu, u vњxdi imurњ - љuhurhoj 
doqirњ - hic jњ professoriѕ 
nњbu. Bњlkњ њ ruѕhojy giro hњcu 
gufdirњnbiryt. Kњlњtњhojmu xutњjyt њ ruѕ, њnљњq њ i sjezd 
jњkiѕ ruѕvњri nњbu, њz Noftoli qњjr. Imbisdo 35-40-sala. 
Mњ dijњѕ mњћtњl mundum danysdњngњ ki, i hњlњ imuhojiѕ 
suboji gufdirњ. 

Њ i sjezd hњci bisdo ki, њvњli gof њri doklad soxdњ 
“s mest” (њz љigњho) dorut mњrњ. Midanu birњ њ u xotur ki, 
Azњrbajљоn lap kњlњ respublikai, њљњki zihisdњnyt 
љuhurhoj doqi, vњ њ u љigњhojgњ giro, ambarta korho 
giroѕdi њ џњrњj љuhurhoj doqi. Mњ dokladmњrњ varasdњ 
bњqdњ, vogoѕdym nyѕdym њ љigњjmњ. Hњ u dњqiqњ omo њki mњ 
nyѕd Noftoli. Њz tњhњr gofsoxdњjy mњ danysdym ki, u 
ѕuroini gufdirњ, u sњxd њdњnbu ћњrњkњt soxdњ gof soxu њ 
mњrњvoz њ tњhњr qybњi. U њz mњ mugu: “Dijњѕ xub imbisdo, 
њgњr iѕmu њ zuhun dњdњimu doklad misoxditgњ”.  

Mњ varasirym i qinњmiѕirњ. Mњ u vњxdi hњlњ pњrgol 
zuhun   urusirњ   xub   nњsdanbirym,   њvњli   karaz   birym   њ 

Moskov. Mњ xyѕdњnmњ њ tribuna poisdњki vњ doklad 
soxdњki tњѕviѕi њdњbirym soxdњ. Mњ љohob dorum 
Noftolirњ: “Duzi, њ zuhun dњdњi xubtњ vњ dyrysd 
midanysdym bytyn hњmmњ vojgњhojmњrњ vњ tњklifhojmњrњ 
gufdirњ. Њnљњq inљo hњmmњ zuhun dњdњimurњ nњsdanyt 
њxi”. 

- Zaral nisdi - gufdi Noftoli - њnљњq iѕmu њz mњ 
inљimiѕ nijo boѕit, cynki mњ њ iѕmurњvoz razi nisdym, 
hic razi nisdym њz tovun taza xњt.  

Mњ љohob dorum ki, imu inљo kura birњjm њri danysdњ 
fikir dy jњkirњ, њri mњsliћњt soxdњ, cy xubigњ. 

Њz rasdњkiѕ Noftoli - jy 
gof soxdњki њ sjezd - њslњћ razi 
nњbisdo њ tњklifmњrњvoz њz tovun 
taza xњt њ uxѕњѕ latini њ љigњj 
xњt Tyroi. Vњdi bu ki, lap ambarho 
hњlњ ћњzyr nisdyt њri qobul soxdњ i 
tњklifmњrњ. Sjezd qobul soxd 
gufdirњj Noftolirњ. 

Dyjimyn karaz mњ rasd omorњm 
њ Noftoli Anisimovњvoz њ Boku њ 
aprel 1929 sal њ 2-myn 
hњmmњsojuzijњ sjezd љuhurhoj doqi. 
Њ i sjezd jњ sal nim bњqdњ Noftoli 
- jy xyѕdњnijy mund tњћno њ fikir 

xyѕdњrњvoz њz tovun taza xњt. Hњm pњrt birњ, hњmigњ jњkњm 
њz imu qњhri, њ kњjfjy voxurdњ tњhњr, Anisimov њz imu 
nњrazi rafd њz Boku. 

Mibumi Noftolirњ ћisob soxdњ nњxoh literaturaj 
љuhuri? Nњџ, њslњћ. Hњmci hњ i Noftoli Anisimov њz 
sjezd bњqdњ nњki fikir xyѕdњrњ sњxd nњ gyrd, sњr gyrd 
dijњѕ    њ    ћњvњsњvoz    kor    soxdњ    њri    paramњnd    birњi  

literaturaj љuhuri. Њ 1932 sal њ taza xњt њ uxѕњѕ latini u 
ћњzyr soxdi vњ dofus zњrњ vњdњѕњndi њ zuhun љuhuri њ 
Moskov њvњli karaz “Grammatikaj zuhun tatirњ". I kњlњ vњ 
qimњtlyjњ hinњr Noftoli Anisimovi. Imbu gufdirњ ki, 
hњlњ imuhoiѕ, bњqdњvoj 45 saligњѕ, Noftoli nyvysdiho 
“Grammatikaj zuhun tati” qimњtlyni, vњrzirњnini, 
gњrњkini. Mњ mњsliћњt norњnym њri urњ xundњ, u hњm 
gњrњki isњџњtiѕ literatorhojmurњ њri duz xњt nyvysdњ, vњ 
hњmigњ imbu danysdњ cњndqњdњr Noftoli Anisimov sњџњr 
kњѕirigњ њri paramњndi literaturaj љuhuri.  

Sњjimyn karaz mњ rasd omorњm њ Noftoli Anisimov њ 
Moskov, dovџo bњqdњ, њ xunњj qohumhojmњ. Mњ u vњxdi kor 
soxdњnbirym њ ѕњhњr Kujbыѕev sekretar Obkom partijњ. U 
vњxdi Noftoli њvlњnmiѕ birњbu, њz rasdњkiѕ 
professoriѕ birњbu. U bu doktor џilmhoj zuhunѕunazi. Њ 
jњki њ jor ovurdim “љohilњ ruzhoj literaturaj љuhurimurњ”. 

 
Iћiil Matatov. Њz tovun Iћiil - dusdmњ - mњ bњlki 

gњrњk hisdiho qњdњr, bњhњm gufdirњm њ dyjimyn tikњj 
“Jorovurdihojmњ”. Mњ њz Iћiil koqozho ambar qobul 
soxdњm, ixdilotho imurњ ambar biri. Nidanysd nњbirњ u 
љiro odomirњ boљoruqi њ kor paramњnd soxdњi zuhun 
љuhurirњ. Њgњr u hiciѕ nњ nyvysdigњ њ zuhun imu, uѕ њz u 
tovunњji ki u uvњxdi myxѕyl bu њ kњlњ љohoblyjњ kor 
ћykymњti vњ urњ vњxd nњs rasirњnbu њri hњmmњ danandњi 
xyѕdњrњ dorњ њri kor literaturaj љuhuri. Ommo mњ њdњm 
ѕohodi dorњ њ pyѕoj isњџњtinњ korsoxhoj literaturaj tati: 
њvњli gozit њ zuhun љuhuri vњdiromori њ Dњrbњnd њ 1928 
sal, numju “Zњћmњtkњѕ”. Hinњr vњdiromorњi њn i gozitiѕ 
њn Iћiil Matatovi. Rњћbњri gozit cњnd salho њ dњs Iћiil 
dњbiri. Irњ њz xњjol vњdњѕњndњ, vir soxdњ gњrњk nisdi. 
Ћњjfki  Iћiil zu rafdi,  lap ambar zu rafdi  њz џњrњjmu.  U  

midanysd ambarњ xњjrho ovurdњ њri literaturaj љuhuri. 

U dyryљdњ korsox partijњi vњ ћykymњti bu. Њ 1917-myn 
sal u њ љњrgњj krasnogvardejetsho, tufњng њ dњs dњri, dovџo 
bњrdi њ qњrѕuj kontrrevoljutsionerho њ Petrograd. Clen 
partijњj kommunisti њz 1918-myn salњvoz, u ambarњ 
hynњrlyjњ korho soxdi њri ћykymњt Sovetirњ binњ norњ њ 
Doqisty. Њ 1921-myn sal u biri delegat 10-myn sjezd 
RKP(b), њљњki viniri V.I. Leninњ. U ambarњ љofo 
kњѕiri њri girovundњ dњsxњti xњlqhoj Doqistyrњ њ taza 
alfavit. Hњ imuhoinњ alfavit љuhuriѕ њ hynњr љofoj 
Iћiilњvњz binњ norњ omori. 

Mњ nњs danysdњnym, hisdigњ Iћiil Matatovњ њ zuhun 
љuhuri nyvysdњ omorњ proizvedenijњho. Ommo danysdњnym 
xub u korњ ki, u hњmmiѕњ myxѕyl bu њ љohobdorlyjњ korho, 
hњmmњ quvot, ћњrњkњti xyѕdњrњ vњnorњnbu њ dyrysdirњvoz 
kor xyѕdњrњ њri soxdњ, rњћ partijњrњ њri girovundњ њ 
џњrњj xњlq. 

 
Zakoj Xudojnatov. Љigњ 

korsoxdњj њn u bu Groznij. U vњxdi 
mњ kor soxdњnbirym њ gozit 
“Zњћmњtkњѕ”. Zakoj bu 
tњrbijњdorњgor џњilho њ ѕkolњ њ 
Groznij. Unљo u њ ѕkolњ nubo 
dorњnbu vњ љњћdi soxdњnbu њri kor 
literaturaj љuhuri. Mњ њ u rasd 
omorњm vњ syџbњt soxdњm dybo: jњbo њ 
Boku њ sjezd њ aprel 1929 sal, jњbojgњ 
њ Dњrbњnd њ avgust 1929 sal њ kurs-
konferensijњ ucitelhoj ѕkolњhoj 

љuhuri. U ћњrњkњt soxdњnbu њz zuhun љuhuri њri vњdњѕњndњ 
њz  jњ  zuhunhojgњ  diromorњ  gofhorњ vњ њ љigњj  њn  uho  qyc  

soxdњ bijov gufdirњ taza gofhoj љuhuri. Imu њ u subut 
soxdim, u kor џњmњl nijov gufdirњ. Њvњl - hisdyt gofho, 
mњsњlњn “dialektika”, “kommunizm”, њ љigњj komiho ki 
imu taza gof ofdњ nidanim. Dyjimyn - diromorњi taza 
gofho њ zuhun imu њz jњ zuhunhojgњ џoѕir misoxu zuhun 
imurњ. Sњjimyn - imu dњѕњndimgњѕ њ zuhun imu nњѕinoxњ 
gofhorњ, њri xundњgorho cњtin imbu њri varasirњ. Њz jњ 
zuhunhojgњ њ zuhun imu dirovundњi gњrњksyzњ gofhorњ 
duziѕ nibu. Њz jњ zuhunhojgњ, mњsњlњn њz zuhun urusi, 
vњgyrdњ gњrњki њnљњq u gofњ, komiki њ zuhun imu nњdњri. 

 
Џњsoil Binajev. Num Џњsoilњ mњ ѕinirњm њvњli 

karaz њ Dњrbњnd gozit “Zњћmњtkњѕ” vњdiromorњ bњqdњ. U 
bu њvњli redaktor њn i gozit њ zuhun љuhuri. Њvњli 
dњsxњtmњ њ i gozit dofus zњrњ 
omori њ corimyn numir, њz i 
bњqdњ Џњsoil vњ mњ њri jњki 
koqozho ambar nyvysdњjm, vњ њ u 
gozit dњsxњthojmњ vњ ѕirohojmњ 
ambar dofus zњrњ omori. Xyѕdњni 
Џњsoilњ ruj-bњ-ruj mњ њvњli karaz 
dirњm њ Boku њ aprel 1929 sal њ 
Hњmmњsojuzijњ konferensijњ 
korsoxhoj љuhurhoj doqi. Mњ 
ѕinirњbirym Џњsoil њvњlho tњ 
revoljutsijњ rabi biri gufdirњ, њ 
u xotur urњ gufdirњnbiryt rabi Џњsoil. Ommo mњ 
cњndqњdњr њ u dњniѕirњnbirym, mњ hic њ u jњ uxѕњѕi 
rabijњti nњ ofdym. Hyndyrњ buj, firњhњ xijњ, ruѕsyz, њ 
nazukњ biqhorњvoz, kњlњ poj, kњlњ dњs, kњlњ sifњt, њ poju 
durazњ gyrdњ cњkmњho, њ tњnjy kutњћњ paltari kimisi - hic 
jњ љiroѕ њ  rabi  uxѕњѕ  nњs zњrњnbu. Urњ  mibisdo  xumunњ 

soxdњ њ xubњ ustajњ fњћlњ, dijњѕ gynљysdњni - њ jњki 
kњlњhoj vњtњqњhoj Soveti. Њnљњq њ tribuna varafdњki њri 
gof soxdњ, dњshoj xyѕdњrњ љumundњnki, illohki њ racњ 
ovozњ sњsњvoz gof soxdњki, њ pyѕoj cymhojmњ omo i kњjigњ њ 
sњr kyrsi hњci њ racњ sњsњvoz, њ ovozњvoz numaz xundi. Њ jor 
omo “Ѕir hњѕirim”: 

 
"Ѕiroj њn ѕiroho, њnљњq њri Ѕњlymy, 
Moc di mњrњ њz u mochoj lњџњjty, 
Ki xubi dusdi ty њz ѕorob..." 

 
Jњ nњbugњ - “Qyhylyt”:  

 
"Puci puciho, gufdi Qyhylyt,  
Puci puciho, hњmmњ puci..." 
 
Џњsoil њz numinњj Doqisty do kњlњ razigњri њri 

qobul soxdњ taza xњt uxѕњѕi latinirњ њ љigњj xњt Tyroi. 
Mњ њ dyjimyn bњxѕ “Jorovurdihojmњ” nyvysdњm, Џњsoil 
ovurdњbu gufdirњ koqoz DaqObkomњ њ sњr TsK Azњrbajљоn 
њri mњrњ fyrsorњ њ Dњrbњnd њri kor soxdњ љigњgirjy њ 
gozit “Zњћmњtkњѕ”. Њz mњh majњvoz 1929 sal mњ sњr gyrdym 
kor soxdњ њ gozit “Zњћmњtkњѕ” њ jњ љigњ њ Џњsoil 
Binajevњvoz. 

Mњ midanym inљo ixdilot soxdњ њz kњmsygihoj gozit 
“Zњћmњtkњѕ”, u kњmsygiho kњm nњbiryt, ommo hњmmњj  њn  
uho bњxѕirњnini, cynki i њvњli gozit bu њ bytyn toorix 
љuhurhoj doqi. Imurњ hњlњ umuhoj, nњ Џњsoilњѕ, nњ mњrњѕ, 
nњ Mњrdњxњj Xanukajevњѕ, nњbu tњљyrbњ, usdojњti њn gozit 
korsoxdњi. Gozitiѕ taza bu, imuѕ taza birim, soxdњ 
korhojmuѕ taza bu. Hњmmњjmu, imuѕ, korimuѕ, њdњbu 
giroѕdњ  њz  sinњmiѕi.  Korњ  girovundњ-girovundњ  imu  

xyѕdњnimuѕ њdњbirim kor vomuxdњ. 

Њ њqylmњndirњvoz, њ tњhminirњvoz, њ lap xybњ 
њdњbњvoz u њdњbu bњrdњ kor redaktori gozitњ. Hњmmњ korњ њ 
mњ iћdibor soxdњbu, gњnњ mњ cy koriѕ misoxdymgњ њz ju 
ryxsњtsyz nisoxdym. Birњnbu њ џњrњjmu bњћshoѕ, usyz kor 

nigiroru, cy bњћsiѕ imbisdogњ, u 
xyѕdњrњ vir nisoxd, њ 
loџiqirњvoz bњћsњ marasd, њxiri 
gof њn u bu, u redaktor bu. U ambar 
ћovirpњrњs bu. Њ sal mњ њz u 
ambar-ambar cyklњ birym, њ vњxd 
kor, њz kor burunњ i tњfiџњtirњ u 
hic nuѕu nido. 

Kyhnњ xњt Tyroirњ њrimu 
orfografija nњbu, tњhњr duz 
nyvysdњiѕ nњbu, urњ hњmmњѕ 
danysdњni ki, њ i xњt sњslyjњ 
ћњrfho – «a», «њ», «o», «y» - nњbu. 

Њ љigњj њn uho nyvysdњnbirim pњtњћ, qomoz. Nњdњniѕirњ њ 
i cњtini, ћњrњkњt soxdњnbirim gofho hњmiѕњ hњ jњ љiro 
nyvysdњ bijov. Iѕ ambar cњtini. 

Џњsoil nyvysdњbu jњ kњlњ ixdilot: “Dњrd њz dњrdho 
kњlњ, њz dњrdhoj qunѕimњ”. Biryt odomiho, 
gufdirњnbirytho ki i subukњ ixdiloti. Ommo nњџ, i bu 
dorutњ rњћ tњhњr filosofi њri bijobur rusvњћ soxdњ kyhnњ 
xosijњthorњ vњ bњqdњ њz kyk vњkњndњ uhorњ. Imu urњ њ cњnd 
numirho dofus zњrim. Jњki њz њvњli љurnalistho, tњvњr њ 
dњs dњri, њdњbu њ igidirњvoz rafdњ hњlњ xub vњdi nisdiho 
љilqњrњ, њz taraf cњp vњ taraf rasd њ tњvњrњvoz њz љilqњ 
vњnљirњ ѕњndњ qњrњ tikonhorњ, kњlњ rњћ vokurdњ њri 
bijovho paramњndihoj literaturaj љuhuri. I hinњrњ њz jor 
vњdњѕњndњ minkin nisdi, gњrњk nisdi. 

Juno Semjonov. Mњ burbundњmhorњ xuno њ њvњli tikњj 

“Jorovurdihojmњ”, њ 1934 sal њ sњr bњhњm omo cњnd sali 
ћњrњkњtihojmu њz tovun њ jњ љigњ - u vњxdi њ Boku - 
gynљyndњ vњ vњdњѕњndњ, dofus zњrњ literaturaj њ zuhun 
dњdњimu. Partija kommunistho, u vњxdi hњlњ imurњ 
danandajњ korsoxho kњm bu gufdirњ, hњr dy kњlњ љohoblyjњ 

korњ - vњzifњj љohoblyjњ 
redaktor gozitњ vњ vњzifњj 
jњkimyn љigњgir direktor 
Azerneѕr њ korhoj literaturaj 
tati - vњno њ sњrmњ. Mњџlymi ki, 
mњ mijosdum kura soxdњ њ jonmњ 
kumњkciho vњ hњmmњ њ jњki dњs њ 
dњs dorњ њ i њvњli vњ kњlњ korњ њ 
љigњ ovurdњ. Bњqdњ ki, cytar њ 
jњkimyn sjezd њ Moskov њ 1927 sal 
qњror vњdiromorњbuho xuno, 
literaturaj љuhuri mijo gynљyndњ 
bijov њ lњџcњj dњrbњndi-qybњi. Њ 
u xotur mњ fikir soxdum ki, jњki 

њz љigњgirhojmњ mijo bu њz Dњrbњnd. Mњ њ Dњrbњnd њ gozit 
“Zњћmњtkњѕ” korsoxdњmbuho vњxd ѕinoxdњjm u vњxdi њ kor 
literaturaj љuhuri ћњrњkњt soxdњgorhorњ. Њz uho mњ 
vixdym Junoѕkњrњ (urњ u vњxdi hњcu gufdirњnbiryt), jyѕ 
razi bisdo њ tњklifmњ. Ovurdum urњ њ oktjabr 1934 sal њ 
kiflњtњvoz њ Boku, њ gostinitsњj “Komsomolskaja” (isњџњt 
prospekt Kirova - њ raca-bњracaj kinoteatr “Nizami”). 
Gyrdym њrijy dyxunњji numir, vњ bitњv 4 sal korsoxdњjy њ 
unљo zihisdi vњ puljyrњѕ ћykymњt dori. Junoѕkњ bisdo 
љigњgirmњ њ otdel literaturaj tati њ Azerneѕr. Imuhoj 40 
sali giroѕdi њz u vњxdho, mњ gњnњ pњѕmunњti nњs 
kњѕirњnym њri  urњ ovurdњi  њki  mњ  њri  kor soxdњ. Cynki  

Juno њqibњtlyjњ odomi bu, њri u vњxdinњ zomunњ danysdњgor 
bu, њ kor literaturaj љuhuri, illohki њ kor dramaturgija 
xubњ ћњvњskor bu. U vњxdi 
њvњli karaz, tazalњ њdњbu 
dyzњltmiѕ birњ literaturaj 
љuhuri њ taza xњt 
latinirњvoz. Њ i kor, 
illohki dofus zњrњnimho 
literatura varasirњni bu 
gufdirњ њri hњmmњ љuhurhoj 
doqi, њri dњrbњndihoѕ, њri 
qybњihoѕ, њri ѕuroihoѕ, 
Juno Semjonov kњlњ 
ћњrњkњtiho soxdi. U uvњxd 
nyvysdiho pjesњj “Mњћsym” 
vњ cњndbo vozirњ omoriho њ 
teatrhoj Boku xubњ qimњt qobul soxdi vњ isњџњtiѕ њz fikir 
xњlq nњs vadarafdњ. U ambarњ ѕiroho, statjњho nyvysdi њ 
gozit “Kommunist” (“Њri bikorhoj Germanija”(№11, 1934 
sal), “Varly” (№18, 1934 sal), “Gymryg” (№58, 1935 sal), 
ixdilotho: “Џyzњt zњћmњtњ” (№35, 1935 sal), “Abasi” 
(№51, 1935 sal), “Њri Sifir-Tyro vosdorњ” (№61, 1935 
sal) vњ qњjriho), nyvysdњhojy vњdiromori њ Azerneѕr њ 
zuhun љuhuri. Jњ kњmsygi dobu urњ њ xosijњtjy: jњ kњm dirno 
bu vњ њ sњr danandњi xyѕdњrњ zijod soxdњ kњm kor soxdњnbu. 

 
Isroil Dovidov. Њz hњmmњ ћovirhoj љovonimњ, њz 

hњmmњ kymњkcihojmњ њ kor literaturaj љuhuri, birњtho 
mњrњ њ sijymyn salho, њn syqd, њz dyli-љun xyѕdњ 
korsoxdњgor, bytyn danandњi, boљoruqi xyѕdњrњ dorњgor њ 
soxdњ kor xyѕdњ, њz jњ tarafigњ xubњ ћњjomњnd, dyl tњmiz 
mњ   imuhoiѕ   Isroilњ   ћisob   soxdњnym.  Bњbњj  њn  uho  –  

Iћiil Dovid - sњћib sњ sњnqњ jњsijov bu, birњgor bu, ommo 
jy xyѕdњnijy jњsijovcii soxdњnbu, њz fњћlњѕ zijodtњ 
fњћlњi soxdњnbu. Њ sњr tњnjy, њz ruzhoj ѕobot vњ miџidho 
bњqњjr, њz sigњzi-mol cњjtњn rui ѕњi vњ ѕovol vњbirњnbu. 
Kњlњ ruѕhojy qir-qir, ѕunњ nњ zњrњ, њ sњrjy jњ kilњћ kotun, 
њ pojhoju tyrtyrњ mњћsho, ambarњ vњxd poj-birњћnњ, hњmmњjy 
њ siprњ ord dњri, kњlњ dњsho, kњlњ pojho, hyndyr, firњhњ 
xijњ, qolinњ gњrdњn, rabihorњ vњ џњdњthoѕurњ hic 
jњkirњѕ њ xњhњl xyѕdњ nњs gyrdњnbu. (Mњ њ 
“Jorovurdihojmњ” nyvysdњm, cytar u њ salhoj komsomolimu њ 
imurњvoz teatr vozirigњ). 

Isroil hњ њz џњili њ zњhmњt dњs xyѕdњrњvoz kњlњ 
biri, 4 klass ѕkolњrњ varasdњ bњqdњ њki cњkmњci cњnd 
salho ѕogurd biri. Bњqdњ њ komsomol њ 1921 sal darafdi, 
fyrsorњ omori њri xundњ њ partѕkola њ Qybњ. Urњ varasdњ 
bњqdњ (њ zuhun azњrbajљоni) fyrsorњ omori њ Boku gњnњ њ 
partѕkola dyjimyn stepeni. U hњmmњ ћњrњkitihoj xyѕdњrњ 
vњnorњni danandai xyѕdњrњ њri zijod soxdњ. Xњjli vњxdho 
Isroil kor soxdi њ kor komsomoli, њz 1932 sal - њ kor 
partijњi. Њ 1933-1934 salho Isroil kor soxdњnbu kumњkci 
nacalnik politotdel MTS њ kor komsomoli њ jњki њz 
rajonhoj Azњrbajљоn. Њz inљo њ tњvњqњjmњrњvoz urњ dorut 
mњrњ љigњgir њ redaksijњ gozit “Kommunist” tati њ ѕњhњr 
Boku. Hњlњ њ Qybњ њ partѕkola xundњki њz zuhun 
Azњrbajљоni њ zuhun љuhuri carundi pjesњhoj N. 
Narimanova (“Nadir ѕah” vњ qњjr), bњqdњ pjesњj Љ. 
Љabarlirњ “Ajdin”. Ommo dijњѕ guruntњ kor њn u giroѕdi 
њ redaksija. U vњxdi kor imu, kor literaturaj љuhuri, ambar 
cњtin bu. Њvњli karaz hњr kor њdњbu taza sњr gyrdњ: kor 
terminho, gofnomњ, grammatika, lњћcњho, duz xњt 
nyvysdњi - hњmmњj њn iho taza kor bu. Duzi, gozit 
“Zњћmњtkњѕ” zu vњdiromori, ommo u vњdiromorњbu њ kyhnњ  

xњt - њ xњt Tyroi, њ pњtњћ-qomozњvoz. Ommo inљo gњrњk bu 
xub diqduq soxdњ hњr gofњ, hњr lњћcњ, tњhњr nyvysdњirњ. 
Mњsњlњn: "mibu" nњbugњ “imbu", “nisњ” nњbugњ “nњsњ”, 
“ѕњvћongum” nњbugњ “ѕњћongum”, “џњtoѕ” nњbugњ 
“ataѕ”, “џњdot” nњbugњ ”џњdњt”, hњ xyѕdњni “nњbugњѕ” - 
“nњ bugњѕ" jњ bњlki “nobugњѕ”. Њ sњr њn i korho - tњhњr 
nyvysdњi - bњћs ambar birњnbu. Њz tovun grammatika - 
imurњ hњlњ hic gynљundњ nњ omorњbu, urњѕ jњvoѕ-jњvoѕ 
gynљundњ gњrњki. Illohki cњtini bu imurњ њz tovun 
terminho. Gozit vњdiromorњni њ ћofdњi jњ karaz. Hњ u 
sњџњt ambarњ xњbњrhoj TASS, 
jњ nњbugњ dokladhoj њn kњlњ 
rњћbњrho bijo carundњ bijov њ 
zuhun љuhuri vњ dofus zњrњ 
bijov њ jњ ruz, vњxd kњmi. Zuri 
varasdњ dofus zњrњ gњrњki. 
Ommo imurњ tњklif birњ 
terminho nisdi, њz xyѕdњ qyc 
soxdњ gњrњki. Zakoj 
Xudojnatovњ xuno nњџ, hњci 
ki varasirњni bu, vњrzirњni 
bu. Gњrњkimi carundњ њ zuhun 
љuhuri "sovet", "bolѕevik", 
"kommunist", "partijњ"? 
Bњџziho "partijњrњ" 
gufdirњnbiryt “dњsdњ” - uѕ i qњdњr "partijњ" nisdi. Imu 
њ i qњror omorim ki, uhorњ hњ hњcu cytar њ zuhun imu 
diromorigњ, hњ hњcu gufdirњ gњrњki. Ommo: "vlast" - 
”ћykymњt”, “Sovetskaja vlast” - "Ћykymњt soveti". Jњџњni, 
xub danysdњ gњrњki zuhun љuhurirњ, binњjurњ, њgњr њ zuhun 
imu dњrigњ u gofho, dijњ, hњ hњcu gufdirњ gњrњki, cy 
nњdњrigњ,   cytar   њz   yzgњ   zuhunigњ   diromorigњ  -  hњcu  

gufdirњ gњrњki. Њ sњr њn i korho Isroil ambarњ 
ћњrњkњtho soxdi. Њnљњq Isroilњ jњ nyqsonju bu. U xundњbu њ 
azњrbajљoni, њ u xotur jy bixњbњr ambarњ terminhorњ jy 
vњgyrdњnbu њz zuhun azњrbajљoni. Њ i љњhњt imu њ qњrњuli 
poisdњnbirim. Bњџzi vњxdho, jњkњmho fikir soxdњnbiryt 
њ urusi, bњqdњ nyvysdњnbiryt њ љuhuri - vњdiromorњnbu 
ryxѕњndi, voѕgunovi. (ћњjf ki isњџњtiѕ њz uni tњhњr 
ambari). Grammatikaj zuhunimurњ, qonunju љiro tњhњr, urњ 
xub danysdњ gњrњki vњ vomuxdњ gњrњki.  

Isroil њ i korho ambarњ hinњrho burbundi, danysdњi 
xyѕdњrњ dori. Mњrњ voisdњni inљo bijorum jњ fakt њz birњ 
korhoj u vњxdi њri burbundњ cy syqdњ, sofњ korsox bugњ 
Isroil, њz jњ tarafigњ - њ cy dњrdhorњvoz ћњsyl omori 
literaturaj imu  

1937 sal bu, hњminon (sњr mњh ijun). Mњrњ bњrdyt dy 
mњhi њri qulluq soxdњ њ polk pulemeti њ Ѕixovo (њ jon 
Boil, ѕњhњr Boku). Њvњli karaz њ џymyrmњ vokurdut њ 
tњnmњ paltar saldati, њ gњrdњnmњѕ vonorut cor ѕpal, 
jњџњni polkovoj komissar - hњci num dorut mњrњ. Inљo 
kormњ lap ambar bu. Hњm nњbњlњdi, mњ xyѕdњnmњ mijo 
vomuxum kor voennirњ, hњmigњ mijo kor soxum њ љigњj 
komissar њn polk, cynki u њ otpusk bu. Cyѕ bisdogњ mњ њ 
ћofdњji jњ ruz - ruz gozit vњdiromorњ - rafdњnbirym њ 
redaksija, dylњpњsњj gozit, њri fњm soxdњ cytarigњ korho, 
vњ cytar vњdiromorigњ gozit. Jњ karaz hњci omorњki њ 
redaksija hњmiѕњkirњ xuno korsoxho vњdiromorut њ 
pyѕojmњ, њnљњq vinirњnym i karaz uho cynigњ њ ovil 
dњrirњ xunojut, њ ruj jњkiѕ ѕori nњvњri. Duzi, hњmmњ њdњt 
gufdirњ: “Cy xub bisdo omori vњdiromori”, ommo њ ruj 
iѕu xњndњ nњvњri. Mњ mњћtњl mundym, dylњ pњsњ, sњhmysdњ 
darafdym њ kabinet љigњgirmњ Isroil, xњbњr vњgyrdym: 
“Cy biri bњgњ?”. Isroil ambar sњrxyrd nyѕdњbu, parduѕju  

xyrd birњ quѕњ xuno, њ kњlњ fikir-xњjњl, xyѕdњrњ vir 
soxdњbu. Vњdњѕњnd њz љib xyѕdњ partbilet xyѕdњrњ, no њ 
pyѕojmњ. “Gi, vњgi, mњ dijњ њ i partbilet lohiq nisdym”, - 
gufdirњni Isroil. “Њxi cy biri, jњbo gu vinym?”- 
pyrsirњnym mњ. Isroil ixdilot soxdњni њ sњrjy, њ sњr 
redaksija cy kњlњ qozijњ omorigњ, cy љiro gurunњ, kњlњ 
qњlњti њ gozit dњhiѕdњ omorigњ. Њ inљo nњ gњrњki, nњ 
lohiqiѕ nisdi њri dyborњ vogohruѕ soxdњ u qњlњtirњ. 
Kutњћi gof, њ doklad jњki њz u vњxdinњ kњlњ rњћbњrhoj 
partija, њ lap gњrњkijњ dokument politiki, њ љigњj gof 
“hisdi” nyvysdњ omorњbu “nisdi”. I qњlњti sњlt dњgiѕ 
soxdњbu, carundњbu mњџњnoj gufdirњrњ. I qњlњti uxѕњѕ 
zњrњnbu њ byxty, њ qњsd soxdњi њ partija, њ ћykymњt. I љiro 
qњlњtirњ midanysd soxdњ dyѕmњn xњlq. Њ fikir bijorit 
1937 salњ, cy vњxd bugњ, vњ cњnd kњlњ-kњlњ korsoxhoj 
partija tњlњf birњbugњ. Isroil danandaja, politiceski 
myћkњmњ korsox bu, њ sњr ofdorњbu i qњlњti њ jy bњxѕirњ 
nijov gufdirњ, nњ bњxѕirњniѕ nisdi. Jњkigњ њ љigњj 
Isroil ћњrњkњt misoxd њri i tњxsir qњlњtirњ voѕњndњ њ 
sњr jњkigњ: њ sњr korrektor, њ sњr naborѕik, њ sњr jњ 
korsoxigњj redaksija, њri jyngyl soxdњ tњxsir xyѕdњrњ. 
Isroil di mњ sњxd њ fikir ofdorњrњ, u danysdњnbuki, mњ њ 
jy sњxd bovor soxdњnym, mњ cy rњћ bijofum њri urњ њz i љњlњ 
xilos soxdњ? Isroil mugu: “Tњxsirkor mњnym, њz mњ bњqњju 
jњkiѕ, mњ dybo xundњm i dokladњ, dybo dyzњltmiѕ soxdњm, 
mњ qul kњѕirњm њri pecat zњrњ, jњkirњѕ њ inљo jњ џovun 
nisdi, њz sњr tњ њxir tњxsirkor mњnym”. Њ ћisobњvoz i 
qњlњtirњ ofdi hњ xyѕdњni Isroil gozit њz pecat 
vњdiromorњngњ, њnљњq hњlњ њ jњ љigњѕ mњџlym nњ soxdњt, њ 
dyltњngirњvoz guzњt soxdњt mњrњ, mњ bijom, mњsliћњt 
soxim, jњ rњћ bijofum. Њnљњq iho jњ xubњ gњrњkijњ kor 
soxdњt: zuri  gozitњ  pojundњt њ tipografija,  њ  sњrjy odomi 

vњnorњt bњrdњgor kњs nњbu gufdirњ, њz kioskњhoѕ vњcirњt 
minkin qњdњri, њnљњq jњ sad donњrњ ofdњ nњdanysdњt. I kor 
jњ kњm jyngyl soxdњni qozijњ-qњdњrњ... 

Mњ zuri varafdњnym њ xunњ, partal voennirњ dњgiѕ 
soxdњnym, jњ numir gozit vњgyrdњ rafdњnym њ TsK partija. 
Darafdњnym њki zavotdel propaganda. I gudњgњ mњrd bu, њz 
ruj њjњki xub birim, hњcinigњ њ mњrњvoz џњrњjy xub nњbu. 
Ixdilot soxdњnym њri њnu cy kor birigњ, cy qњlњti 
ofdorigњ њ gozit. Vinirњnym, mњ њri њni gof soxdњ-soxdњ 
irњ ѕori vњgyrdi, kњjf vњgyrdi, gujgњ њdњj њ dyl xyѕdњ 
gufdirњ: ”Hњ, ofdori њ dњsmњ”. 

- I lap kubutњ, њ kommunist nњ gynљysdњnijњ qњlњti-
ni. Cytar odomi, partijњj xyѕdњrњ xohuho i љiro њ sњr 
partijњ dњs mњgyry? Irњ њnљњq dyѕmњn xњlq misoxu. I љi-
ro ocuq, њ ћњjosyzirњvoz њz jњki kњlњ rњћbњrhojmu sillњ 
zњrњ. Њri i љiro qњlњti gululњ zњrњ gњrњki. Imu hњci њ ty 
bovor soxdњnbirim... 

I hњci norњbuki њri xyѕdњ, i qњlњti њ dњsdimњrњvoz 
biri, ћњzyr bu њri mњrњ fubњrdњ, њz jor vadarafdњbu mњ њ 
kor voenni birњrњ. Mњ њ jorju ovurdum, jњ karazigњѕ 
ixdilot soxdum, ћњrњkњt soxdum њri varasundњ ki, i њ 
qњsdњvoz birњ kor nisdi, gozithoѕ vњcirњ omori. U sњxd 
pњѕmu bisdo њ hњci birњi, domund њ xyѕdњ, bњqdњ mugu: 
"Mњ њ jњkimyn sekretar TsK partijњ xњbњr midym, vinim u 
cy gufdirњgњ".  

Mњ њ sњr ofdorum ki, i jyrњ cytar voisdњ xњbњr 
mirasunu њ jњkimyn, xunњjmurњ macarunu, xubi ki 
xyѕdњnmњ daram њki jњkimyn. Mњ hњ u dњqiqњ darafdњnym 
њki jњkimyn, њ tњhminirњvoz ixdilot soxdњnym, cy kor vњ 
cytar birigњ, varasundњnym ki, њ taza xњt latinimu ћњrfho 
“h” vњ “n” њ jњki jњkњm uxѕњѕ zњrњnyt, vњ gofiѕ “hisdi-
nisdi”  њ  jњki  uxѕњѕi, duzi, mњџњnoѕu sњlt voѕgunovoi.  

Uѕ jњ kњm zuhun imurњ danysdњnbu1, vogohruѕ soxdњ 
“hisdy-nisdy”, horњj zњ zavotdel propagandarњ њki xyѕdњ. 
U diromorњngњ њz xyѕdњ tњrsirњ mugu: “Mњ hњjsњџњtlњ 
fњm soxdњm i korњ, ambar kubutњ qњlњtini, kњlњ byxtyni њ 
sњr rњћbњrhoj partijњ, њri њni kor gululњ zњrњ gњrњki"... 
"Tyrњѕ, - mugu jњkimyn, - cynki њri hњmmњ њ Boku 
vњdiromorњniho gozitho љohobdor tyni”, - vњ bњqdњ њ 
ћyrѕњvoz њz mњ xњbњr vњgyrd: ”Cytari odomini u”. Mњ 
dijњѕ bitњv ixdilot soxdњnym, gufdirњnym tњmizi, sofi, 
syqdi Isroilњ, xub korsoxdњijyrњ, sњliqњlyijyrњ vњ 
gufdirњnym: “Mњ њ pyѕoj partijњ, њ pyѕojiѕmu zominym 
њri syqdi Isroil, nњki њri isњџњtinњ, њri bњqdњihoѕ 
њgњr њz jy jњ xњto ofdњ omogњ". Gozit vњcirњ omorњbu 
gufdirњ u jњkњm sokit birњni, gufdirњni: "Њgњr 
hњcynigњ, gozitњ xyѕdњnty imuhoj mixuni, ћњzyr misoxi, њ 
qultyrњvoz tazadњn mivњdњѕњni. Њgњr jњ karazigњѕ њzini 
kor bisdogњѕ, њz mњ mњxoj. Dovidova њri њn i qњlњti 
tyћmњt dorњ gњrњki". Mњ ambar razi bisdorum њ hњcirњvoz 
i gyrunњ qozijњ-qњdњrњ varasdњi. Mњ gњnњ poisdym њ TsK, 
bihil postanovlenijњ nyvysdњ bijov, qul kњѕirњ bijov, 
kopijњjyrњ vњgyrym њ xyѕdњrњvoz. Cynki tњrsirњnbirym, 
ki, mњ hњjsњџњt rafdymgњ bњlkњ gњnњ fikir dњgiѕ bisdo, 
jњ tњhњrigњ bisdo. 
Jњ­dy sњџњt bњqdњ korho varasd, hњ њz TsK telefon zњrym њ 
sњr Isroil, kutњћlњ gufdyrym: "Mњ њdњm hњjsњџњt omorњ, 
gozitњ ћњzyr soxit, dit њ nabor њ qulmњrњvoz, mњ mijom 
muxunum, bњqdњ pecat mizњnit. Dylњpњsњi mњkњѕit, korho 
xub varasdi."  
           Mњ    omorњnki    њ    redaksija,    vinirњnym    hњmmњj 

                                            
1 Jњkimyn sekretar ЦK KP Azњrbajљan Mir Љњfњr Bagirov bu 
qybњimu.  

korsoxhoj redaksijњ poisdњt њ siro, њdњt mњrњ guzњt soxdњ, 
hњmmњѕu ѕori, xњndњ, hњci midani њz sњr imu kњlњ sњnq 
vњgyrdњ omori. Ixdilot soxdњnym њriѕu hњmmњrњ... 

...I kor kњlњ nubo bisdo њri 
hњmmњ korsoxhoj vњ aktivhoj 
redaksija, kor sњr gyrdњ omo dijњѕ 
њ ћњvњsњvoz. Њz hњmmњ zijodtњ mњ 
њdњbirym ѕori soxdњ ki, њz dњsmњ 
vњromo i џovunsyzњ, syqd korsoxњ 
sњxd duzњ lohiqњ dusdmњ Isroilњ 
mњ њz i qubi xilos soxdњ danysdym. 
Isroil, hњlbњttњ, њz hњmmњ 
zijodtњ ѕor bu, ommo i kor њn i 
qњlњti њ u sњxd dњgmiѕ birњbu, њz 
dњs-poj ofdorњbu, kor varasdњ 
bњqdњѕ њdњbu gњnњ dylњsdi 

kњѕirњ њri њni nњqofulijњ qњlњti xyѕdњ. Uѕ њz 
dyltњmizijy bu. Dy-sњ mњh giroѕd, Isroil њz mњ tњvњqњ 
soxdi fyrsim jyrњ gufdirњ њ xundњ њ Moskov њ Institut 
љurnalisti. Mњrњ ambar ћњjfbњri omo њri i љiro 
kumњkcirњ њz xyѕdњ rњћњ soxdњ, ommo њz jњ tarafigњ 
xundњiѕ gњrњk bu, vњ danysdњnbirym xosijњt Isroilњ - urњ 
vњxd gњrњki ki њri i qozijњrњ њz jor vњdњѕњndњ. Hњci њ 
sentjabr 1937 sal Isroil Dovidov rafd њ xundњ њ Moskov. 

Institutњ varasdњ bњqdњ Isroil rafd њ dovџo vњ 
dovџo bњqdњ њ kor partija cњnd salho kor soxdi, vњ bњqdњho 
њ Azerneѕr redaktor, perevodчik kor soxdi. I sњџњt њ 
pensijњji.  

 
Avadjaev Avadja. Bњbњџњvњdijo - hњci bu num њn u vњ 

hњcuѕ urњ horњj zњrњnbirim. Hњ њz њvњli ruzhoj Azњrbajљоn  

Soveti sњr gyrdi korњ њ komsomol. Mњ nyvysdњm њ њvњli 
bњxѕ “Jorovurdњihojmњ”, cytar imu њjњki њvњli jacejkaj 
komsomolirњ tњѕkil soxdњjmgњ њ Qybњ vњ cy korho 
girovundњjmgњ њ qњriѕ љњџmњt. Bњbњџњvњdijo u vњxdi њz 
hњmmњjmu ambardanbu. Xundњijyѕ њz imu zijod bu. U 
vњxdiѕ, vњ jњ cњnd sal bњqdњhoѕ urњ minkin bu danysdњi 
xyѕdњrњ zijod soxdњ њ dњsdi ucitel xunњirњvoz. Imbu 
gufdirњ ki, u њvњli salho њ 
danysdњi xyѕdњrњvoz њ hњmmњ u 
vњxdiho nyvysdњgorho, ѕohirhoj 
Qybњ kumњki soxdi, mњsliћњt 
nori, burbundi cytar xubigњ vњ 
cytar xњrњbigњ nyvysdњ, jњџњni њ 
sњr њn u vњbiri rol kritikњ vњ 
vomuxdњi nyvysdњgorhoj 
љuhurimurњ. Jy xyѕdњnijyrњ 
boљњryqlyi њz xyѕdњ nyvysdњ 
ѕiroho nњbu. Myvњћ њn u sњxd 
palaѕ bu, њ jorju korho, 
ixdilotho xub mundњnbu, jyѕ hњr 
tarafly њ sњr xyѕdњ kor soxdњnbu. 
Kutњћi gof: њ hњmmњ њ u zomunњ њ 
Qybњ vњ Azњrbajљоn girovundњ omoriho њz tovunњj 
yѕyqmњndi љuhurhoj doqi - њz tovun ѕkolњho, taza xњt vњ 
literatura - њ hњr њn i korho poj њn u dњbiri. Bњqdњki u kor 
soxdњnbu њ Akademijњj Azњrbajљоn, dijњѕ hњm danysdњi њn i 
zњvњr bisdo, vњ xњjrjyѕ њri kor literatura myћkњm bisdo. 

Bњbњџњvњdijorњ - i љiro њqylmњndњ, danysdњgorњ 
odomirњ - jњ kњlњ nњ gynљysdњnijњ kњmsygi bu њ xosijњtjy: 
urњ sњliqњ nњbu, hic sњr gyrdњ korњ tњ њxir vњdњbњrdњ 
nњsdanbu. U midanysd њz sњbњћ tњ nimњѕњv rњћњti nњ 
soxdњ,  hњtto  ci  nњxurdњ kor soxdњ nњ vomundњ, њnљњq њ sњr  

jњ kor nњџ, њ dњs mijosd dњbirњ cњnd љiro kor, ommo hњmmњ 
i korho mumund nimњlit, nњ varasdњ, jњ korњѕ tњ њxir 
nivњdњbњry. Њqyl њn u unqњdњr palaѕ bu, danysdњi њn u 
unqњdњr zijod bu, pamjat њn u hњcu myћkњm bu lap њ џњrњj 
qizqinњ kor њz u xњbњr mњgyrdim њz yzgњ korigњ, u u sњџњt 
љohob mido, duziѕ љohob mido. U xyѕdњnjyѕ њ kor 
zuhunѕunazirњvoz myxѕyl bugњѕ, dijњѕ zijodtњ 
danysdњnbu filosofijњrњ, politekonomijњrњ, torixњ vњ 
yzgњ ambarњ cihojgњrњ. U њ mњsliћњthoj xyѕdњrњvoz њ 
ambarњ odomiho kumњki soxdi њri birњ kandidat nauk, 

ommo jy xyѕdњnjy cњnd salho њ 
Akademija kor soxdњ-soxdњ 
imuhojiѕ kandidat birњ 
nњdanysd - cynki sњliqњ, 
tњhmini nњbu urњ. Danysdњi 
muvњћњ vor mizњny murov, њgњr ty 
u danysdњirњ њ sњr koqoz nњ 
nyvysdigњ, њgњr ty u danysdњirњ њ 
sњliqњrњvoz, њ tњhminirњvoz њ 
gњrњkijњ vњxd њ xњjr kor nњ 
dorigњ. Mњsliћњt њri hњmmњ 
mino, lap xubњ mњsliћњtho, њz u 
mњsliћњthoj њn u hњr kњs xњjr 
vњgyrdi, ommo jy xyѕdњnjy jњ ci 

nyvysdњ varasundњ nњ danysdi њ u mњsliћњthorњvoz.  
Imurњ imid bu ki њ korhoj redaksija њ literaturaj 

љuhuri i њ danysdњj xyѕdњrњvoz ambarњ kumњkiho misoxu - 
hњci ambar bu danysdњi њn u. Ommo sњliqњsyzi њn u moniџ 
bu њ i korho. Cy њ urњvoz mњ dogovor bњsdњbirymgњ њri 
љyr-bњљyr knigho vњ ucebnikho nyvysdњ - jњkiѕ њ sњr 
bњhњm nњ rafdi, dasxњtњѕ њri gozit њ guљњvoz њz zir dњs 
њn    u    vњdiromorњnbu  –  hњci    sњxd    nњgynљysdњni    bu 

sњliqњsyzi њn u. Ommo, mњ њdњm ѕohidi dorњ, њ Qybњ, њ 
Boku њ hњmmњ u vњxdho giroѕdњ omoriho њz tovun 
paramњndi literaturaj љuhuri, њ kursho, њ seksijњ, 
konferensijњho њz tovun terminologija, orfografija, 
grammatika - њ hњmmњj њn iho, gofsyz, bњxѕ Bњbњџњvњdijo 
dњri. U dijњѕ xubtњ kritik bu њri taza u vњxdi џњmњl 
omorњnbuho nyvysdњgorhojmu. Illohki ambar ћњrњkњt 
soxdi u њ sњr nyvysdњihoj Isћoq Xanyxov. 

 
Isћoq Xanyxov. Urњ hњmmњ 

gufdirњnbiryt Isћoq Ћњnyx - 
њ num kњlњbњbњѕu - Ћњnyx, 
bњbњѕu Ovrohom soq hisdi-
hisdi. Њz њvњli ruzhoj њ 
komsomol diromorњi њz 1921 
salho u sњr gyrdi nyvysdњ њ 
gozit divori Qybњ ѕiroho, 
mњџњniho. Lap xub lњzњtly 
biryt mњsqњrњho vњ feljeton њn 
u њz tovun u vњxd њ qњriѕ xњlq 
dњbuho kњmsygiho. U vњxdho 
vojgњjmurњ, dilњgimurњ, 
fikirimurњ nyvysdњnbirim 
њnљњq њ gozit divori, yzgњ 
љigњ (literaturi) hњlњ nњbu. Gozit divori vњdiromorњngњ 
u sњџњt њ pyѕojy kura imbisdorut њ sadhorњvoz odomiho, 
kњlњ-kњlњ muxundyt, Isћoq nyvysdњ feljetonho њ uxѕњѕ 
ѕiro њ kњlњ ѕњhqњrovoz xundњ mijomo, vњ, gujgњ, u sњџњt hњ 
unљo u tњxsirkorhorњ њri komihoki nyvysdњ omori 
feljeton, biz-biz misoxd, hic numjuѕ nњvobugњ xњlq њz 
tњhњr nyvysdњ danysdњnbu њri ki nyvysdњ omorigњ. Њ 
mњhhorњvњz  њ  qњriѕ  xњlq  i  ixdilot midomund, vogohruѕ 

misoxdyt. Kњlњ kor bu u vњxdi: њ dњsdi i љiro 
gozithorњvoz, i љiro feljetonhorњvoz, ѕorњ mњsqњrњ 
soxdњniho ѕirohorњvoz љњng bњrdњ њ kњmsygihoj qњd 
xњlqњvoz. 

Isћoq hњmcyn vozirњnbu њ dњsdњj artistho, jњ cњnd 
pjesњhoѕ nyvysdi. Hњ њz њvњli ruz binњ norњ omorњi 
redaksija gozit vњ otdel literaturaj tati њ Boku Isћoq sњr 

gyrdi kor soxdњrњ vњ њz dњsjy 
voromorњ boљњryqlyirњ 
burbundi. Њ xyѕdњni gozit 
ambarњ ѕiroho vњ ixdilotho 
nyvysdi. Gufdirymhorњ xuno њ 
Isћoq ambar kumњki soxdi 
Bњbњџњvњdijo њ danysdњi 
xyѕdњrњvoz, њri nyvysdњ 
ѕiroho vњ ixdilothoj њn urњ њz 
taraf politiki tiљ soxdњ. 
Midanym gufdirњ ki, cy 
nyvysdi Isћoq hњmmњj њn uho њz 
њvњl giroѕdi њz pyѕoj cym 
Bњbњџњvњdijo, fikirho, 
mњsliћњthoj њn u zurbњ kumњki 
soxdi. 

Gujum jњ xosijњt њn urњѕ (hњmmњ odomiho jњki birњ 
nidanu). Mњsњlњn: ini, Isroil - љigњgir redaktor gozit 
“Kommunist” - dyzњltmiѕ soxdњni, џњdњt hisdihorњ xuno, 
њri gozit nyvysdiho dњsxњt Isћoqњ. Isroil, mњ gufdirњrњ 
xuno, ambar tiqњt midњniѕi њ hњr kor. Cњndqњdњr њ dњsjy 
quvot dњri, danysdњijy hisdi, korњ њz dњs migirovund. 

Њ џњrњj љigњgir љohoblyjњ redaktor Isroil Dovidov 
vњ korsox redaksijњ Isћoq Xanuxov bњџzi vњxd migiroѕd i 
љiro ixdilot.  

"Њ Isћoq, inљo diro". Isћoq vњxyѕdњni nњdyl-nњdyl 

diromorњni њ kabinet Isroil. 
- Cyi gњnњ, xњlњf bњbњjmњ? - pyrsirњni Isћoq. 
- Њ “xњlњf bњbњjmњ”, jњbo nњznik bijo vinim. Ini ty њ 

i dњsxњt nyvysdњjho gof. Dirњni? Mњ њ љigњj њn i њdњm 
nyvysdњ i gofigњrњ. Cytar omorњ њri ty? Komi gof xubi? 

- Hњlbњtki, ty ofdњjho xubi. 
- Њgњr mњ nyvysdњmho xubigњ, dijњ њricy ty u 

gofigњrњ nyvysdњj? Њxi jњ kњmiѕ bugњ sњrњ dord dorњ 
gњrњki, komi gof xubigњ, urњ vixdњ gњrњki, dijњ! 

- Њ-њ, tyѕ nњsdanym cy gufdirњgњ. Mњ danysdњnym 
ki, ty i dњsxњtњ fњm soxdњnini, dyzњltmiѕ soxdњnini, 
dijњ mњ sњrmњ para њri cy soxum?! - hњci љohob mido Isћoq. 

Tњlњb Isroil duz bu. U vњxd literaturaj љuhuri њ taza 
xњt hњlњ tazalњ њdњbu ћњsyl omorњ. Imurњ nњ bu nњ 
grammatikњj zuhun љuhuri, nњ tњhњr duz xњt nyvysdњi, nњ 
gofnomњ, nњ terminologija. 

Њri ambarњ gofho њz zuhun urusi њ zuhun љuhurimu 
hњlњ nњbu imurњ jњ uxѕњѕњ gofho, jњ mijosdim њz duqun 
zuhun љuhuri ofdњ u gofњ, jњ nњbugњ њz xyѕdњ gynљyndњ. 
Cњtiniho hњr љyr ambar bu. Bњћshoѕ ambar birњnbu, 
illohki њz tovun terminho. Њ u xotur imu norњbirim њ 
qњriѕimu u љiro ѕњrt ki, hњr korsox tњ minkinqњdњri, tњ 
њxiri boљњruqi xyѕdњ mijo ћњrњkњt soxu њz dњs vorњmorњ 
tњhњr korњ, tњ њxir vњdњbњry. Њ u xotur tњlњb Isroil bu, 
ommo Isћoq hњci norњnbuki, cy њ muvњћjy omorigњ duzi, 
dijњ duqunњ gof gњѕdњ gњrњk nisdi. Ki gozit 
“Kommunist” u salihorњ xundgњ mivиny ki, cy љiro 
cњtiniho kњѕirњjmgњ њri literaturaj љuhurirњ gynљyndњ, 
њri terminho, grammatika vњ duz nyvysdњi. Ambarњ vњxdho 
њ redaksija imu kura imbisdorim њ mњsliћњt њz tovun 
terminho  ofdњ,  њri  vixdњ komi xubigњ. Њ u mњsliћњt imu  

horњj zњrњnbirim Bњbњџњvњdijorњ. U nњ korsox redaksija 
bu, nњ korsox otdel tati Azerneѕr, ommo danysdњijy њ kor 
zuhun ambar bu gufdirњ, urњѕ horњj mizњrim њ u mњsliћњt. 
Cњndqњdњr bњћsho bњqdњ impoisdim њ sњr jњki. Isћoq 
Xanuxov zuhun dњdњirњ xub danysdњnbu, ommo i kњmsygi њ 
kor zarali zњrњnbu. 

Isћoq Xanuxov hњmcun nyvysdi jњ cњnd pjesњhoѕ. 
 

Rњћњmim Ruvinov. Hњmmњ 
urњ rabi Rњћњmim 
gufdirњnbiryt, cynki u dњstur 
rabii vњgyrdњbu vњ њz 
rasdњkiѕ rabijњti soxdњnbu. Њ 
1920 sal, њ Azњrbajљоn ћykymњt 
soveti qurmiѕ birњ bњqdњ, њz 
mњh sentjabr њ mњskњn љuhurhoj 
Qybњ vokurdњ omo ѕkolњho, 
likbezho ѕkolњhoj ѕњvi њri 
nњdanirњ tњrg soxdњ. Umњћњli 
imurњ ucitelho nњbu vњ birњѕ 
nidanysd, nњ ucebnikhoѕ nњbu. 

Њvњli karaz њ dynjoh zuhun dњdњimu, zuhun љuhuri, њdњbu њ 
kor giroѕdњ. Њ qњriѕ jњ cњnd mњhho љњrgњj xundњgorho 
zijod bisdo, ommo ћњzyrњ, danandњjњ ucitelho nњbu. Њgњr 
њri kurshoj ѕњvi imu danysdњnbirimgњ kњmdanњ 
komsomolcihorњ horњj zњrњ, њri ѕkolњho ucitel gњrњk bu. 
Њ i vњxd imu kura soxdim њz љovonњ rabiho, ki њ numaz nњџ, 
tњlmid xundњnbugњ њ nuboxundњ - њri ucitel birњ. Uho 
omorut. Iho biryt: rabi Zarboil, rabi Binjњmi, rabi 
Mњrdњxњj, rabi Ѕyџmi, rabi Rњћњmim vњ uhonigњ. Jњ cњnd 
sal bњqdњ iho - kursho xundњ, ћњzyri dirњ - bisdorut lap 
vњrzirњnijњ  ucitelho.  Sњsњj  њniho – Zarboil   Ѕњlmijev, 

Semjon Budagov vњ Rњћњmim Ruvinov - њ xotur џњrњsyz vњ 
syqd kor soxdњi њ kor uciteli, vњ xyѕdњrњ њ hњr taraf xub 
nuѕu dorњi orden Leniniѕ vњgyrdњt. 

Rњћњmim hњ њz u salho sњr gyrdi ѕiroho nyvysdњirњ. 
Bњqdњho urњ fyrsorњt њ Vartaѕen, uciteli soxdi unљo cњnd 
salho, џњilhorњ vomuxdi, jyѕ danandai xyѕdњrњ zijod 
soxdi. Њ Boku omorњngњ imu urњ ovurdim њ redaksija њ kor. 
Ambar sњliqњlyjњ odomi, ћњjomњnd, imbu gufdirњ lap 
џњjbkњѕ. Rњћњmim њri literaturaj љuhuri ambar vњrzirњni 
bu, vњ ambarњ ћњrњkњtho soxdi vњ paramњnd soxdi 
literaturaj љuhurirњ. U xub danysdњnbu zuhun љuhurirњ, 
kykjyrњ, dњgiѕygi gofhorњ, pњrgol kor soxdњnbu њ sњr 
zuhunimu vњ њ sњr grammatikajyѕ. Ѕirohoj њn u, 
nyvysdњhoj њn u dofus zњrњ omorњbu hњm њ gozit, hњmigњ њ 
otdel literaturaj tati. Њ џњdњt њn u bu nyvysdњ kutњћњ 
miqrњlњ, њ xubњ zuhunњvoz, ambardњki њz ћol isњџњti:  
 

Gњdњlњj kiѕi 
Vњgyrd nњxuѕi, 
Rujjyѕ vњmasi, 
Њ hњlov xisi. 

 

      Ruziѕ hњ dњgњѕd, 
      Њ kucњ nњ gњѕd, 
      Cњnd ruz fњqirњ,  
      Nњ bisdo corњ. 

 

Sњxd birњ bњqdњ 
Њ xњjol gњdњ 
Bisdorut hњmmњѕ  
Kiflњt њn xunњѕ, 

 

      Ћovirhoj kiѕiѕ, 
      Qulum vњ qunѕiѕ, 
      Џњmlњ, zњџњmlњѕ, 
      Xolu vњ xolњѕ.     

Њ i ѕiro, numju hisdiho “Jaraj mњrd”, Rњћњmim, cњnd 

salho rabijњti soxdiho, њdњj њz kyk vњkњndњ durgunњ korhoj 
ћњkњlho-pitikhorњ, ovosunњihorњ vњ yzgњ ѕњfdњ 
џњdњthorњ.  

Ѕirohoj њn u ambari. Xub mibisdo tazadњn isњџњt 
dofus zњrњ jњkњmigњѕ bugњ њz u ѕiroho vњ ixdilotho u 
vњxdiho vњdiromoriho њ gozit “Kommunist” њri danysdњ, 
cytar џњmњl omorigњ literaturaj љuhuri.  

Cњnd salho, њ sali dybo-sњbo њ Boku њ jon u vњxdi buho 
institut zuhun vњ literatura horњj zњrњ omorњnbu sessijњj 
tati њz tovun terminologija vњ orfografijњj zuhun imu. Њ 
hњmmњj њn u sessijњj tati њ imurњvoz њ jњ љigњ Rњћњmimiѕ 
birњnbu vњ hњmmiѕњ њ ћњjomњndirњvoz bњxѕ mњgyrd vњ 
qimњtlyjњ tњklifho mido. 

 
Nњtњn Solomonov. U saz 

zњrњgor bu. Њ џњrisiho u saz 
mizњ, Ѕymѕym-qњiѕ mњџњni 
muxund. Њ 1920 sal њ komsomol 
diromorњki sњr gyrd њ klub ar-
tisti soxdњ. U vњxdiho њ imu 
zњnho, duxdњrho hњlњ њ klub nњs 
omorњnbiryt, њ teatr vozirњki 
њri zњnho lap kњlњ xњљњlњti, 
џovun bu. Nњtњn ambarњ vњxd 
vozirњnbu rol zњnirњ, lap xub sњs 

xyѕdњrњ њ sњs zњni carundњ, dijњѕ xubtњ vozirњnbu xњndњjњ 
rolhorњ. Hњ u vњxdho u sњr gyrd nyvysdњ ѕiroho, pjesњho. U 
zuhun љuhurirњѕ xub danysdњnbu, vњ cyn sazњndњ 
danysdњnbu jy nyvysdњ mњџњnihorњ њ њvozњvoz nyvysdњ vњ 
xyѕdњnjyѕ xundњ. U biri њ mњrњvoz њ jњ љigњ њz Azњrbajљоn 
delegat њ  jњkimyn  sjezd  korsoxhoj kulturi tatho  њ  ѕњhњr  

Moskov њ sentjabr 1927 sal vњ њ 1929 
sal delegat њ 2-myn sjezd birњbuho њ 
Boku vњ bњqdњho, њvњl њ Qybњ, vњ 
bњqdњ њ Boku bњxѕ vњgyrd њz dњsjy 
vњromorњ qњdњr њ sessijњhoj 
termini vњ orfografijњi. Њ 
redaksija gozit “Kommunist” vњ 
otdel literaturaj tati Azerneѕr u 
kor nњ soxdi. U birњnbu њ Qybњ vњ њz 
dњs voromorњ tњhњr, illohki њ kor 
ѕiroho nyvysdњho, teatr vozirњho 
ћњrњkњt soxdi њri paramњnd birњi 
literaturaj љuhuri. 

 
Lazar Lazarev. Iliџizir 

Kњlњbњbњ - gufdirњnbirim urњ. U 
vњxdiho i bu ucitel zuhun urusi њ 
ѕkolњ, danysdњijyѕ њri u vњxdi xub 
bu. Mњhhoj hњminoniѕ hњr sal њ kur-
shoj ucitelho xundњ, danani xyѕdњrњ 
dijњѕ zњvњr soxdњnbu. Њ komissijњhoj 
taza xњt њ uxѕњѕ latini, њ sessijњhoj 
termini vњ orfografijњi birњtho њ 
Qybњ vњ њ Boku jyrњ bњxѕ dњbiri, њz 
tovun duz xњt nyvysdњi, grammatika vњ 
terminho xњjli kumњkiho soxdi. Њvњl 
“њlњfbirњ” (bukvar) vњ bњqdњho yzgњ 

tњhњr nubodorњirњ њri ѕkolњhoj њ zuhun љuhuri gynљyndi. 
Њ Boku њ 1934 sal binњ norњ omorњki gozit “Kommunist” њ 
zuhun љuhuri vњ Otdel literaturaj tati Azerneѕr Iliџi-
zir њz dњsjy vњromorњ kumњkirњ њ danysdњi xyѕdњ giro 
soxdi.  Midanym  gufdirњ  ki,  њ  1934-1938 salho њ Boku  cy  

ucebnikho њri ѕkolњho dofus 
zњrњjmgњ - њz jњkimyn klass tњ 
ћofdimyn klass - ambari њn uhorњ 
Iliџizir nyvysdi. Hњmmiѕњ њ 
tiqњtњvoz, њ vњxdju њri ѕkolњho xub 
џњmњl omorњni, њ usdajњti 
pedagogirњvoz u њ sњr њn u 
ucebnikho kor soxdi. Њ xњjolmњni 
mњ dogovor bњsdњbirym њ 
Bњbњџњvњdijorњvoz њri nyvysdњ jњ 
cњnd ucebnikhorњ. Mњ њ zњvњr 
gufdirњmhorњ xuno urњ њri i korho 

њz hњmmњ ambar danysdњibu. Ommo sњliqњiju nњbirњ 
gufdirњ u dogovorho hњ њ sњr koqoz mundњnbu vњ mњrњ gof 
nњs birњnbu, ѕkolњho ucebniksyz nњ munu gufdirњ, u korњ 
њz Bњbњџњvњdijo vosdorњnbirym dorњnbirym њ Iliџizir. 
Uѕ њ lap kutњћњ vњxd, ѕњv-ruz kor soxdњ њ vњxdju mido 
gњrњk hisdiho ucebnikhorњ. Њ u љigњ ki kor puli bu, њ 
pulњvoz ѕњrt bњsdњ mijomo Iliџizir - pul tњmњћlyjњ 
odomi - hњrcyѕ misoxd, ѕњrtњ nivacarund, ucebnikhorњ њ 
vњxdju mido џњjbsyz. 

I џњsontњ kor nњbu. Њri ucebnikho, uѕ illohki њri 
џњilho, noki tњhњr xњtњ duz nyvysdњi, vњ dijњѕ zijodtњ 
terminho, numhoj ciho, hњlњ u vњxd imurњ nњ buho, gњrњk 
biryt. Ambarhorњ њz xyѕdњ ofyrrњ gњrњk bu. Isњџњt њ 
zuhun imu diromoriho “pyrsyѕ”, “xњtot”, “sњrnyѕ” vњ 
yzgњ gofhojgњ u vњxdiho hњlњ nњbu. Њri i korhorњ њ љigњ 
ovurdњ hinњr vњ danandњi gњrњk bu.  

 
Mњnyvњћ Dadaѕev. Jњ­dy mњh giroѕdњngњ њz gozit 

“Kommunist” vњdњѕњndњ, њ њxirhoj 1934 sal Juno dirovund  
њki mњ jњ љovonњ kukњ. U њz buj gudњg bu, њ u xotur jњkњm pur 

vњdi birњnbu. Qirqirњ mujhoj sњrjy, њ rang џњsњli, siq vњ 
tik poisdњnbiryt, hњciki, gujo uho њ jy tobiџ nњs birњnyt. 
Sifњtjy raci mњrdi, њki mњ diromorњki, jњ kњm xњndњgyl 
vњ џњjb kњѕirњ-kњѕirњ, ambar xoѕomorњni bu. Nyѕdњ-
vњxyѕdњjy њ љњldirњvoz bu, gof soxdњjy rac, nњ fubњrdњ, 
hњci midani њdњj ѕiro xundњ, gofho њz lњџњju dugmњ-
dugmњ mњdiromo, gujgњ i gofhorњ њvњl њ xunњ hњzyr soxdi 
њri imburuz gufdirњ, bњџzi vњxd hњci gumon soxdњ 
birњnbu ki, Mњnyvњћ gof nњs soxdњ, њdњj mњџni xundњ. 
Mњrњ qњdњrsyz xoѕ omo њz i kuk vњ vњgyrdym њ kor њ 
redaksija. 

U vњxdi, redaksija gozit 
“Kommunist” vњ otdel tatirњ binњ 
norњngњ, њ pyѕojmњ bu korsoxdњjњ 
ruzhojmњ њ gozit “Zњћmњtkњѕ”, 
qњrorhoj њn dy sjezdho birњtho њ 
Moskov vњ њ Boku, kursho, 
giroѕdњtho њ Dњrbњnd vњ њ Qybњ, 
bњlki 10 salinњ sinњmiѕiho, 
girovundњjmo tњ imuhoj. Uho hњmmњ 
nubo biryt. Kor soxdњ-soxdњ imuѕ 
њvњli nњ mundњjm, њ literaturaj 
љuhurirњvoz imuѕ kњlњ birњjm, xutњ birњjm. Imuhojki 
cњnd salinњ mњtlњbhojmu њri њ jњ љigњ kura soxdњ vњ dofus 
zњrњ hњm gozitњ, hњmigњ ucebnikhorњ vњ uzgњ 
literatorhojgњ њ zuhun dњdњi, ћњrњkњt soxdi њri gynљyndњ 
jњ zuhun literaturi, hњcuki urњ xub varasyt hњmmњ љuhurhoj 
doqi: ѕirvoni, qybњi, dњrbњndi, ѕuroi, groznii, 
nalciki, minkin buho qњdњr њ redaksija vњ otdel tati mijo 
kor soxut i lњћcњhorњ xub danysdњgorho, hњciki jњvoѕ-
jњvoѕ њ literaturajmu i tњfiџњtiho tњrg bu, hњmmњ xundњ 
varasirњ  danyt.  Њz  љuhurhoj  ѕirvoni  њ  kor  љњlb  soxdum 

Rњћmon Aѕurovњ, њz Dњrbњnd - Juno Semjonova, Donil 
Atnilovњ, Dubijo Baxѕijevњ, њz Groznij - doktor 
Gilџadovњ vњ yzgњhojgњrњѕ. Imuhoj њ dњsmњ ofdori 
Mњnyvњћiѕ - hњm љovon, hњmigњ, vњdi birњni њ bijovho 
ruzho danysdњgor, zihimly... 

...Ini, ovurdњni Mњnyvњћ norњni њ sњr stolmњ њvњli 
ѕiroj xyѕdњrњ: “Vasal kolxozi”. Mњ vњgyrdњnym xundњnym 
њ ћњzњvoz, vњgyrdњnym qњlњmњ њ dњsmњ, hњ њ jonjy jњ cњnd 
gofhorњ њ razigњrijyrњvoz dyzњltmiѕ soxdњnym. Њ kњjf nњ 
voxuru gufdirњ, (hњlњ ambar љovoni, xomi, њz tun nњ 
giroѕdi), њ џњzizirњvoz, њ ju burbundњ, њ jurњvoz mњsliћњt 
soxdњ, jњ kњm gofhorњ dњgiѕ soxdњnym, varasundњ њ ju њri 
cy hњci gњrњkigњ. Jњ kњm dњgiѕiho vњngњsdњ bњqdњ, 
xundњnim њ jњki. Jy sњxd razigњri xyѕdњrњ burbundњ bњqdњ, 
i ruzigњ vњdiromorњni њ gozit (№11, 20 nojabr 1934 sal). 

Ini u ѕiro:  
 
Ѕinovit, ѕinovit sњsmњrњ, 
Birorho њz mњjduj kolxozho, 
Њriѕmu tiљ soxdњm qњlњmњ, 
Љofokњѕ њz front sovxozho. 
 
Vasal, ty sњr gyrdi, dir mњsox, 
Ћњzyr sox karasdi ruzirњ, 
Њѕqtyrњ nohoqi ћњl mњsox, 
Kura sox koѕdњi tumirњ. 
 
Hњr tumty њ xori daravho 
Њz tikњj syrx-nyqrњ zijodi, 
Hњr symbyl њz xori vњrovho 
Њ dyѕmњ ambarњ qњzњbi. 
 
 

================================  82    ================================ 



 

Jњџњqy Агарунов - Cytar jaratmiѕ birigњ literaturajmu 
_____________________________________________________________________________________________________________________ 

 
Jњrњqty guљlyjњ jњrњqi, 
Ambaryt gufdirњ љњrgњjty. 
Hic nirov љofojty nohoqi, 
Ћykymњt kumњgi њri ty. 
 
Hњ њz i њvњli ѕirolњ vњdi bu gњlњљњki њn i, bijovho 

ruzho, њgњr њ sњr xyѕdњ kor soxdgњ, lap xub imbu gufdirњ. 
Њ dylmњ jњ nijњt vњromo, imurњ korsox imuhoj ambar gњrњki 
њri literaturaj љuhurirњ paramњnd soxdњ, dijњѕ zijodtњ 
gњrњki њri њ љigњjmuѕ korsox ћњzyr soxdњ, tњ kњj mњ i dy 
kњlњ љohoblyjњ kor њ i cњtinirњvoz vњgyrdњ midanүm. 
Gњrњki korsoxho, gњrњki, ambar gњrњki. Bњlki њz i 
љovonњ kuk mњdirov u љiro korsox?! I nijњt њnљњq њ dylmњ 
dњbu, њz lњџњ vњdirovundњ hњlњ kњѕirњnbirym xyѕdњrњ. 
Vњxd gњrњki,.. sinњmiѕi gњrњki,.. mijo њz tun giroru... 
bњqdњ... bњqdњ. 

Jњ cњnd mњh bњqdњ Mњnyvњћ 
ovurdњ no њ sњr stolmњ jњ 
ѕirojgњѕ “Maj”. Њz tovun њn i 
ѕiro њ guѕmњ jњ kњmlњlњj 
darafdњbu ovozњ, ki Mњnyvњћ њ 
xotur rifm voisdњ gofhoj imurњ 
jњkњm dњgiѕ soxu. Inљo dњbu gof 
“Kidan”- jњџњni “Ki dany”. Њgњr 
“Kidan”њ “ki dany” soxdumgњ, 
hњmmњj quruluѕ њn i ѕiro, ovozjy, 
lњzњtjy, xubi - vir  imbu. Mњ jњ 
kњmlњj ћitijot dњs girovundym њ 
sњr ѕiro њ razigori Mњnyvњћњvoz, ommo “Kidan”њ hњ hњcu 
hiѕdym. Mњnyvњћ њz ѕori nњsdanbu њљњ burovgњ. Ommo 
uhonigњ “kidan”, “kidan” gufdirњ-gufdirњ њdњbiryt 
ryxѕњnd soxdњ. 

Ini jњ cњnd bњnd њz u ѕiro, dofus zњrњ omoriho њ 

“Kommunist” №24 (1 maj 1935 sal). 
 
Kidan cњnd џњlњmhoj azadi 
Varafdњtgњ hyndyr њ i ruz? 
Kidan cњnd nizњho sad-sadi 
Gyrdњtgњ uhorњ њ sњr buz? 
 
Kidan cњnd syqdњ kukhoj zњћmњt 
Њ qurbun rafdњtgњ њ i ruz? 
Kidan cњnd sњrvorhoj њn љњџmњt 
Dululu birњtgњ њ buruz? 
 
Kidan cњnd jњtimho-bњdbњxtho 
Syst-holok birњtgњ њ i ruz? 
Kidan cњnd dњdњjhoj bivњxdho 
Mundњtgњ њ bњdruz, qut ruz? 
 
Kidan cњnd jњsirhoj kapital 
Ѕњndњtgњ ѕuorњ њ i ruz? 
“Guѕ vњnit sњћibhoj њn midal 
Њz tњћli nigirim sњrњ quz! 
 
Њ hњci pњsњjy omorњni 8 bњndigњѕ. Ambarњ xubњ 

ѕiroho vњ ixdilotho nyvysdi њ gozit ”Kommunist” 
Mњnyvњћ (mњsњlњn, “Њxiri nњfњs”, №12-15, mart 1935 
sal).  

Boљoruqlyjњ korsox, zihimlyjњ ѕoir, xњlqњxohjњ syqdњ 
kuk xњlq xyѕdњ Mњnyvњћ zu rafdi њz џњrњjmu. Њ њxir 1936-
myn sal u rafd њ Dњrbњnd њri њvlњnmiѕ birњ, dijњ њ 
redaksija nњ vogoѕd. 

Bњqdњ  mњ  vixdњ  omorum  jњkimyn  sekretar Gorodskoj  

Rajkom partija њ ѕњhњr Boku, sњlt dur bisdorum њz kor 
redaksija vњ literaturaj љuhuri, њz uѕ 4 mњh bњqdњ њ avgust 
1938 sal њ mњ xњbњr rasi ki, redaksija gozit “Kommunist” њ 
zuhun љuhuri vњ otdel literaturaj tati њ Azerneѕr hњrdy 
qili biri, sњxd biri gufdirњ... 

Dylmњ girisd, bњlki pyѕoki њ mњ xњbњr mirasigњ, mњ 
nihiѕdym i korњ birњ. Њrimњ mundњbu imuhoj њnљњq њ kor 
dyzњltmiѕ soxdњ bikor mundњtho korsoxhoj redaksijњrњ. 

...Mњnyvњћњ њz u bњqdњ dijњ mњ nњ dirњm. Gurunњ 
korhoj partija, bњqdњ - dovџo, bњqdњ - kor partija њ Ursijњt. 
Bњqdњho danysdym ki, Mњnyvњћ њ dovџo tњlњf biri. 

 
Kor literatura њn hњr komi zuhuniѕ bisdo - cњtinњ 

kori. Њn imu cyklњ xњlqlњ, illohki u vњxd, ambar cњtin bu, 
cynki њn њvњl imurњ hњlњ hic literaturњ nњbu, 
literatorhoѕ nњbu, xњtiѕ ki lap tazalњ џњmњl omorњbu, 
danandajњ korsoxho hњlњ nњbu, vњ birњѕ nidanysd, cynki 
xyѕdњni danandajњ korsoxho hњlњ њdњbiryt ћњzyr birњ, hic 
hњlњ imurњ intelligentsijњѕ nњbu. Hњmmњj њn i 
cњtinihorњ, i kњlњ jykњ u vњxd њri jњ odomi ambar cњtin bu. 
Њ u xoturiѕ bugњ gufdirњ nibu ki, jњ odomi tњћno, њ 
danandњi xyѕdњrњvoz jaratmiѕ soxdi gufdirњ literaturaj 
љuhurirњ. Literaturaj imu, ћњsyl omorњijy, binњ norњ 
omorњijy, њz dњrd xurdњihoju giroѕdњijy, њ ѕir dњdњjњvoz 
kњlњ birњijy vњ paramњnd birњijy - kor jњ odomi nisdi. Њ 
Qybњѕ, њ Dњrbњndiѕ, њ Bokuѕ, њ Grozniѕ, њ Nalcikiѕ, њ 
Vartaѕeniѕ, њ Mњћњљqњlњѕ, њ Moskoviѕ - њ hњr љigњho 
љuhur doqi zihisdњtgњ revoljutsija bњqdњ ambarho ћњrњkњt 
soxdњt vњ hinњr nuѕu dorњt њri њ gynљo ovurdњ literaturaj 
dњdњirњ. Њ i rњћ cњtiniho ambar biri, qњlњtihoѕ kњm 
nњbiri. U cњnd sjezdho, kursho, sessijњho, mњ њ jor 
ovurdњmho – hњmmњj њn uho kњlњ kumњki biri. Њnљњq irњ њ  

fikir vњgyrdњ gњrњki: њvњli parusdњk biri gozit 
“Zњћmњtkњѕ”, њnљњq u bu tњћno gozitlњ, literaturasyz, 
bњqdњ bisdo њ Boku gozit “Kommunist” hњm њ taza xњtњvoz, 
hњmigњ њ firњhњ tњhњr hњr љyr literatura dofus 
zњrњrњvoz. 

Bњqdњho - dovџo bњqdњ - sњr gyrdi jњ њtapigњ: 
literatura њ zuhun imu vњdiromori vњ њ firњhњ tњhњr 
paramњnd biri њ Mњћњљqњlњ. 

Њgњr minkin bisdogњ i karazigњ mњrњ voisdњni 
nyvysym њz tovun jњ cњnd doktorhoj џilmi, vњdiromorњtho 
њz qњriѕ xњlqimu, birњt vњgirlyjњ, danandњjњ, ћoxmolyjњ 
korsoxhoj ylkњj Soveti.  

 
 
 

*  *  * 
 
Hњci џњsyl omori, kyk gyrdi, binњly biri vњ bњqdњ 

paramњnd biri literaturaj љuhuri.  
 
Soq boѕit. Razimњndimњrњ fyrsorњnym њriѕmu. 

Ћyrmњt iѕmu zijod gњrdo. Њri hњmmњѕmu, њri 
fњrzњndhoѕmu, xunњdunihoѕmu soqi vњ salamati, ѕori vњ 
niki xosdњnym. Њz xunњduni bњbњhojmu, њz њrxњj Aqarunovho 
њ Boku, њ Moskov, њ Doqisty ambarњ kiflњtho zihisdњnyt. 
Њri hњmmњj њnuho vњ њri hњmmњѕmu ѕolum fyrsorњnym.  

 
1974 - 1976 salho 

Ѕњhњr Boku 

И kollektsijaj шiroho ћњzyr biri њri њ pyшo dњriho 

110 sal tomom birњji vњ ћњsyl omorњjи jњki њz vњgirњ 
kukhoj xњlq љuhurhoj doqi hisdiho Jakov Aгarunov. 

Num њnu hњlњ soq hisdi darafdi њ ensiklopedijaj њn 
dynjoh jњ ћохом њn qulluq soxdiho ћykymњtњ xuno њri rњћ 
bњrdњji korhoj њn nefti њn mњmlњkњtњ. Dofus biri чњnd 
kitobho, њ kominiho ki nyvysdњ omori jorovurdiho њn 
soxdњ lojyqlyqњ korhojy nњn ћњrmњћhojy.  

Num њn Jakov Aгarunov jњ њdњbijjњtчi nњ jњ Ÿњmњl 
ovurdњgorњ xuno vњgirњ numi hњ imburuz nњŸ, hњlњ њz 
jњkymyn 50 sali њn giroшdho byrg, komiki u ambara 
gyrdlњmњho girоvundi њri zijod soxdњ kulturњj nњ ћoxmoj 
њn xњlq xyшdњrњ - њn љuhurhoj doqirњ. 

Muvњћњ palaш soxdњnbuho vњ i sњŸњtиш qimњt 
xyшdњrњ doшdiho xubњ nyvysdњhoj њnu hњmiшњ њ xњlqњvoz 
biriho inson, dofus birњnbu њ qozиtho, šurnalho, vњ њ 
almanaxhoj њnu dњvr. И kollektsija hisdi jњkymyn 
kolleksija, њ kominiki vњчirњ omori vњ њ jњ šigњ šњhm 
biri nyvysdњ шiroho, pejsho nњ jorovurdihojy, њz tovnњj 
чytam hњmњl omorigњ њdњbijjњt њn šuhurhoj doqi. Њ i kitob 
љigњ gyrdi poezijaj њn Jakov Aгarunov. Њnљњq ambara 
nyvysdњ шirohojy њ zuhun šuhuri, vir biri њz arxiv чњnd 
qozиtho, komihoki dofus birњnbu њ qњdimњ њлњфби њn 
šuhurhorњvoz tњ 1929-ym sal. Њ sњr њnu mundiho qozиthoш 
bijo kor bњrdњ bijovki, њ uho dofus biriho nyvysdњhoj њn 
Jakov Aгarunovњ danim rasundњ њ bijovho xundњgorho. 



 

 
 

 
 

Jњџњqy Агарунов 
1932 сал 

Њ  SOQI  DЊDЊJHO 
 

     Vњgirit, dusdho, pњjlњhorњ њ soqi dњdњjho,  
     Њ soqi њnu jњѕmњqbuzijњ, nazly xonumho,  
     Њ soqi њnu ћњjomњndho, zњnhoj hinњrmњnd,  
     Cyrytmiѕ soxdњnytho ruz xyѕdњrњ њri fњrzњnd.  

 

     Њ soqi dњdњjho, љњrgњj kukho kњlњ soxdњtho,  
     Њ soqi dњdњjho, њz kukiѕ xub duxdњr zњndњtho,  
     Њ soqi dњdњjho, њz hinњrmњndi kuk vњ duxdњr  
     Dijњѕ bњxdњvњr, mњtrњbњdњr, buholү birњtho.  

 

     Њ soqi dњdњjho, њ њlmonњi tobiџ birњtho,  
     Њ soqi dњdњjho, nњvњ vњ niѕrњ dirњtho,  
     Њ soqi dњdњjho, њz biqњdyri ovlod-fњrzњnd  
     Њ љohili muj sњrњ sipi soxdњtho. 

 

     Ә soqi dњdњjhoѕ, њz dynjoh guguply rafdњtho, 
     Ә soqi dњdњjhoѕ, њri ruj kuk ћњsrњt mundњtho, 
     Ә soqi dњdњjho, њ myrdњkiѕ zindњ hisdytho, 
     Әz syqdi, mihriboni, vњgiri, mњrdi fњrzњndho. 

 

     Њ hњmmњ zuhunho, њ hњr dњvr, dњdњj - vatani,  
     Vatanњ furuxuho - њ dњdњj xyѕdњ xohini.  
     Dusdho, xurim i pњjlњhorњ њ ѕori Vatan,  
     Њ soqi sњnuџojњ1, ћololњ ѕirњ dњdњjho.  

 

1958 sal 
  

 

                                            
1 sњnuџo  --  џњjbkњѕ, ћњjoly 

ЊRI  ЅYЅЊN  

 

I.  
Rafdњt xњjli ruzho vњ salho, mњ pir birњm.  
Giroѕdњt poizho, vasalho, mњ sir birњm.  
Hњvdњh sali ty dur birњ rafdњj њz jon mњ,  
Ommo hic vњxdiѕ nњ vњdarafdњj њz jor mњ.  
 

Ty hњmiѕњ њ jor mњni,  
Ty hњmiѕњ њ jon mњni.  

 

II.  
Cњnd salhoi mњ њri ty nњ xundњm qњdiѕ.  
Њ kњshorњvoz tyrњ nњ soxdњm dњgiѕ.  
Њ tњћnoi, tњngi, cњtini qoil birњm,  
Њ num ty, ћyrmњt ty lokoj qњlpi nњ zњrњm. 
 

Ty hњmiѕњ њ jor mњni,  
Ty hњmiѕњ њ jon mњni.  
 

III. .........................................  
 

IV.  
Rafdyt xњjli ruzho vњ salho, mњ pir birњm.  
Giroѕdyt poizho, vasalho, mњ sir birњm.  
Izmu guzњt soxdњnym nњfњs њxirirњ,  
Mњѕ tyrњ xuno mivinym gur-sur xorirњ.  
 

Ty hњmiѕњ њ jor mњni,  
Ty hњmiѕњ њ jon mњni.  

 

1989 sal 

 KOVUTЊR 
 
    Њj racњ, qњnњtsyzњ, џњzizњ kovutњrlњjmњ!  
    Cy tњlћ dњniѕirњ ty њ ћњvњs sifњt cohilimњ,  
    Cy dњrd-qњm ofdori њ i zњћmњtlyjњ dylty bњgњ,  
    Hњci sњrquz, fikirly poisdњj њ pyѕoj qњjmhojgњ?  
 
    Bњgњ tyrњ њz i taza racњ џylom xњbњr nisdi,  
    Њ komiki њ џњrњj millњtho tњfiџњti nisdi?  
    Hњmmњѕu њ jњki, dyl ѕor, dњs њ dњs dorњ, poisdњt,  
    Kyhnњ, ѕњfdњ fikirhorњ њz dyl xyѕdњ vњdњѕњndњt.  
 
    Tik gi, nњџlњti biriho kovutњrmњ, sњrtyrњ tik gi!  
    Hњci, њz kyhnњ zњћmњtho dyl xyrd, sњrtyrњ quz mњgi.  
    I љirњ њ qњriѕ њnu torikњ qњfњsњ nyѕdњj,  
    Dњrdly, qњmly њz hњr taraf, њxirdњ њ xov varafdњj. 
 
    Xњbњr boѕ, xњbњr boѕ, љњndњglyjњ џњzizњ kovutњr,  
    Њz qњriѕ torikњ xov, њz qњd њnu tњlћњ azar.  
    Voku u pњrdњ kњѕirњ cumhorњ, viniѕ џylomњ,  
    Pњsњ mњpoj њz jњkiѕ, sњxd gi qirmizinњ џњlњmњ!  
 

Qubњ, 1920 sал  

Стихотворение “Kовутәр” 

публиковалось также на руском языке 
в переводе Лазаря Амирова 

 
 

ГОЛУБЬ 
 
   Эй, красивый и бескрылый, дорогой мой голубок,  
   Отчего ты с грустью смотришь на юное мое лицо?  
   Что за горести-печали охватили твоё сердце?  
   Почему с тяжелой думой ты стоишь перед людьми?  
 
   Разве ты не видишь ныне нашу новую планету,  
   Где средь множества народов столько добрых новостей?  
   Все они единым строем встали дружными рядами,  
   Позабыв вражду навеки на своей родной земле.  
 
   Выше голову, мой милый, прежде битый голубок!  
   Так обиженный трудами не склоняй ты головы!  
   Не сиди под спудом скорби в затемненной этой клетке,  
   Чтобы вновь в печали-грусти без причины не заснуть!  
 
   Просыпайся, милый голубь, просыпайся, добрый мой,  
   Сон оставь навеки темный и болезненный ты свой.  
   Приоткрой глаза скорее и взгляни на этот мир,  
   И всегда шагай смелее с Красным знаменем в руках! 

MЊ U NISDYM  

 
Mњ u nisdym, њj kuk mњrd, ty cњѕmiѕ birњj.  
Ћitijot boѕ, њ tojty rasd nњ omorњj.  
Њ mњљlusmњ hic vњxdiѕ ty nњdњbirњj.  
Vogordun џњsbtyrњ, њri ty cy norњj!  
 
Myhbњtmњ hisdi syqd њri tњmizњ dyl.  
Lovhojmњ ћњzyryt њri xuѕbujњ gyl.  
Ty ki mixњnњti, њ cy imid bњsdњj.  
Њri mњ digoruni, mњsox xyѕdњrњ ѕyl.  
 
Mњrњ ovosunњhojty gњrњk nisdi.  
Ty lњqlњqi, lovqoi, findili-fњndi.  
Mњ u nisdym, jњkigњjym, rad boѕ bura,  
Pњsњvo hњj sox џњsbњ, mњsox nњmњrdi.  

 
1973 sал 

 
*    *    * 

 

        Ov voromori, pur biri xoriho, 
        Rњћho, doqho dur soxdi sњshorњ. 
        Nњ qilinљ xori, nњ ataѕ џњsmy 
        Bњgњ dur misoxu mњtlњbhorњ? 
 

        Њz doqho sњrinњ ov rixdњ, 
        Hњnљirњki jurњ sњr dyl sњrin birњ. 
        Bњgњ gululњ њz dusd omorњ, 
        Hњci њ dorun dyl darafdњ? 

NЊSIЏЊT  

 
Mњ jњ dor vњbirym њ qњd boq bњbњjmu,  
Cuponho rњћњti soxdњ њ sojњjmњ,   
Sњr jњki livњjmњ jњ lula vobu,  
Њ hњr lula ћњvњslujњ quѕho dobu,  
Vњlghojmњ њ џњѕqovoz xuѕbuj dorњnbu.  
 
U ruzho cy xuѕbњxd vњ cy lњzњtly bu,  
Hњr ruz mњrњ hyndyr birњ voisdњnbu.  
Њ zirmњ mњxbњrњ xok, њ sњrimu џњsmu,  
Muvњћmњ, dylmњ њ zir takaburi dobu,  
Hњci birym ki, xњlq њ mњ sњr zњrњnbu. 
 
U zalumњ inson, jњ ruz cy bisdogњ,  
Nњznik bisdo њ tњvњrovoz, burri mњrњ,  
Љњndњgmњ qyљ diromo, tњvњr zњrњngњ.  
Dylmњ girisd, sњxd gyrdym nњfњsmњrњ,  
Bisdorum xњљњlњt, u ruza mњ dirњngњ.  
 
Њ jњ ruz rasirym, њ qњriѕ tov њri suxdњ,  
Hњr љurkummњ rafdiho ruzhorњ nuѕu do,  
Њ jormњ omo takaburimњ, soxdum girjњ,  
Vњlghoѕ, quѕhoѕ њz tovunmњ jњzuq bisdo.  
Inson! Bur, vњngњ, ruzhojmњrњѕ њ sњr biofdo.  
 

Boku, 20 јанвар 1925 сал 

       MЊSLIЋЊT MUЅHO  
       (tњrgum)  
 

"Birormњ, ѕinirњj ty i ѕirinњ sњsњ?" –  
Zu, vidovusdњ, muѕ pyrsi њz ћњrmњћ xyѕdњ.  
"Ѕinirњm, piѕig њ dњs ѕir omori bњsdњ,  
Imuhoj midajm xњvlњti rњћњti soxdњ!"  
"Ѕor mњboѕ, birormњ", – muѕigњ љohob do, –  
"I gofho hњmmњ durguni, bovor modo,  
U sњџњt ki nњxyj piѕig њ ѕir voxurdњ,  
Dijњ, mњџlymiki, ѕir nimunu zindњ,  
Irњ hњmmњjmu ѕinirњjm ki њz kњlњtњ,  
Ћњjvon nisdi gufdirњ њz piѕig guљlytњ".  
 

Boku, 14 декабр 1925 сал 
 
 
 

         *    *    * 
 
Mњ tyrњ dиrym ruz jњkѕobot, 
Њri mњ xuѕ omori jњ bobot, 
Nњsdanүm xovigњ, xњjoligњ, 
Gujgњ pyѕokiѕ dirњm kњjigњ. 
 
                                  Boku, 1964 sal 

        *    *    * 

 
Mњ mugum ty jњ љohilњ zњni  
Њz vatanmњni, њz Qybњjmњni.  
Izmu varasdњj xundњirњ,  
Vњgyrdњj sњniџњt ѕoirirњ.  
 
Ty ki hњlњ ѕazdњhsalњѕ nisdi,  
Њz џњsњl ѕirin odomiѕ hisdi.  
Mњ tyrњ tњџњrif dym cy tњhњr,  
Kovutњrmњni ty, taza bњhњr.  
 
Ty uxѕњѕi њ sibhoj Qybњi,  
Timor soxdњ urњ ѕњj sњbњћi,  
Hovomњri pustty – sip-sipini,  
Dy qutinњjty qip-qirmizini.  
 
Mњrњ bњnd soxdi xњndњgylijty,  
Xњndystњnyt lovhojty, cumhojty.  
Rasdi cumty jњ kњmlњj ћir birњ,  
Qoѕjuѕ zњvњr varafdњni birњ.  
 

    17 мај 1967 
 

*    *    * 
 

 Mњ u koqozњ њz dњsty parundum, 
 Qњtuqњ xuno њz marli palundum, 
 Duqjurњ љiro, kњrњjurњ љiro,  
 Diq-duq soxdњ њ zuhunmњ carundum 

DUXDЊR  ЉUHUR  

  (Mњџњni њ hovoj "Doqystoni")  
 

  Bњdmozoli ruzgorhojmu,  
  Duxdњrhoj љuhurhojmu,  

  Hњmmњ kyhnњ џњdњtho, xњhњrho,  
  Џњљњli њri љunimu.  

 

  Toriki cumhojimu,  
  Kutњћi zuhunimu  

  Molњ xuno furuxdњ, xњhњrho,  
  Buxovly gњrdњnimu.  

 

  Burra omori dњshojimu  
  Њz xundњ zuhunimu.  

  Шолњ њ сњр dњgyrdњ, xњhњrho, 
  Inson ћisob nisdim bu?  

 

  Qydyѕin љњlњjimu,  
  Binњj kulњ vatanimu.  

  Њz xundњ pњs pojundњt, xњhњrho,  
  Imurњ numgirhojmu.  
 

  Cy guruni ћolimu,  
  Pisirut љun љigњrimu.  

  Њri hњmmњj њniho, xњhњrho,  
  Tњxsirly sњћibhojmu.  
 

  Dњdњjho jozuq birњt,  
  Ruj џylomњ nњ dirњt.  

  Bijojt imuѕ bugњ, xњhњrho,  
  Girorim њz i "qirijњt".  

 
  Qybњ, 26 декабр 1926 sал 

         FIKIR ЊRI MЊTLЊB  
          (Mњџњni њ hovoj "Muqan")  

 

Xiniki vњrfho sinњjmњrњ,  
Vomundњ soxdut hovojmњrњ,  

Њ vњџdњrњvoz љumundut - њj  
Qњnњt љun mњrњ.  

 

Њdњj giroѕdњ sali bisd,  
Љњћdihojmњrњ qњdњrju nisd.  

Њrcy ruzmњrњ bњdhovo  
Giroѕdњ voisd.  

 

Ћњѕd sali imid vњnorњm,  
Њz џњili dњs kњѕirњm,  

Њri dorњ timor soxdњ  
Њ џњѕg ofdorњm.  

 

Ruzhoj lњrbњ girovundum,  
Xosijњthorњ ѕinoxdum.  

Њri taza џњdњt ѕњjly  
Љun mњrњ soxdum.  

 

Fikirњ bњsdњm њ jњjluq,  
Dyѕmњnym њn љun sњqњtluq.  

Mijorum mi xњjr dylmњrњ  
Њri ty, moxluq?  

 

Moskov, 10 феврал 1928 sал 

JЊTIM  ЊZ  ЋOL  XYЅDЊ 
(mњџњni, muzik њ hovoj "Vartani") 

 
   Vњlg livњsyz њ tњћno boqlњ - ћњsyl omorњm. 
   Xok qobuqsyz њ qњriѕ tњly - kњlњ mњ birњm. 
   Zyџbњj vorvori qњhr gyrd њ sњrmњ - vor zњ rujmњrњ, 
   Њ qњriѕ vњrfho birњћnњ vњngњsd - i љњndњgmњrњ. 
 
   Rњћsyz, њdњbsyz њ zir dњsho – moqbun bisdorum. 
   Xњљњlњti nun nњ ov vњgyrdњ – buj voѕњndym. 
   Mиzиhymmi mњ jњzuq jњtim – jњ sњџњtlњjgњѕ?      
   Mivinymmi, oj yѕyq џylom, tyrњ ruzlњjgњѕ?  
 
   Cumhojmњ џњrsi, pojho birњћnњ - њ qopuhoj xњlq. 
   Vokunit dњrњ, dњbњrit mњrњ - mњsoxit jњlњq. 
   Bњlki myrdym bu, qovrњjmњrњ ki sњxd misoxu? 
   Nisdi bњbњjmњ, nisdi dњdњjmњ - ki girjњ soxu? 
 
   Sњrmњ quz bu, dњshojmњ duraz - њ kњs minњtym, 
   Љњndњgmњ qњbњr, rujmњ sijњ - њ tњhњr rang tum. 
   Sњbњћ tњ ѕњћњngum dњbиrym - њzirlњj ѕњlњ. 
   Voj zњrњmbиrym њ kucњ, њ ki gujum i ћolњ. 
 
   Ofdoi hњminoni њri mњ - њz nun zijod bu. 
   Taza jњmiѕho ѕyqњmmњrњ - siroi soxdњnbu. 
   Vњrf ki mijomo ћolmњ gurun - qyљ midiromorum, 
   Rangmњ parusdњ, љњndњk љarysdњ - њ lњrz mijofdorum. 

 (у рузhо gирошдут) 

 
          Xunњj Сovit ovodu gњrdo – xilos bisdorum, 
          Њ i gњrmњ tњmizњ paltar – pucundњ omorum. 
          Hњr ruz nun-ryqњn њ џњsњlњvoz – biri xurњgmњ,  
          Qirmizinњ xun lov biri izmu њ rag љњndњgmњ. 
 
          Њ љigњj hњmmњ, xundњ њri mњ biri nњsiџњt, 
          Sњћib gњѕdym ofdym њri mњ – gyrdym sњniџњt. 
          Gњrmњ xunњ, rњџњtњ dyѕњg – biri љigњjmњ. 
          Љun soqњ kumњk imboѕum њri ћњrmњћhojgњjmњ. 
 
          Rњћsyz, њdњbsyz њzir dњsho – moqbun bиrym mњ. 
          Xњљњlњti nun nњ ov vњgyrdњ bu i љunlњjmњ. 
          Inqњdњ sal "kњlњ" zihisdym – mњ jozuq jњtim, 
          Vиnиrym tyrњ, oj yѕyq џylom, - mњ jozuq jњtim. 
 
                                     Gozit "Zњћmњtkњѕ", № 20,1928 sal 
 
 
 

*    *    * 
 

Kyhnњ gufњrњ њz mud ofdori, 
Zulm dњsbњndho њz cum ofdori. 
Oj, bњbњlњjmњ, љon dњdњlњjmњ 
Kirivot visdon њrilњjmњ. 

 
     Qybњ, нojabr 1929 сал 

                             *    *    * 
 
Њz qњriѕ њrxhoj Qysor, zym-zymњ ovho, 
Cy xubi unљo ruzgor, qњjmњqyt lovho, 
Quѕho, guit vinym, cytarz qњl gyrym, 
Bijo, ћњsrњt dylym, gylmњrњ vinym. 
 
Firњhњ vњlgњ dorho sњrini dorњt, 
Dyltiљњ gofhoj ѕirin љigњ nњ ofdњt. 
Quѕho, guit vinym, cytarz qњl gyrym, 
Bijo, ћњsrњt dylym, gylmњrњ vinym. 
 
Taza bisdo dњrdhojmњ њz dyli gњrmi, 
Pњs њљi u qњlњmњ cumhoj xyromi? 
Quѕho, guit vinym, cytarz qњl gyrym, 
Bijo, ћњsrњt dylym, gylmњrњ vinym. 
 
                              Qybњ, avgust, 1931 sal 

 
 
 

SЊNOVRЊJЊ  SЊR 
 

Њri tyni i mњџњnilњjmњ, њj sњnovrњjњ sњr, 
Qoѕhojty sijњ, cumhojty kovu, ty - duxdњr SSSR. 
Xosdњnym њri ty bњxdњvњri, љunsoqi tњvњsњr, 
Nisdi tyrњ xuno њ i dynjoh jњkigњѕ sњrњsњr. 

MYHBЊTMЊ  

 
Ty myhbњtmњni, xuѕћolњ, ѕirinњ vojgњjmњni,  
Ofdoi sњbњћimњ, mњng ѕњvinњjmњ.  
Ty imidmњni, ћњsrњti, sњrini sњr dylmњni,  
Furmuѕ nisoxum tњ њxiri ruzhojmњ.  
 
Ty mњrњ gњrњki ovњ xuno, hovorњ xuno  
Њri tњћnoimњ, њz љunmњѕ zijodtњ.  
Ty mњrњ gњrњki њri jara mњlћњmњ xuno  
Њz xњhњr, њz biror, њz hњmmњѕ zijodtњ.  
 
Џњjb mњjovgu, sњrњ tik gi, њ gњrdњ vњgi vinym,   
Myhbњtimuѕ, lap vojgњhojmuѕ jњkini.  
Bovorin, mњ tyrњ dijњѕ zijodtњ gњrњkinym,  
Numhojmuѕ nuѕunњj bњxd, mozolmњndini.  
 
Њ xubњ, xuѕbњxdњ ruzhojmњ њ jon jњki boѕim,  
Ћњrmњћi, љun њ љun dorњ, ѕori soxim.  
Њ bњdњ, moqbunњ vњxdhojmњѕ њ jon jњki boѕim,   
Ћњrmњћi, dњs њ dњs dorњ, qњmњ vir soxim.   
 
Mњ bњlki bisd salajym, ty ki њnљњq cordњhi,  
Vњxd imu ambari њri jњkirњ xub ѕinoxdњi,  
Myhbњtmњ, ѕirojmњ, myxѕylmњ! Hњlњ ki,  
Burajm pyѕovo, poj vњcinim њ jњki.  
 

Гybњ, avgust 1927 sal   

*    *    * 
 

Њz dorho xyѕg vњlgho rixdyt. 
Њri mњ, џњzizimњ, sojњ hic nњhiѕdyt. 
Њљњ pojum, daldњ gyrym, 
Ataѕ џњsmu, oj љunmњ, mњrњ zњryt. 
 

Biloq ovi puri mњlћњm, 
Tњѕnњjmњrњ siroi soxdњ nidam, 
Cynki qulmњ bisdo kutњћ, 
Pњjlњjtyrњ soxdi њslњћ. 

 

Boku, avgust 1933 sal   

 
 

*    *    * 
 

Cy tiљ dњniѕirњ ty lohiqњti, 
Tњ lov-lњџњ vamasirњj birњj pur. 
Tњ kњj mundњni hњci qijњmњti, 
O, њ dњrjoh uxѕњѕњ nikњrњj Kur. 
 

Viniѕ, nyѕdњm њ qiroqty њ minњt, 
Jњ karaz bugњ vorovun qulluqmњrњ, 
Cynki nњboѕum њ dusd xњљњlњt. 
Ovho! Bњrit њz sњћro ѕolummњrњ. 
 

Rajon Kazax. Qiroq Kњsњmњn. 
Kolxoz pњmbњi, октјабр 1932 sal 

     BIJO, BIJO 
 

     Mњ tyrњ џњsњl nigujum, 
     Ty њz џњsњliѕ ѕirini. 
     Mњ tyrњ dњrmu migujum, 
     Cynki mњlћњm sњrdylini. 
 

     Mњ tyrњ marmar nigujum, 
     Њz marmariѕ hovomњri. 
     Mњ tyrњ toљmњ migujum, 
     Cynki bylynd voromori. 
 

     Ty mњrњ holok lol soxdњj, 
     Bijo voku lovhojmњrњ. 
     Њ tor zylmoti dњhiѕdњj, 
     Zu dњgњsun lњmpњjmњrњ. 
 

     Њљњi ty, dњr vokujmњ, 
     Њљњi ty, dњrdvogujmњ. 
     Bijo, bijo, dinimunmњ, 
     Bijo, bijo, tњѕnњimњ. 

 
1974 sал 

 
       *     *     * 

 

       Ty danusdњni, dyl uxѕњѕi њ ѕiѕњ, 
       Xyrd birњ gњrm vњ xinik dorњki jurњ. 
       Bihil i dusdimu domunu hњmiѕњ 
       Њ dylimu, myxѕyli birњki jurњ. 
 

                                    Qybњ, мај 1931 sal 

*    *    * 

 

Њvir sњbњћi xub sњrini, 
Ѕњvhoj Boku cy mњngini. 
Dusдmњ rafdi, tњk hiѕd mњrњ, 
Њ ki gujum i dњrd mњrњ. 
 

Xњjli ruzi cum guzњti, 
Koqoz nisdi, dyl minњti. 
Bњlki dusdmњ furmiѕ soxd, 
Gufdirњni, i cy vњxdi. 
 

 “Cy gњrњki pucundњho”,- 
Gufdirњnyt kњlњtњho: 
“Pњћњny nisdi њz Xudo, 
Cy tњrsirњ њz bњndњho”. 
 

Dusdi њz tun giroѕdiho 
Kyhnњ nibu, pars nigyry. 
Bњlki dusdmњ furmiѕ soxdi 
Gufdirњni, i cy vњxdi. 
 

        Boku, ијул 1933 sal 
 

        *    *    * 
 

   Durgunњ dusд ux¾њ¾i њ sojњ: 
   U hњmi¾њ њ tyrњvozi њ o¾qorњ ruz. 

 
        *    *    * 

 

   Mњ њ ty sur dorњm, ty surњ nњ doѕdi -    
   Ty mњrњ sњrkuvo zњri ki mњ sњxd ћitijotym. 

ЊRI CY ? 

 
     Њri cy ty hњci dylmњrњ parundi, 
     Bitњv nњdyѕirњ oѕmњrњ palundi, 
     Њ hњmmњj љњndњgmњ ragmњrњ љarundi, 
     Њ zњrdi xok uxѕњѕ rangmњrњ carundi? 
 

     Њri cy ty hњci gofmњrњ varundi, 
     Њz buqozmњ gyrdњ sњxd mњrњ tasundi, 
     Њ quљњvoz њ mњ xyѕdњrњ dadundi, 
     Bњqdњki buѕњ gofho њ mњ xorundi? 
 

     Њri cy ty hњci tњlmњrњ љumundi, 
     Mњrњ syroq soxdi, њ jorty ovurdi? 
     Њ ty vњrdyѕ birњm, ty mњrњ furmundi. 
     Kyrpi џњrњjmurњ њri cy suxundi? 
 

     Њri cy ty hњci xyѕdњrњ ѕovundi, 
     Њ pњjlњjmњ ѕirњj sњrini dokundi, 
     Izmu xњjli vњxdi њ xyѕdњ domundi, 
     Mihribonirњ bњгdњ gњnњ pojundi? 
 

     Њri cy ty hњci zuhunњ copundi, 
     Mњrњ tumњ xuno њ sњr soљ љoqundi? 
     Gof dori, gofњ xurdi, gњnњ nњ vomundi, 
     Dijњ mњrњ њ ty hic imid nomundi. 
 

     Њri cy ty hњci, њri cy ty hњci, 
     Hњm ѕњџmњlњigњ, hњmi biњvњљi? 
     Zarum, zargorummњ, zarhojmњrњ vњci, 
     Kura sox hњmmњrњ, њ sњr dyl dњci. 
 
                                                             1974 sal 

MЊЏЊNI 

(њ hovoj “Durna”) 
 

Dumon omo, pucund xњlqњ, 
Њ lњџњjmu varafd hњlqњ, 
Insonho bisdorut - dur њz sњliqњ, (2 bo) 
Xњnљњlho, gullњho vir soxdut hњqњ. (2 bo) 
 

Taraѕ bњrdyt xunњhorњ, 
Њz qњd kiflњt џњryshorњ, 
Jњtim, jњsir hiѕdyt - џњillњhorњ, (2 bo) 
Zalumho hњnљiryt rixdњ xunhorњ. (2 bo) 
 

Nњznikњ rњћ duraz bisdo, 
Љњџmњtho њ ѕivњn ofdo - 
“Ki xilos misoxu imurњ, Xudo?” (2 bo) 
Њz xњnљњl, њz gululњ ofdorњt lњѕho. (2 bo) 
 

Xњnљњl xunirњ dirym mњ, 
Њ dњs zalum birњћnњ dњ, 
Balajmњrњ bњrdyt - voj - њri kyѕdњ, (2 bo) 
Minњtmњ, girjњjmњ corњsyz mundњ. (2 bo) 
 

Њz pojho ѕyl ѕyvњrmњrњ 
Soxdyt bњgho, xњnљњl zњrњ, 
Mњѕ sњrquz poisdњm - њ tњhњr vњrњ, (2 bo) 
Sњћibsyz, insofsyz, љњndњgmњ jara. (2 bo) 
 
Њљi mitojty, њj kukmњ, 
Њ џњrsњvoz qњl gyrym mњ, 
Partalhoj xunirњ - њ pyѕo norњ, (2 bo) 
Kuklњsyz, corњsyz, jњzuqњ sњrmњ. (2 bo) 

Sovorњ џњil њ kiѕњjmњ, 
Dњsju gyrdi њz ѕњimњ, 
“Џњrs dњdњj њri ty - ѕirin balajmњ”, (2 bo) 
Gisnњi, tњѕnњi cy zobu birњ. (2 bo) 
 

Ruzho giroѕd, џњrs nњpoisd, 
Њri qovrњ љigњ vњs nisd. 
Њ dњs hњrki-hњrki - birњm nњvoisd, (2 bo) 
Misoxdyt iѕurњ hњrcy moisd. (2 bo) 
 

Nњznik bisdo xilosi vњxd, 
Yѕyq pњnљi њz ofdo љњsd. 
“Mњgiris, zњn – qњm kњѕ, kiѕdityrњ bњsd, 
(2 bo) 
Yѕyqi, rњћњti mivini lњzњt. (2 bo) 
 

Dњrdhorњ ћњbyl kњѕirim, 
Xunњ њz xori vњcirim. 
“Izmu kurњ boѕit - xilos bisdorim, (2 bo) 
Jњkii, xundњi imu bijorim”. (2 bo) 
 

март1928 sал 
 
 

                                             *    *    *            
 
                        Њn њvњli moc ty mњrњ dori, 
                        Bњxdњvњrym њ ruj њni xori. 
                        Ty њntiqњi, њ sunduq dњnym, 
                        Xubњ ruzhorњ guzњt soxdњnym. 
 
                                                              18 мај 1976 сал           

                                   GYKCЊK 
 
   Ty gykcњgi, raci, bujurtmњi, urњ ѕњki nisdi. 
   Viniѕ, cy mњnњmњ kuk њri ty poisdi. 
   Qoѕho-byrghojty, dњsho-pojhojty jaravuѕut, rasdi. 
   Uѕuq cumhojtyѕ, hњci midani, birњnqinњ љњsdi. 
 
  Gykcњgi ty, њ dusd qismњt gњrdoѕ,  

dur gњrdoѕ њz bњdi. 
  Biѕnњv ugutmњrњ, daram mњgњrd,  

xub nisdi, furs mњdi, 
   Hњci lњjluiѕ dorњ xyѕdњrњ, jњkirњѕ hыr mњdi. 
   Danki, њz gykcњgiѕ lap ractњi ћњjo, ћњjomњndi.    
 
   Takaburi mњsox, hњr gykcњgњ jњ џњjb bugњ hisdi. 
   Gufdirњnyt, њ ofdoѕ vњri loko, dњhi, bisdi-bisdi. 
   Gykcњg mijo bu xosijњt, myhbњt, syџbњt, zuhun, dusdi. 
   Dan ki, gykcњgirњ tњmiz doѕdњ kњmњ hinњr nisdi. 
 
                                                                                    1973 sал 
 

 
ЊRI ЋIZQIL AVЅALUMOV 

 

Taza sal њri hњmmњjmu gњrdo nuѕunњj xubi, 
Nuѕunњj paramњndi, bњxdњvњri vњ ѕolumi, 
Dyѕmњnhoj vatanimu hњmmњ daravo њ qubi, 
Њriѕmu xosdњnym љunsoqi, buli vњ xuromi. 
 

    28 декабр 1973 sал 

                                          *    *    * 
 

Mњng sњbњћi vњdiromo, cumho њcuqut, 
Xovmњrњ tњrg soxdi fikir vњ xњjol. 
Lњrzirњ dњshorњ њri burra lohiqyt, 
Gњrњk nњbisdorut, nijovt hic њ jor. 
 

Guzњt soxdњ-soxdњ sifњt љunmњ carusdi, 
Cumhojmњ pur biri, њ xun љњndњgmњ, 
Dyѕmњ duri, nњznik nisdi odomi dusdi. 
Ki gufdi nirasym mњ њ dilњgmњ? 
 

U bylyndњ, hovomњrњ doqho bњjњ zњryt, 
Pojњ nњznik bњrdњ, cњmysdym ofdo. 
Ki mиdy dњs xyѕdњrњ, mњrњ tиk mњgyry? 
Њ љohili pir bisdorum њz syfdњ. 
 

Cyi poisdњj њ u dur durly-domoqly 
Dњniѕirњ, lњzњt tomoѕњ soxdњni? 
Tњng diromorњt lyngho, rњћho tњly-tњly. 
Nњjoj, nњdani, kini љunњ bњrdњni. 
 

                                              Boku, 1933 sal 
 
 

*    *    * 
 

Sњbњћty њ xњjr bu, bњhњr vasali, 
Ruzhojty giroro ѕori, џњsњli, 
Xosdњnym xuѕbњxdi, soqi њri ty, 
Surњtmњѕ jњdigor muno њki ty. 
 

        Boku, 1966 sal 

Para imboѕut sњnq, pulad, sњmњnd 
Њz i gym-gymi dњrd, њz i myhbњt. 
Ommo su gyrdiho dyl љohili 
Ѕњhmњlњ gyrdi, gњnњ qohili. 
Uni, gylmњ, њdњm dirњ gujgњ, 
Њz rasdiѕ bovorintњi vojgњ. 
Њri! 
Њ ty dњriho u dylmњni, 
U ѕivњlyjњ qњlњmњ qoѕhoѕ, 
U dy sijњ xumorijњ cumhoѕ, 
Uѕ, unigњѕ њn mњni - cumhojmњni. 
Ѕirinњ lovњѕ њri mњ љumundњ, 
Yѕyqњѕ њ sifњtmњ burbundњ. 
Hњcunimi dylmњ riћoni? 
Nњbugњ nњhoqijњ xњjoli? 
Nњџ? 
Hњcu nisdi? 
Hњcumi nisdi? 
Hњcunigњ biѕnњv ty - gyl dusdi: 
Cutarki њ vњxdњvoz њ poiz 
Њz dorho rixdњnyt xyѕgњ vњlgho, 
Migirorut ruzho, 
Murovt jњ cњnd salho, 
Imuѕ murajm њz i dynjoh. 
Jњ vњxd mњѕ, 
Jњ vњxd tyѕ 
Kilit vњnim њ cumho. 
O, gyl! U mњћњli 
Cy mugui њ xњjoli, 

       Њri ћњsrњti mundiho, 

Ѕorinњ љohilњ dylho, 
Њri nњgirovundњjmho 
Ruzhoj ѕori vњ dusdi? 
Nijovmi ћњjfi 
Tyrњ њri hњci 
Xinik soxdњi xuntyrњ 
Њ tњhњr qyrzumhoj dњrjoh? 
U mњћњli kumњкi nisoxut 
Nњ ѕura ћњrsho, 
Nњ pњѕmuni ruzho, 
Nivogordu dijњ љohili, 
Nijofi dijњ qohili. 

 

Bњgњ њ dylty nњdњri 
Nњ dusdi, nњ ћњvњs, 
Nњ qњhr, nњ qњzњb, 
Nњ myhbњt, nњ ruxѕњnd? 
Hњcunigњ, oj dyl-xinikњ, doq 
Sњxd gi mњrњ њ џњrњj u dy sњnq, 
Bihil unљo noѕumo dorњ, 
Cum vњ nњfњsњ bњsdњ lol birњ. 
Bњqdњ tyѕ u hњmiѕњkinњ  
Џњzizњ ѕura ћњrshojtyrњ  
Њ sњrmњ rixundњ 
Gu, lovњ ѕњfd soxdњ-soxdњ: 
“Љunmњ, џњzizimњ, bњsd, 
Bњsd cumhorњ, myhbњtmњ, 
Hiѕdym tyrњ ћњsrњt 
Њri ѕiѕњjњ љњndњgmњ. 
Imuhoiѕ bugњ quz boѕum, 
Lovhojtyrњ moc soxum”. 
 

                        Boku, 6 сентјабр 1934 sal 

ZARIFATI  ЊRI  ЏЊILHO 
 

Sњbњћmundњ 
Nњvomundњ 
Rafdim њri 
Nuboxundњ. 
Њ klass imu 
Dњryt izmu 
Duxdњr pazdњh 
Kukiѕ nazdњh. 
Jњ Ѕamuil, 
Jњ Qomuil, 
Jњki Fedka, 
Sњsњ Petka, 
Galja, 
Valja, 
Marik, 
Ѕurik, 
Larisa, 
Raisa, 
Saѕa, 
Paѕa, 
Tair, 
Zair, 
Elxan, 
Surxan, 
Olja, 
Kolja, 
Elѕan, 
Rovѕan, 
Lena, 
Gena, 

Tejmur, 
Sejmur. 
Ѕњѕimu 
Otlicnikhoim, 
Dydyigњ 
Dvojecnikhoim, 
Uhoigњ 
Mijonњ. 
Њ jonmњ nyѕdi 
Marina, 
Xosijњtjuѕ 
Vredina. 
Soxdњnym jurњ 
Љizina, 
Vњgyrdњnym 
Bibina, 
Uѕ zњrњni  
Buruљina, 
Xњrњ xuno 
Џњrinњ, 
Bњqdњki 
Vizinњ. 
Ucitel soxdњni 
Ћyrѕinњ, 
Zњrњni imurњ 
Dњџno-dira. 
Birњnim gњnњ 
Boriѕmiѕ њ jњki 
Soxdњnym њ ju 
Kumњki. 

Kura bisdorim 
Pњnљi-pњnљi, 
Њ xunњlњjmu 
Gyrdim tuљi. 
Kњlњjmuѕ 
Tyrynљi, 
Rangjuѕ 
Byrynљi, 
Sifњtjuѕ 
Sypњnљi. 
Њz xunњ ovurd 
Oѕ parunљi. 
Mњrњ ambari 
Qohum-qњrdњѕ: 
Cor џњmњho, 
Sњ lњlњho, 
Ѕњѕ xolњho, 
Dy xoluho. 
Xotur mњrњ 
Hњmmњj њn uho 
Xub xosdњnut. 
Xolњj Zinњ 
Њz gњzinњ 
Soxd њrimu 
Lovoѕinњ. 
Lњlњj Genњ 
Furso њz xunњ 
Xojњginњ 
Vњ њѕgњnњ. 
Xolњj Ћњno 

Ataѕ vњno, 
Soxd њrimu 
Tovoj qњjlo.   
Џњmњj Sara 
Raca tara 
Soxd њrimu 
Њz pylpylњ, 
Poj morcigњ, 
Њ qiroqjuѕ no 
Fylfylњ.  
Xolњj Mњlkњ 
Mugu: «Бњlkњ, 
Kyѕdymgњ 
Coqњ kњrgњ, 
Misoxum  

њriѕmu 
Oѕ xojњguѕd». 
Џњmњj Turi 
Ovurd muri 
Duz њz viѕњ, 
Љibjuѕ puri. 
Xolњj Tomoti 
Soxd њrimu 
 

Oѕ qurquti, 
Ѕilovoj nњxyti, 
Lovoѕ tutui. 
Xolњj Ћibo, 
Џњmњj Sibo, 
Xolњj Libo, 
Џњmњj Zulpo 
Ovurdut њrimu, 
Nun xoѕxoѕi, 
Kilcњj kiѕmiѕi, 
Fadi.    
 
I gњdњlњ  
Њz Boku 
Nyѕdi њ sњr 
Њn soku, 
Kњѕirњni  
Tomboku, 
Њz  lњџњjuѕ   
            omorњni 
Buj tњlћњku. 
 

I duxdњrlњ 
Њz Dњrbњnd 
Girovundi 
Dy gњlbњnd, 
Jњki syrxi, 
Jњki zylqi, 
Unigњ њri qul 
Dњsbњnd. 
 
U duxdњrlњj 
Qubњi 
Hњm kymbњi, 
Hњm dymbњi 
Guigњ lap 
Mysњmbњi, 
Vinilњju 
Xylmini, 
Сiblњj dњsju 
Kyrmini.  

Џәрсһој шори 
(Tњxsir kini?) 

 
 

Pjes њ pњnљ pњrdњho vњ dy surњtho 
 

 
 

 
 
 
 
 
Њ i kitob jњki њz pjeshoj Jњџњqy Aqarunov dorњ omori. I pjes њ 

minљi giroѕdiho sadsali њ dy numњvoz cњnd salho њ teatrhoj Boku nњn 
Qybњ, hњmigњ њn Dњrbњnd њ cњndbohorњvoz vozirњ omori. 

“Tњxsir kini?” jњ nњbugњ “Џњrshoj ѕori” – hњr dy numhoj њni 
pjesi. Њ qњd cyklњ qњsњbњj Krasnaja Sloboda њz ruzbњruzinњ cњtinњ 
zindњguni, њz kњѕirњ џњzob-џњzijњthoj њn љњџmњt xyѕdњ lap xub 
xњbњrdorњ ocuqfikirlyjњ nyvysdњgor Jњџњqy Aqarunov њ i pjes њri dњvr 
xyѕdњ њn gurunњ problemњ – љigњj zњnњ њ qњd kiflњt, љigњj zњnњ њ qњd 
љњџmњt – љyrџњt soxdњ њ qњlњm vњgyrdi, њz viћdњj њn noriho mњsњlњ 
lap xub voromorњ danysdi. U њ pњsњ-piѕoj њni fikir њ њvњli salhoj 
revolytsijњ њ xori Azњrbаjљon nњinki њ zindњguni xњlq, њ 
fikirhoѕuѕ џњmњl omoriho dњgiѕugihorњ њ ustajњtirњvoz њ xњlq 
rasundњ danysdi. 

Jњџњqy Aqarunov њ zuhun dњdњji jњ cњnd pjeshojgњѕ nyvysdi. Њz uho 
- "Rut, Ysyf nњ Zylejxo", "Њћњѕviroѕ", "Myhbњt", "Zalumњ lњlњ nњ 
dњdњj", "Џњrys љuhur", ommo “Dalnij gorizont” numlyjњ pjesy њ zuhun 
urusini. 



 

 
 

IЅTIRAK SOXDЊGORHO: 
 

 
Jovdo  - љohilњ mњrd, њkinci 
Mњlkњ -  zњnju 
Dovid - kukiѕu 
Ifrњim - bњbњj Jovdo 
Botuѕvњџ - dњdњj Jovdo 
      

Odomihoj mњskњn: 
 

rabi Ilijњhu 
Muѕoil - sњlњmci 
Zovolun 
Gњvril 
Iѕmoџil 
Ѕњlmy - њz џoѕirho 
Ћizgil - kuk Ѕњlmy 
Ѕomoil - nykњriѕu 
Zњn 
Џњil 
Њfiser  
Jњsњvul 
 
 
 
 
 
 
 
 
 
 
 
 
 

 

Saldatho: 
 

Mњtњtjo 
Rafoil 
Nњtњnil 
Oѕir 
Milix 
Fjodor 
vњ uhonigњ 
      

Qњcњqho: 
 

Ѕњbњtњj 
Nisim 
Ѕњfadijo 
Miѕi 
vњ uhonigњ 
 

Gavrilova - rњћbњr detdom 
 

Qulluqsoxhoj detdom: 
 
Isroil 
Sibo 
vњ џњilhoj detdom 

1-imyn пњrdњ 
 

Xunњj kosibњ љuhur њ uxѕњѕ 1912 salho. Њ jњ qiroq dиvor jњ 
dyѕњg. Sњr-quz dumutlu diromorњni Jovdo, cuxoj xyѕdњrњ gof 
soxdњ-soxdњ ѕњndњni. 

 

Jovdo: Њh џylom, cy soxum њz bњxdhojmњni. Mњћtњlym њz 
Xudo gilњi soxumgњ, nњbugњ њz zindњgunimњ. Xudoj bњbњho 
nњsdanүm њri cy њ mњ ѕњfd dњniѕirigњ, њri cy jyrњ њz mњ 
xoѕ nњs omorњgњ (nyѕdњni њ xori). Њz џњili њ zњћmњt 
kosibirњvoz zihisdњm, kњlњ birњm, kiflњt џњmњl ovurdњm, 
imuhoj jњ pojmњ њ sњr col vњri. Mњrњ hic dњrd nibњrd, њgњr 
kiflњt nibisdogњ (fikir). I cy џњљњl bisdo omo њ gњrdњn 
mњ vњpici? (fikir, џњrњ). Hњmmњrњ њ rњћ imbњrdym, њgњr 
gisnњi isњџњtinњ sњrmњrњ qњriѕ soxdњ muvњћ mњrњ lov 
nisoxdgњ. Xunњrњ њ sњr bњbњ-dњdњj ѕњndњ rafdymgњ, 
xњlњiq migujut, viniѕ cy qirjњtsyzњ љohiligњ: zњn 
xyѕdњrњ doѕdњ nњdanyst, ѕњnd њ sњr bњbњ-dњdњj xyѕdњ, 
rafd (fikir, џњrњ). Nњrafdњѕ ki џњmњl nijov, guљ 
parcohini (fikir).  

 

(Diromorњni Botuѕvњџ) 
 

Botuѕvњџ: Њ Jovdo, њri ty odomi omorњbu ki. (Hњbirdњn 
dirњ moqbunijyrњ) Lњ, dњdњjty voj gњrdo, hњci sњr quz, 
fikirly њricy nyѕdњj? (Zuri-zuri) Tyѕ xњr-xibil birњj, 
nњbugњ i kњlњ gњmiho, piroxuthoj bњbњѕmu њ kovurњ dњrjoh 
batmiѕ biri?  

Jovdo: Nњџ, dњdњj! Bњbњjmurњ gњmi, piroxut nisdi њri 
batmiѕ birњ. Hisdiho bњbњjmurњ њ љigњj gњmi nњn piroxut 
mњnym, bњlkњ (jњvoѕ) mњ batmiѕ bisdorum. 

Botuѕvњџ: Dyѕmњhojty kinigњ, xњlњfmњ, qњrq gњrdo. 
Tyѕ џњqylsyz birњj, њzini xњrњ gofho mњsox. Cyi bњgњ, 
borux  hњѕim!  Xudo  turњ  bњbњj  hozori  soxo, jњki sњ salai,  

Xudo mњburo, jekigњѕki... њ rњћ-dњri, qњjquj cyrњ kњѕirњ? 
(Jovdo nњrazi dњsњ vњљohundњni) Њdњm gufdirњ, њxi, cyigњ њz 
jor mњ vadarafdi. Viniѕ, dijњ, ѕovu њ fikir birњ sifir 
Raziilњ nњ donorum њ zir bolinњjty... Voj њri mњ gњrdo... 
doџut birњm rafdњ, dijњ... doџut. (џњrњ) Boѕgu xњlњfmњ, hњ 
imburuz muram њki rabi Mњrdњxњj, mihilym ћњjkњl soxdњ. 
(Mњlkњ diromorњni, gufњrњrњ vњdњbњrdњni)  

Jovdo: Gњnњ rabi?! Cy soxdњ rabi, dњdњj? 
Botuѕvњџ: Њrcy? Boѕgu, dijњ, kosibњ rabi, rabi 

kosibhoi, dijњ. Tyѕ nњsdanүm cy gufdirњgњ, њ pyѕoni њn 
u nur-ѕњxino vњri, hњrboj daraѕ dorњ њz lњџњju ataѕ 
rixdњ, xњlњfmњ. 

Jovdo: (Њ gof guѕ nњ vokurdњ) Cytar soxdњninym... ki 
kumњki misoxu... i qirjњtњ... mњ cy soxdњninym.  

Botuѕvњџ: (gof jurњ burrani) Њ-њ tyѕ xњr-xibil birњj. 
Qirjњt њn cyrњ kњѕirњ? Kosibim... kosib, dijњ. Vinim 
nubo nњ xundњjgњ, cy nњ soxdњjgњ? Borux hњѕim, њz dњs imu 
vњromorњrњ xuno hњr џњdњtњ soxdњjm њri ty (џњrњ). Њ nub-
oxundњ rafdњj, tњfilin vњnorњj, qiduѕin soxdњj, borux 
hњѕim, џњrisiѕ soxdњj, soџudoj miloj kukњѕ soxdњj. (џњrњ) 
Qњrdxundim? Boѕgu... Xudo tyrњ saz paramњnd soxo... 
Jњvoѕ-jњvoѕ misoxi qњrd xњlњiqњѕ midi.  

Jovdo: Њ dњdњj, mњ њdњm њz boq sњr zњrњ, ty њz doq. Mњrњ 
dumon dњѕiѕiri, tyѕ xњjli sњrmњrњ dord dori 
(vњxyѕdњni). Dylmњ jarai, lњrbњi, dњdњj. Varas: mњ, kuk 
piriѕmu, mњ imid њxiriѕmu, imburuz њ saldati 
rafdњninym. Ini dњrd. 

Botuѕvњџ: Ѕyvњrlњ xњlњfmњ, saldati? 
(tњrsirњ, sifњtњ zњrњni) 
Jovdo: (vњxyѕdњni) Њri dњdњj, њ saldati. Њ rњћ bura-

mњjo, њ љњhњndњm-gur. (fikir) Bњbњjmu џoѕir nisdi ki 
burov  nњcњlnikњ  ryѕvњt  dy,  mњrњ  њ  jњ  saliѕ  bugњ xilos  

 
================================  119  ================================ 



 

Jњџњqy Агарунов - Џәрсһој шори (Tњxsir kini?)  
_____________________________________________________________________________________________________________________ 

 
soxu, u kukhoj њn u џoѕirhojgњrњ xuno. 

Botuѕvњџ: Dњdњjty voj gњrdo, xњlњfmњ! Zutњ jњ corњ 
soxdњ nibu? Mњ imuhoj cy soxum? 

Jovdo: Nњ minkiniѕ nisdi, dњdњj, nњ corњѕ. 
Botuѕvњџ: Pњs bњqdњ cy tњhњr birњnini, xњlњfmњ? Ty 

њdњj dirњ ki, њ dњs bњbњѕmu dњbuho kњm-biѕiѕ varasdi. 

Imisal њz tњmboku-kori jњ ci nњ vњgyrdi, xunњrњ ki 
doѕdњnini, xњlњfmњ? Hњlњm tum tombokuѕ nњ visdorњjt 
ki... Bњqdњ qњrdhoѕ...  

Jovdo: Ty i gofhorњ њ mњ њri cy gufdirњ? Ki 
gufdirњbu њ iѕmu, dњdњj, burajt њri mњ њ guruni pul 
duxdњr xohit, hisd-nisdњ њz dњs vњdњѕњnit, hњlњ њ 
sњlњmiѕ domunit? Њz gisnњji њdњjm piѕnњvi vњxyѕdњ. Ki 
gufdirњbu, burajt hњmmњ џњdњthorњ soxit nњ њ zir gurunњ 
qњrd domunit? 

Botuѕvњџ: Pњs xњlqho dњhvojnњ dorњnyt, duxdњr xosdњ. 
Unqњdњr pul nidorimgњ њzuni xubњ duxdњriѕ xosdњ 
nidanysdim. Џњdњt hњcyni dijњ, hњrki zњvњr do, xubњ 
duxdњrњѕ u mњgyry, viniѕ cy hinњrmњndigњ (џњrњ). 
Xњlњfmњ, qurbunty dњdњj gњrdo, cytar bijo bu, imuhoj cytar 
birњnini? Ciљovo burov i xokbњsњrњ sњrmњ?! 

Jovdo: Mњѕ nњsdanym, dњdњj. Lap њdњt tasundњ, bijo 
imburuz bњryt. Њ qњsdњvoz tњ imuhoj mњџlymiѕ nњ soxdњt. 
(vadarafdњni) 

Botuѕvњџ: Vojѕ, xњlњfmњ! (nyѕdњni, horoj zњrњni) Њ 
Mњlkњ!.. Њ xњjol џњjil boѕ! Џovun њn i lњrzirњ qulmњ, 
lњrzirњ bazujmњ u bњgho, nњcњlnikhorњ qњnim gњrdo. I 
xunjњ parcohњ њz i korhoj њn iho xњbњr nisdi bu, iho i 
zulumњ girovundњnyt њ xњlњiq. Vojѕ, i cy bњdmњzoli omo њ 
sњrmњ, mњ imuhoj cy soxum? (fikirly) 

  
(Diromorњni Ifrњim) 

Ifrњim: (dirњni fikirlyji zњnњ) Dumutly nyѕdњj, zњn, cy 

biri bњgњ? Nњbugњ gњnњ kњmњr tyrњ њri qilindњr xorњ-
dorњ gyrdi? Њ љun bњbњjmњ, poj ty hњjsњџњt њri ty mњџњni 
xundњninym. (хundњni) 

Cyi carundњj oj zњn... 
rujtyrњ њ u kino...  
Sњr-quz durly-domoqly... 
nyѕdњj oxmoxњ xuno... 
Ty xok qovrњj bњbњjty... 
oj duxdњr Ilqono... 
Vњxi xњndњ-ѕori sox... 
gygorcin gylњ xuno... 

Botuѕvњџ: Tyѕ rurimurњ imburi, fњqir, tyrњ њz cy 
xњbњri. Њz gisnњji piѕnњvi vњxyѕdњ, hњlњ nyѕdi 
qizmiѕњ xuno њdњj mњџњniѕ xundњ. 

Ifrњim: Њ xunњ xњrњb nisdijњ zњn, cy gisnњji-gisnњji 
vњnorњj, cyi inљo? Borux hњѕim, љun kukmњ soq gњrdo, 
rafdњnim tombokujmurњ koѕdњnim, zњћmњt kњѕirњnim, 
ovurdњnim xurdњnim. Cy biri bњgњ? Hњmmњrњ ћњzyrњ pul 
nњ dњvlњt nibu ki. Mњ cy soxum, Xudo imurњ dusd 
midoѕdgњ imuѕ mњgyrdim џoѕir mibisdo. Uѕ њz 
џovunhoj bњbњho-kњlњbњbњhojmuni. Imuhoj њ ћisobty 
kosibim gufdirњ, bijo vњxizim њ Xudo џosi boѕim? (џњrњ). 
Џoѕirsyz nњ џonisyz hic i dynjohiѕ mњgњrdo, cynki u 
mњћњli ћyrmњt nimunu њ џylom, Xudotњrsi nimunu, 
insonho dy jњkirњ zindњ-zindњ muxurut (џњrњ). Qњjqu 
mњkњѕ, jњ vњxd Xudo ruj њ imuѕ micaru. Guzњt soxdњ 
gњrњki. Jњ 10-15 sal bњqdњjgњ cytam ki њ Tyro nyvysdihorњ 
xuno “bњtifhoro” Moѕijњћ imuѕ mijov. (qњjlonњ suxundњ 
kњѕirњni). Nњџ, zњn, jњkigњѕ bijo xunum њri ty, nњbugњ 
hovojty ocmiѕ nibu. 

Botuѕvњџ:  Xundi  gufdirњ  nњsdanym  њ  komi jarahojmu  

mњlћњm marovgњ. Hњjsњџњt mњџњni muxuni, jњ sњџњt bњqdњ 
џњrs њz cymty nipoju. 

Ifrњim: Poh! Tintili-pys, џњrs њz cymmњ nipoju? 
Hњcunigњ guѕ dor: (xundњni) 

Oj xunњ xњrњbњ zњn... 
nњguji cy birigњ? 
Tyrњ azar vњgyrdi... 
i cy hovoigњ,  
Xњbњr di vinym mњrњ... 
tyrњ љingiri gyrdigњ, 
Naѕdov mundњ џњqylњ... 
Њz sњrty vir soxdњjgњ. 

Cy biri, xunњ xњrњb? Hњ kosibim, kosib, dijњ, vinym 
rabirњ myzdjyrњ nњs dorњnimgњ, vinym ѕomoѕњ nun nњs 
dorњnimgњ. Nuniѕ ki Xudo hњ mirasunuhoi. Loѕono 
hoboo biruѕolњim. Saligњ murajm њ Joruѕolњim - њ xori 
bњbњho, њ xori ѕir vњ џњsњl, њ vatan imu, danysdi. 

Botuѕvњџ: Њ mњrd, xotur Xudo, guѕ mњrњ mњbњr, њz 
dњsty vњromorњni jњ corњ sox, balajmњrњ њ saldati nњbњryt. 

Ifrњim: Cy?! (tњrsirњ) Cytam?! Ty xok bњbњjty, cy biri, 
zњn?! 

Botuѕvњџ: Dihnњ vњgyrdњ љyfdњ Sifir Tyroho, 
ѕovunњ ѕњv Iljohu Hњnovi u bњgho, nњcњlnighorњ qњnim 
gњrdo. Vojѕ, Jovdo, balajmњ, tyrњ њ saldati bњrdњninyt? 

Ifrњim: Cy, њ saldati? Jovdorњ? Jњ tњkњ kukmњrњ? Bobo 
voj! (qњjlon њz dњsju ofdorњni). Guѕhoj mњ mijosd kar birњ i 
xњbњrњ ѕinirњi. Cytar soxum imuhoj? Њz kosibi љymysdњѕ 
nidanym (fikir). Њki ki buram њ minњt, њ ki gujum jњ corњ 
soxu њri mњ? Xunњlњjmњ vњcarusd. 

Botuѕvњџ: Cytar soxum? Њki rabi vњxyzym buram bu њri 
ћњjkњl soxdњ, basarat њn uhorњ, њn u zalumhorњ bњsdy. Vojѕ! 
Mirom mњ, xњlњfmњ, cymhoj dњdњj mijosd kur birњ, guѕhoj  

dњdњj mijosd kar birњ, mњ i xњbњrњ ѕinirњi (girisdњni, 

џњrњ). Kyk њn u iѕoroџojњ zњnњ mijosd Xudo vњkњndњ. 
Sadanњ xuno i ѕњv Iljohu Hњnovi ovurd њz pyѕojmњ tihinњ 
sovurњ girovund. Nњbugњ i koriѕ nijomo њ sњr balajmњ. 

Ifrњim: (gњѕdњ-gњѕdњ) Cy tњhњr soxim.., hi... hi... zњn? 
Nisdi dijњ, nisdi quvot buram jњ kњm pul ryѕvњt sњlњmiѕ 
bugњ dym, џњjilњ xilos soxum. Pњri њz dihho ovurdњ kњm-
biѕњѕ њri tum tњmboku dorum. 

Botuѕvњџ: Hisdiho kњm-biѕ qob qiљoqњѕ bњrdim њ 
girov no њ љigњj pul sњlњmi, imuhoj uho imbisdogњ њ 
љњhњndњm boѕgu љunmњ, imbњrdym ruѕvњt sњlњt midorum, 
џњjil mњrњ xilos misoxd (girisdњni). Qurbun ty gњrdo 
dњdњj, њ Jovdo! 

 
Њz buru sњs : Њ Ifrњim! Ifrњim! 
 
Ifrњim: Hy, mњ nњ gufdyrym? Bњbњ voj, iѕ њ sњr dњrd jњ 

dњrdigњ bisdo! (rafdњni rujњ dњr). Kini? Kini?.. Diro... 
diro... 

Muѕoil: (diromorњni) Ѕњћњngumiѕmu њ xњjr bu. 
Ifrњim: Њqibњtty њ xњjr bu. Giror, giror nyѕ. 
Muѕoil: Nњџ, qњjqu nisdi, њdњm tњџњdi soxdњ. Mњ њz 

xotur њn unlњho... њn pulho omorњbиrym. Њri, cytar 
soxdњnitgњ? Vњxdiѕ cњnd bo rasiri, cњnd bo giroѕdi. 

Ifrњim: Vallah, ty danysdani ki hol imurњ. Mњ њz 
dihho pњri dњs-buѕ omorњm. Џњjilњѕ omorњt њdњt њ sal-
dati bњrdњ, mњћtњlim cy soximgњ. (џњrњ). Kosibi њz jњ 
taraf, Mњnњћim tukonci њz jњ tarafigњ tombokurњ 
nњvњgyrd - pusund, lap dњs-pojimu burra omori. Tyѕ њdњj 
dirњ ki ћolimurњ. 

 

(Дiromorњni Jovdo) 

Botuѕvњџ: (Њz Jovdo) Qurbunty dњdњj gњrdo! 
Muѕoil: Nњџ, mњ њri њn u nњs gufdirњnym. Mњrњ 

voisdњnbu danym, pulњ dorњnitgњ, jњ nњbugњ qob-qiљoq 
iѕmurњ њ girov norњjthorњ furuxumgњ. Urњѕ danit ki, 
imuhoj cor mњhi 60 monњt vњgyrdњjt њ sњlњmi, ѕњѕ mњh 
bњqdњ dyvojinњ birњ, bijo bњqdњ 120 monњt dit. Jekigњ 
isњџњt iѕmu danysdanit, dijњ њ u qњdњrho pulњ њ sњlњmi 
nњs dorњnyt, imuhoj zњvњr biri, hњmigњ mњrњѕ pul gњrњki. 

Ifrњim: Corњ cyji, mњrњ hњlњ fikir bu ki, mugum, 
bњlkњ њ sњrimu rњћm bњrdi, jњkњmigњѕ pul dњsdi-qњrdi 
dori њ imu, њ i cњtinњ vњxd imu. Tyѕ њdњj dirњki, jњ 
iloљimu nisdi. 

Muѕoil: Nњџ! Hњcinigњѕ qob-qiљoqiѕmuѕ uљuzњ 
cihoji, kyhnњhojut, uhorњ visdorogor kњs nibu. Њ i xotur, 
mњ gufdirњmbиrym њ sњriѕmu qњrd vomundњinљњ bњrym њ 
zaraliѕ bugњ furuxum, pulmњrњ vњgyrym hњr cytam giri... 
Hњlњ vinym furuxdњ midanүmgњ... Bњqdњ gњnњ mundњirњѕ 
jњvoѕ-jњvoѕ birњki midit. 

Ifrњim: Bњbњ voj gњrdo, cњnдqњdњr birњ hњci bњgњ? 
Muѕoil: Imuhoj њ sњr 60 monњt, 24 monњtigњѕ bijo 

dit. Hњmmњju 84 monњt birњ. 
Jovdo: Cytam? Monњti mњhi 8 kњpik ћisob soxdњbiri, 

imuhoj monњti 2 ѕohi visdorњ? Inqњdњѕ bњgњ zalumi, 
birњћmi њ џylom birњni? Њљi insof, њљi tњrs Xudo? 
Odomi ofdorњki bњgњ hњciѕ lњpik mizњnyt?  

Muѕoil: Њqibњtty њ xњjr, ty cy gufdirњ? Umuhoj љiro 
bu, imuhoj љiro. Imuhoj ty њdњj dirњ ki hњr ci buhoji. Mњ 
bњgњ њz iѕmu њ hovoi xosdњnym? 

Jovdo: Boѕgu, fikir nisdi, Xudojmuѕ kњlњi. (њz 
Ifrњim) Bihil, bњbњ, bњry furuxu, pul xyѕdњrњ vњgyry, 
qњjqu nisdi, korimu hњci ofdori. (њz Muѕoil) Bura, љonum, 
furux, pultyrњ vњgi. 

 
================================  124  ================================ 



 

Jњџњqy Агарунов - Џәрсһој шори (Tњxsir kini?)  
_____________________________________________________________________________________________________________________ 

 
Muѕoil: Boѕgu, vinym imuhoj vosdorњgor bisdogњ. 

Њnљњq њri munuho pul cytar soxdњnit?  
Ifrњim: Boѕgu, љonum, њri њn uѕ muram њz Mњnњћim-

tukonci њri bijovho tomboku pul mњgirym, qњrd tyrњ 
mиdym. Xudo њrimu qњzњb burri. 

Muѕoil: Boѕgu, iѕmu gufdirњ bњqdњ hњcu boѕgu. Soq 
boѕit. (vadarafdњni) 

Jovdo: Cњnd њziniho bњgњ њ pul sњlњmirњvoz џoѕir 
birњ, hyndyrњ xunњho nњ vokundњt. 

Ifrњim: Њ xњlњfmњ, nњhoq u gofњ mњgu. Ћњrњmzњdњisyz 
hic jњ alyѕ-vњryѕciѕ nun nњxurdi. (birdњn њ xњjol jy 
omorњni) Њ Jovdo xњlњfmњ, bњbњ qurbunty, gu vinim, cy 
korigњ, dylmњ rafd ki!  

Jovdo: Hњcini, dijњ, bњbњ, mњrњѕ њ saldati bњrdњninyt. 
Ifrњim: (tњrsirњ) Lap imburuz? Hњci, xњlњfmњ, tњrњ-

tњџњdi? Bњlki jњ corњ soxdim, poj vinim, dijњ. 
Jovdo: Tњrњ-tњџњdini, bњbњ, њ imu jњsњvulhoѕ 

gufdirњt.  
Ifrњim: Њxi, xњlњfmњ, hњciѕ kor birњni, hњ imburuz 

mњџlym soxdњt, hњ imburuz bњrdњninyt? 
Jovdo: Hњcini, bњbњ. Hњ imburuz mњџlym soxdњt. Cyp 

ѕњndњt, њ cypiѕ mњ ofdorњm. Iѕmu nњhoq dyl iѕmurњ 
tњng mњdirovunit, mњѕ jњki њz i odomihoj ѕњhњr. Corњjmњ 
cyi? Qњrdxundim њri rafdњ. 

Botuѕvњџ: Њxi tњkњ xњlњf pirimuni ty. (girisdњ) 
Ifrњim: Њ xњlњfmњ, dњdњѕmu gufdirњrњ xuno pњs 

vњligoti? Imu tњћno tysyz cy midanim soxdњ? 
Jovdo: Mњrњѕ hњ u dњrd bњrdi, hњ u fikir vњgyrdi. 

Qњrd њn xori њz jњ taraf, qњrd sњlњmci њz jњ taraf, qњrd 
Mњnњћim-tukonci њz jњ tarafigњ. Imid њ korhoj tomboku-
ni. Hњlњ њri urњ koѕdњѕ xњjli pul hњ њz Mњnњћim qњrd 
soxdњ  gњrњki.  Bњqdњ,  bњbњ,  Xudo  nњ soxdњ,  birdњn koѕdњ  

tombokuѕ tњlњf bisdo. U mњћњli cy xubi њrimu?  

Ifrњim: U mњћњli zindњ-zindњ bњr imurњ њ qovrњ dњni, 
cy xubi... 

Jovdo: Mњrњѕ hњ u bim vњgyrdi, bњbњ. 
Ifrњim: Bњbњ voj gњrdo! Mњ imuhoj cy soxum? Buram bu 

i kњlњhoj љњџmњtњ vinym, jњ corњ misoxut bu? 
Jovdo: Ki, kњlњhoj љњџmњt? Њ ћisobњvoz kњlњhoj 

љњџmњti i korњ soxdiho. Kњlњhoj љњџmњt kura birњt, num 
imurњ nyvysdњt, dorњt. 

Ifrњim: Њzini xњrњ gofho mњsox, xњlњfmњ. U odomi 
Xudoji - rabi, uhonigњѕ ki bњxdњvњrњ odomiho unqњdњ kor 
nisoxut. 

Jovdo: Nњџ, bњbњ, њz tњhњrz korho њ inљo biљi dњri. 
Nњsbirњ danysdњ cytarigњ, њnљњq vњdi birњni ki, њ i џњrњ 
puli korini. Qyc birњ kori. Њdњt hњci gufdirњ. Nњsdanүm 
corњ misoxutgњ, џњqylmњ nњs burra, cynki, bњbњ, u dњrmuho 
gњrњk hisdytho њri i љiro lњrbњrњ xub soxdњ, izmu њz ty 
ofdњ nijov. Pul nisd - њ u xotur imu qњribim.  

Ifrњim: Њri, xњlњfmњ, qњribim, bigonњjim. Vatansyz, 
љigњsyz, sњћibsyz. Cytar soxum mњ bњqdњ, xњlњfmњ? (џњrњ) Њ 
xњlњfmњ, irњ dilњ ruz ѕobot muguftirigњ, mirafdi њ 
nymaz jњ boruxolњѕ mњgyrdi, џњdњt hisdihorњ xuno. Mњ 
imuhoj cytam soxum? (gњѕdњni).  

Jovdo: Mњѕ danysdњnym, bњbњ, zњћmњtiѕmu gurun imbu 
њ i pirњ vњxd, (diromorњni Mњlkњ) њ qњrd midomunit. 
Bњџziho pul dorњnyt, mњ bijo љun dym. Corњ cyi, qњrd zalum 
vњri њ sњrmњ, bijo њz sњr soxum. Vogoѕdumgњ qњrdhorњ hњ 
midimhoi... mogordummi... Bњgњ њ ataѕ burovhoѕ soq 
vogoѕdњni? (Botuѕvњџ vњ Ifrњim girisdњnyt). 

Ifrњim: Њ zњn! Bijo burajm, vinim, jњ corњ misoximgњ. 
Hњj, xњlњfmњ... hњ duz gufdirњnyt.., Joruѕolњim... 
Joruѕolњim. Њziho њrimu vatan nibu, hњ dњrim ki њ golut.  

(vadarafdњnyt) 

 
(Jovdo sњr quz, jњ kњm gњѕdњni) 
 
Mњlkњ: Pњs mњ? Cytar birњnini (girisdњ) kor њni 

џњjil? Hic hњlњ bњbњ nњs ѕinoxdњ. 
Jovdo: Qњrd zalumњ bijo dym, Mњlkњ. Њdњt qњrxund 

soxdњ. Mњ њ sњr ofdorњnym њdњm њ dovџo rafdњ, њdњm qumor 
vozirњ, jњ mњnym, jњ imbњryt. Mњ fikir soxdњnym pњsini 
ruzhorњ. Њnљњq cy soxum, cy corњ ofdњ danүm? 

Mњlkњ: Њxi bњbњ-dњdњjty pir, ki kor misoxu, ki mijoru. 
Qњrdhoѕ њz jњ tarafigњ nњfњsњ vњciri... Cytar birњnini 
zindњguni?.. џњjil bњbњ horњj zњgњ, ki љohob mиdy 
(girisdњni), ki tњrbijњ mиdy, ki kњlњ misoxu?.. Oh... 
zindњguni (girisdњ)... Њ zir tup gululњ... њ ѕњhњrhoj 
qњribi... Ki myxѕyl misoxu imurњ?.. Ki xњbњr mijoru?.. 

Jovdo: Mњgiris, Mњlkњ. Њri mњ xuѕi nњfњsty, 
ѕirinyt gofhojty. Sњnqњ xuno gurun birњ њ luqoni dњrjoh 
batmiѕym. Њz buqozmњ gof vњdњѕњndњ љohob tyrњ dorњ 
nњsdanym (џњrњ). U dy kovtњrњ cymho њ sifњtmњ њdњt љurkum 
ѕњndњ. Џњrshojty birњnqinњ birњ, dylmњrњ њdњt sula soxdњ. 
Њљi corњ?.. Kini tњxsir њn i dњrbњdoquni kiflњt, њn i 
birњi xњљњlњt, њn i ѕura џњrsho, њn i guљlyjњ myrsho?... 
Mњgiris, Mњlkњ, pojun u џњrshorњ, uho gњrњkinyt jњ 
vњxdigњrњ. Џњrshojty њdњt њ sifњtmњ zњrdi voѕњndњ... 
vњssi. (џњrњ) Kukmњrњ њ gisnњji, њ sњџњr nifuruxi... 
Cњtini... ommo bijo kњlњ soxi... Њgњr voisdњnigњ, bovor 
sox, razinym, bura њ xunњj bњbњ, њgњr љunmњ soq mund, 
vogoѕdym - xub, nњ vogoѕdym... 

Mњlkњ: (girisdњni) Nњџ, nњџ, mњ sњџњr mikњѕym њ 
xoturtyrњ... Bњlkњ gњnњ jњ corњ ofdi. 

Jovdo: Xњlњiqho, џњzizimњ, џњrњbњ carusdњ bњqdњ, rњћ 
nuѕu dorњnyt. Kihorњ tњ imuhoj њz i ruzhoj tњngimu xњbњr  

biri ki...  

Mњlkњ: Ty danysdњni, џњjil imuhoj њdњj kњlњ birњ, њ i 
zuri zuhun momuxu, "bњbњ... bњbњ!" horњj mizњny. Ki љohob 
midy?.. 

Jovdo: "Bњbњ... bњbњ!.." Cy bњdmњzoli u џњjil bњbњrњ 
gњrdyho nњjofuho. (girisdњ) 

Mњlkњ: (girisdњ) Њ dњsmњ cy dњri?... Hњcunigњ... (qњl 
gyrdњnyt) rujty њ ruj vatan ѕor voxuro...  

Jovdo: Vatan... Komi vatan?.. Jњ vatan ki, њ ruj kuk 
xyѕdњ nњxњndy, jњ vatan ki, kuk xyѕdњrњ њ ѕorirњvoz qobul 
nњsoxu... Њљi?.. Jњ vatan ki, kuk xyѕdњrњ hњmiѕњ њ tњngi, 
њ dњrd, њ zir qopoz dњhily... Њh... hiciѕ.  

 
(Diromorњni Ifrњim, Botuѕvњџ girisdњ, њ jњsovulho, 

saldathorњvoz) 
 
Ifrњim: Ini, minњt soxdњnym њ ty, jњzuqum, bihil 

mњbњr џњjilњ. (girisdњni)  
Jњsњvul: Nњџ! Џњmњl nijov, bijo imburuz њz ѕњhњr 

vadarovt.  
 
(Diromorњnyt zњnhoj qunѕiho) 
 
Jњ zњn: Vojѕ, i cy bњdmњzolini, fњqir. 
Botuѕvњџ: (њz saldatho) Qurbun balahoѕmu gњrdom, 

qurbun pojho-dњshoѕmu gњrdom, rњћm bњrit њ sњr imu. 
Jњsњvul: Њ xolњ, ty њ imu cy gufdirњ, imu nњ uho 

bujuron qulinim, њ imu cy gufdirytgњ, imu urњ soxdњnim. 
(њz Jovdo) Dijњ, bijo burajm. 

2 - myn pњrdњ 

 
1915 - 1916 sal. Qiroq front. Њdњj omorњ sњs tup-gululњ.  
Nyѕdi Jovdo њ guzњt fikirly. 
 
Jovdo: Њh, ruzho! Vњs nњbu њri mњ u sњџњrho њ xunњ њri 

zindњguni kiflњt kњѕirњnbиrymho, њ i љigњj mњrg ni 
omorumgњ, i ruzњѕ ni vinirymgњ? Њri cy ofyrrњ omorњm? 
Њri bњbњ-dњdњjmњrњ qulluq soxdњ, nњbugњ њri i 
mњћѕњmuhorњ qulluq soxdњ? Sњ sali cymmњ њz ruj bњbњ-
dњdњjmњ vњgyrdњ omori, sњ sali њz bњdmњzolњ kiflњt љiro 
birњm, omorњm њ i bњdbњxdњ rњћ. Њri cy, њ xotur cy? Ѕњv 
xovmњ њz sњrmњ ovorњ birњ, ruz azarmњ њ fikir-xњjolњvoz 
taza birњ. Ox, Xudo! Ki љњndњg mњrњ vњdњѕњny њz i qubi? 
(fikir, џњrњ) Ihoѕ omorњ nњ vњdiromorut. (џњrњ) Ommo 
gofhoj Fjodor lap џњqyl burranini, vњdi birњni mњ 
њvњlho ambara korhorњ nњ danysdњm. Gofhoj sosial-
demokratho-bolѕevikho lap kyk њn i dovџorњ њdњj nuѕu 
dorњ. 

 
(Diromorњni Mњtњtjo) 
 
Mњtњtjo: Њz zurњvoz guzњt soxdњ? Cytari imuhoj sњrty? 
Jovdo: Њz dihinњ imburuz xyѕdњrњ jњ bobot xub 

dirњnym, њnљњq quvotsyzi њdњj mњrњ zњћmњt dorњ ambar. Hњr 
ruz xyѕgњ bitњmizњ nun, ov pomodur. 

Mњtњtjo: Oj jњzuq, tyrњ њz cy xњbњri, hњlњ њ Xudo ѕykyr 
sox ki, jњ њz xњriѕu, jњ њz sњrsoniѕu, i cњnd ruzi imurњ 
minkin hisdi њri inљo mundњ ov pomoduriѕ xurdњ, њ i 
zuri њ dovџo darafdњninim. Umњћњli... 

Jovdo: Cytar, gњnњ њ dovџo?! Imurњѕ, azarlurњѕ?  
Mњtњtjo:     (fikir)     Tyrњѕ,     mњrњѕ,     hњmmњjmurњѕ.  

Azarlurњѕ, nimњ mundњrњѕ. Hњj biror... tyrњ hњlњ њz cy 
xњbњri?  

Jovdo: Њљi insof, њљi duzi? Jaraly birњm, њ zir zњћmњt 
dњmundњm. Sњ ruzi њz bolnisњ vњdirњmorњimњ, mњ bijo xub 
boѕum. Nњbugњ nimњ xub birњ mijo њ dovџo buram? (џњrњ) 

I џњsylњ ѕњfdini. (jњvoѕ dumit, bњqdњ) Ki doѕdњ 
isњџњt kiflњtmњrњ? Mњrњ bim ѕiѕiri. Cy tњhњr isњџњt 
pirњ dњdњjmњ nyѕdњ џњrshorњ tihi soxdњni, cytar? 
Mњlkњ... Mњlkњ... Kukmњ... Kukmњ Dovid? (џњrњ) Њh... 
nizњndiho xubtњ bu mњrњ, dњdњj, toki hњ њ џњjili mњrњ њ 
nikњrњ dњѕњndњ batmiѕ misoxdi.  

Mњtњtjo: Gњnњ sњr gyrdi? Mњћњl њn i gofho nisdi, 
xyѕdњrњ myћkњm sox, љyrџњt vњci њ xyѕdњ. Pњs mњ cy bijo 
soxum њ ћisobty? Tyrњ jњ dњxmњѕ bugњ hisdi, ommo mњrњ - 
hiciѕ. Mњ tњ њ saldati omorњ њ fabrik kor soxdњnbиrym, њ 
xunњhoj fabriki zihisdњnbиrym. Imuhoj danysdњnym ki, 
joqin kiflњtmњrњ piѕ misoxut њz xunњ, midomunut њ 
kucњho. Њh... biror... Ommo imu mњtlњbimurњ bijo њ љigњ 
bijorim. (џњrњ) Њri cy hњci dir bisdo Fjodor? 

Jovdo: Mњ dijњ њvњli nњ mundњm, mњ varasirњm, њnљњq 
gњnњ kiflњt... 
 

(Diromorњni Fjodor) 
 
Fjodor: Ruz њ xњjr bu. Bњxѕlњmiѕ soxit, mњrњ ambar 

guzњt soxdњjt њ ћisobњvoz. Ommo mњ њ nњhoq dir nњbirњm - 
gњrњk bu. Hњri, gu vinym, Jovdo, cytarigњ hovojty? 

Jovdo: Mњ, ћњrmњћ Fjodorov, hњmmњrњ varasirњm. Њ mњ 
midanit saxd imid bњsdњ. Mњ imburuz jњ saldatigњrњѕ 
horњj zњrњm inљo, bihil uѕ varasu. 

Mњtњtjo: U xubњ kori. Њnљњq danysdњ gњrњki, ujoqi 
gњrњki. 

Fjodor: Њri, gњrњki. Imuhoj iѕmurњ xњbњr dym: њ xњjli 

polkho nњrazigњri џњmњl omori, saldatho њ sњr kњlњhoj 
xyѕdњ vњxyѕdњt. Њgњr hњci bisdogњ, ambar xub imbu. (du-
mit, џњrњ) Mњ ѕorum, Jovdo, ty imuhoiѕ bugњ varasirњj. 
Ommo њ fikirty mundi, Mњtњtjo, Jovdo gufdirњnbuho, 
virixdњ gњrњki gufdirњ. Tufњngњ ѕњndњ џњmњl nijov, 
biror. Tufњngњ carundњ gњrњki rujњ њn uho, ki imurњ њ i 
qњsobxonњ fyrsorigњ, duzi. (Diromorњni Rafoil) Nyѕ. 

Rafoil: Њ ixdilot nyѕdњjt?! 
Fjodor: Њci. Њri cy nњ omori њ tyrњvoz kukhoj kњlњ 

џoѕirho?  
Rafoil: Mњѕ mugum cyigњ? Њ Xudorњvoz љњng gyrdњ 

ty? Cy tњhњr nyvysdњ omorigњ, hњ њcu birњnini.  
Fjodor: Xudo? Uho њ num Xudorњvoz xњlqњ taraѕ soxdњt, 

uho њ num Xudorњvoz kiflњthorњ gisnњ hiѕdњt. Њgњr Xudo 
gufdirigњ kiflњtmњ gisnњ munugu, dijњ њ u bovor њri cy 
soxum? 

Rafoil: Mњ danysdњnym њxi, tyrњ voisdњ imuhoj њ ruj 
Xudoѕ poji. 

Jovdo: Poj, binњj gofa varas. (њz Fjodor) Mњѕ unњ gиro 
gufdirњnbиrym, imurњ virixdњ gњrњki. Nњbugњ puc 
imboѕim њ i xunlyjњ dovџo, kiflњthojmu sњhibsyz mumunut 
- unњ gиro virixdњ gњrњki. (џњrњ) Њgњr jњsir ofdorimgњѕ, 
zaral nisdi - њz unљoѕ imbu virixdњ. Њgњr virixdњѕ nњ 
danysdimgњ, gњnњ unљo jњsiri xubi њz inљo. 

Fjodor: Nњџ, biror, hykymronluqi dњvlњtlyhorњ њ hњr 
љigњ zulmjy hisdi. Њ hњr ulkњ dovџo њdњj њri xњjr љib 
dњvlњtlyho giroѕdњ, xunho њdњj њriѕy rixdњ. Nњ virixdњ, 
nњ jњsiri rafdњ. Biror birњ њ saldathoj њn u ulkњhоj-
gњrњvoz. Carundњ i dovџoj imperialistirњ њ dovџoj 
graљdani. (џњrњ) Irњ varasirњ gњrњki. 

Mњtњtjo:    Bњgњ    џoѕirhojmu    њz    џoѕirhoj    њn    u  

millњthojgњ rњћmlytњi? 

Rafoil: Hњlbњttњ. Jњ kosib, jњ џoѕir љuhur - Isroil 
numњjyt, њ sњr њn uho Xudo vњri. 

Mњtњtjo: Duz nisdi. Bњgњ i џoѕirhojmu nisdyt 
nњhiѕdњtho kosibhojmurњ њ xorirњvoz myxѕyl birњ? Њri, 
u џoѕirho cњnd kiflњthoj zњћmњtkњѕhorњ њ ruj ov 
vњhiѕdњt, dњѕњndњt њ ixdijor xyѕdњ њri xњjr љib xyѕdњ, 
pul, dњvlњt. Bњgњ cњnd kukhoj џoѕirho њ hykm pulњvoz њz 
saldati xilos nњbirњt, bњgњ cњnd џoѕirhojgњ њ љigњj kuk 
xyѕdњ њ pulњvoz kukhoj kosibhorњ nњ fyrsorњt? Uho 
nisdytmi ѕyvњrhorњ kyѕdњ, zњniѕurњ њri xyѕdњ 
vњgyrdњtho? Dy zњniѕ, sњ zњniѕ њri њn uho џњmњl 
omorњni, zњnhoj kњshojgњѕ њri њn uho voisdњ mњћњl zњnyt. 
Ommo zњћmњtkњѕ jњ zњn xyѕdњrњѕ doѕdњ nњsda. 

Rafoil: Hњ, hњmmњj њn iho ovosunњjњ gofi. 
Fjodor: Њri ty nњhoqi omorњ. Gu vinim, њri ki vњ њri 

cy dovџo soxdњt? 
Rafoil: Cytar њri cy? Ovurdi mњrњ њ saldati, њdњm 

dovџo soxdњ. Њri cyi mњrњ њ sњribњti hњrcy bisdo? Soq 
mundum, mogordum muram њ xunњ, myrdym, ѕykyr њ num 
Xudo, њz xunњjmu koqoziѕ nisњ omorњgњѕ, hњr cytar giri њ 
kumњki Xudorњvoz њ rњћ murovt. 

Fjodor: Duzi, dylty dinљi њz xunњ, pњs u dylhoѕu dinљ 
nњbirњgorho cy soxut? Iѕmu bijo danit ki, imu њri љib 
jњkњmlњj odomiho њdњjm dovџo soxdњ. Ty dan ki, padѕohњ 
voisdњ њ quvot cuntynirњvoz oqojњti xyѕdњrњ zijod soxu, 
tyrњ њ tњhњr ћњjvon њ govdu њdњj doѕdњ. (џњrњ) Viniѕ, 
viniѕ, cy tњhњr zihisdњnytgњ њfisњrho? Hњr ruz - њrњqi-
ѕorob. Ty њ xњjol dovџo soxdњ birњ, uho - њfisњrho - њ xњjol 
њrњqi-ѕorob hњnљirњ, њ duxdњrhorњvoz kњjf soxdњ. 

 
(Diromorњni Nњtњnil) 

Nњtњnil: Iѕmu њdњjt ambar kњlњ-kњlњ gof soxdњ. 

Tњrsi, ћitjot birњ gњrњki. (њz Fjodor) Њz front xњbњr 
omori: saldatho њ dovџo nњs vadarafdњnyt, bunt soxdњt, nњ 
њ xyѕdњ, nњ њ komandirho bovor nњs soxdњnyt. Cњndho 
xyѕdњrњ њ qњsdњvoz њ jњsiri dorњt, cњnd hozorho virixdњt 
њz front, cњndhojgњ xyѕdњrњ jaraly soxdњ darafdњt њ 
lazaret. 

Jovdo: Nњbugњ cy? Hњr ruz myѕd, sillњ hњq-nњhoq: њri 
cњst nњ vњgyrdњi, њri њrњqi nњ ovurdњi, њxir ki cytar kњjf 
iѕu xosdgњ. 

Fjodor: I xubњ kori: nњrazigњri ofdorњi њ quѕun. 
Њnљњq њ uho varasundњ gњrњki, kinigњ tњxsirkor њn i 
dovџo. Њri ki dovџo soxdњnim? Nikolaj ѕњrt bњsdi њ 
Fransijњrњvoz њri kumњki soxdњ њ jy, Germanijњ њ sњrjy 
omoki. Cy bisdo? Ini cњnd hozorho kyѕdњ omorњt, cњnd 
hozorho њ jњsiri ofdorњt. 

Padѕoh њ љigњ ovurd qњrd xyѕdњrњ, њ syrthoj Fransijњ 
furuxd љun zњћmњtkњѕhoj Ursijњtњ, rixund xuniѕurњ. Urњ 
mylkњdorho, dњvlњtlyhorњ voisdњni hњci tasuny qolxmiѕi 
revoljutsijњrњ. 

Nikolajњ vњ uhonigњrњ taza bazarho, taza kolonijњho 
voisdњ. Dovџo sarfi њ sњћib fabrikho, qњzonљ ambar 
misoxut. Ambardњki xњlq gisnњi. 

Rafoil: Њh, cy soxim, њ dњs imu cy dњri? Xudo cy 
nyvysdigњ, u imbu. 

Mњtњtjo: Nњџ, hiciѕ њ dњsdi Xudorњvoz nyvysdњ nњ 
omori. Dyltyrњ ixdijor di fњm soxu hњr kor џylomњ, binњj 
hњr korњ bijofu. 

Oѕir: (diromorњni pijon) Hi.... ћњ... ћњ... ћњ. Ixdilot... 
soxdњnit, soxit... soxit... soxit... њri... nњbu guit ki, mњ... 
mњ soxit... soxit. 

Fjodor:  Gњnњ cy biri tyrњ?  Gњnњ xurdњj,  vњs nisdimi,  

xunњ xњrњb nisdi? 

Oѕir: Nњџ... њ љun.., am... bar nњxurdњm... dy ruz... џylom 
hњzini... cy soxum... hњmmњ њdњj xurdњ... њfisњrho, ciho... 
Mњ њri cy nњ xurum? (џњrњ) soxit... soxit... mњ bњlki њ iѕmu 
moniџ bisdorum... ixdilot... soxit... (vadarafdњni) 

Fjodor: Dirњni?! Cњnd њzini jњzuqњ saldatho, sњriѕy њz 
kor nњ vadarafdњ, muvњћ iѕy hњr korњ votovusdњ nњsda 
gufdirњ, њxir љun xyѕdњrњ њ њrњqi hњnљirњrњvoz puc 
soxdњnyt, њ urњvoz lњrbњhoj xyѕdњrњ pњћњny soxdњnyt.  

Њri, (jњvoѕ-jњvoѕ tynd) u mњћњli ki dњsdњ firњh bisdo, 
tufњng hњmmњj saldatho micaru rujњ polkovnikho. Xunxurњ 
padѕoh, kiflњthorњ gisnњ hiѕdiho, xњlqhorњ zњћmњt 
dorњniho, њ џњrњj millњtho xun-rizi vњngњsdњniho, њz 
tњxd vњngњsdњ mijov. Њ sњr bњhњm mijov ruz xilosi 
zњћmњtkњѕho - revoljutsijњ - moxluq azad imbu, vњgyrdњ 
mijov њz џњrњ dovџo. Umњћњli, birorho, њnљњq umњћњli 
midanim dirњ bњxdњvњri. Rasdi, њ ruzhoj revoljutsijњ cњnd 
cyn imuniho puc imboѕut, ommo dovџo њz џњrњ vњgyrdњ 
mijov. (Rafoil vadarafdњni) 

Jovdo: Iѕmu, Fjodor vњ Mњtњtjo, bovor soxit, њ i 
gofhorњvoz њ mњ taza љun dњѕњndit. Bovor sox, isњџњt 
hњci midani xun raghojmњ dњgiѕ bisdo, њxir ki њ pyѕoj 
cymmњ џylom jњ tњhњrigњ omo. 

Mњtњtjo: (Dњniѕirњni, Rafoilњ nњs dirњ) Њљi? (џњrњ) U 
gofhorњ њki Rafoil gufdirim, imurњ voisdњnbu њ u korho 
varasunim. Њdњj vњdi birњ ki, u jњ tњhњrigњ odomini, 
tњrsirњnym њri xyѕdњrњ xub vњdirovundњ, rafdњ 
gofhojmurњ xњbњr nњdy. 

Jovdo: Nњџo, unqњdњ kor nibu, cyѕ bisdogњ - 
љuhurimuni, unqњdњ kor nisoxu, jњkigњ, ty њdњj dirњ, u jњ 
Xudo tњrsњ odomini, unqњdњ kor midany birњ? 

Mњtњtjo:  Duz  nisdi,  birormњ,  zindњguni  insonho  њ  

millњt nijo bњxѕ boѕut, millњti gof birњ nidanu, inљo 
kor њ dulanmiѕi dњniѕirњ. (џњrњ) U cњndqњdњr љuhuriѕ 
bisdogњ, nњfњs њn u њz nњfњsmњ nisdi. Њz tњћsybi, њz 
qinџoi murov xњbњr midy. (џњrњ)  

 
(Milix tњџњdi diromorњni)  
 
Fjodor: Xњjr bu? Hњci tњџњdi cy bњgњ? 
Milix: Xunxurњ generalho, i muvњћsyzho... 

Danysdњnit, њz dњs Ursijњt vadarafd Livov vњ Vњrѕoviѕ. 
Quѕun qњtmњ-qњriѕ њdњj pњsњvo vogoѕdњ. Nњrazigњrirњ, 
dylxyrdirњ њ qњriѕ quѕun qњdњr nisdi. 

Fjodor: U muvњћsyzњ generalho њ pul vњ њrњqi furuxdњ 
omorњnyt. Gululњ vњs nњs soxdњ, jњrњq nisd. Pњs cytar 
birњnini? 

Milix: Ћol saldat ambar xњrњbi. Viniѕit okophorњ - 
bitњmiz, murdal. Љњndњg saldatho ѕubuљ puri, gisnњjyt. 
Nunsyz, gњrmњ xurњksyz њdњt њ rњћ rafdњ. Sutkњi jњbo ci 
xurdњnyt, uѕ њzini cini ki, hic xugiѕ nixuru urњ. 

Fjodor: Imu mijo ћњrњkњt soxim ki, ћykymњt њ i dovџo 
bњsqun dorњ bijov, њz cњtinihoju mњnfiџњt vњgyrdњ 
gњrњki. Imu mijo birori girovunim њ saldathoj yzgњ 
mњmlњkњthojgњrњvoz. Imuhoj, ћovirho, њ pњsњj kor њri 
propagandњ girovundњ rafdњ gњrњki.(њz Mњtњtjo): Ty poj 
inљo, њ xњjol kor boѕ. (vadarafdњnyt њz Mњtњtjo qњjr)  
 

(Diromorњni 1 њfisњr nњ 2 saldat) 
 
Њfisњr: (Burbundњni Mњtњtjorњ) Giror gњrd urњ. 

(saldat rafdњni њri gњѕdњ) 
Mњtњtjo: (vњxyѕdњni њ poj) Њxi sњbњbjy cyi? Cy biri?  
Њfisњr:  (omorњni nњznik) Љid prokljњtij!  (zњrњni sillњ)  

Cњstiѕ nisњ vњgyrdњ ki! (њz saldatho) Obisk soxit irњ 
(saldat gњѕdњ ofdњni proklamatsijњ) 

Saldat: (cњst vњgyrdњ) Vaѕi blagorodijњ, ini, i 
koqozho ofdњ omori. 

Њfisњr: (vњgyrdњ fњm soxdњni) A, proklamatsijњ, 
ihorњmi pњћњny soxdњj њ љibty? Њri џoqu dњkyrdњ њ dyl 
saldatho? (zњrњni sillњrњ) Revoljutsionir! Ћњrmњћhojtyrњ 
gu! 

Mњtњtjo: Ћњrmњћhojmњ? Ћњrmњћhojmњ њdњt њ ty vњ њ 
oqohojty kyrm zњrњ, ћњrmњћhojmњrњ nijofi vњ њri ofdњѕ 
tyrњ unqњdњ guљ nisdi. Uho tњk nisdyt! Nњ gufdirњm vњ 
nigujymiѕ. 

Њfisњr: Hњci (њz saldatho) bњsdit dњsho-pojhoj њn irњ, 
hњjsњџњt mijo њ gululњ zњrњ bijov. (saldatho gyrdњnyt њri 
bњsdњ) 

Mњtњtjo: Ixdijor gululњ њ dњsty vњ њ dњs oqohojty dњri, 
ixdijor calaѕmiѕi њri azadi, њri revoljutsijњ њ dњsmњ vњ 
њ dњs ћovirhojmњ. Ixdijor hњlњlygњ gululњ qњrdxund soxdњt 
i jњzuqњ saldathorњ њri њ gof iѕmu furmundњ omorњ. Qњjqu 
nisdi. Iѕyqhoj azadi miљњhyt њ sњr њn uhoѕ, mijofut 
џњqyl xyѕdњrњ, umњћњli ty nњџlњti miboѕi. 

Њfisњr: Molcat! Zu boѕit bњsdit. 
Mњtњtjo: Њri mњ њz iѕmu xilosi vњ rњћm guzњt nњs 

soxdњnym. Zњћmњtkњѕho xilosirњ њnљњq њ guљ dњs 
xyѕdњrњvoz midanut qobul soxdњ. 

Њfisњr: Ambar... ambar gof.. (њz saldatho) Girit, 
vњdњbњrit њ u qiroq њri zњrњ, vњgirit. 

Mњtњtjo: Tњfiџњt nisdi, mњ midam u ћњrmњћhojgњjmњrњ 
xuno mњtlњb њ dyl dњri myrdњ њz u њ xunњvoz bulanmiѕ 
biriho dњshoѕmu. Danit ki, mњ jњki њz millionhojym. Њz jњ 
tњk mњ mњtlњb puc nibu, mњ myrdњninymgњѕ њ u qurquѕu 
њri  insonho   qyc   soxdњjthorњvoz,   imid   nimyry.   (ћyrѕ)  

Bihil љurkumhoj Revoljutsijњ њ sifњt iѕmu lњrbњ voѕњny, 
bihil gњndymhoj Revoljutsijњ њriѕmu qurquѕuj zњћњri 
boѕut, imuhoj kyѕit. 

Њfisњr: Prokljњtij, vњdњbњrit. (saldatho gyrdњnyt)  
 

3-imyn pњrdњ 
 
Xunњj rabii. Nyѕdi rabi Ilijњhu, њ pyѕojy cyklњ stul 

(ѕylћon), Tyro њ sњrjy vњri, њdњj xundњ. 
Diromorњni jњ zњn. 
 
Rabi: (њri xyѕdњ) Hњlњ sњbњћ ocmiѕ nњ biri, sњr gyrdyt 

omorњrњ. 
Zњn: Sњbњћty њ xњjr bu, rabi, jњ qulluqmњni њ ty. 
Rabi: Giror, giror nyѕ, boљi (nyѕdњni). Gu vinym, 

cyigњ? 
Zњn: I џњjilimu omori ћњlovo biri ki, hњjsњџњt bijo ty 

њri mњ duxdњr lњlњj Isroilњ xohi. Imuhoj, qodovolim, 
bњbњѕyѕ ѕovџo xundi ki, imu њz qohumho duxdњr nixohim 
gufdirњ, nњsdanүm cytar bijo bugњ. (Џњrњ) Imuhoj iѕmu њ 
Tyro midњniѕiritgњ... 

Rabi: (voѕњndњni Tyrorњ) Њri, gu vinym numhoѕurњ. 
Zњn: Num kuk, iѕmu danysdњnit ki - Milix, num 

duxdњriѕ ki Sipro. 
Rabi: Hy...xub. (norњni) Dњstyrњ gњrdun. (Zњn gњrdundњ, 

rabi fњm soxdњni) Hy... њri... bњqdњ... hy... њri... hњcuni dijњ 
(nyvysdњni). Њri, boљimњ, hњcuni, duzi, gufdirњj 
mњrdiѕmu duzi. Љњџmjy xub nisњ vњdiromorњ, њ sњr bњhњm 
burovho kor nisdi. 

Zњn: Rasd gufdirњ? Hњ duz vњdiromori ki, balam. (Џњrњ, 
vњdњѕњndњni pul, dorњni) Њ ѕoriho bijovojm њ xunњѕmu. 
Xudo kukmњrњ biqismњt mњsoxo. (Vadarafdani) 

Rabi: Xoѕ omori. (Њri xyѕdњ) Korhoi, dijњ, cy gujum, 

hњr cytam giri ofdњ gњrњki. (Xundњni. Diromorњni jњ џњjil) 
Џњjil: Dњdњjmu fyrsori mњrњ, bura viniѕ mugu, rabi 

tilisimњ varasdigњ. 
Rabi: Dњdњѕmu kini, balajmњ? 
Џњjil: Dњdњjmu dijњ, Ovqoil zњn Ѕњfadijo. 
Rabi: Њ balam, minkin dit dijњ. Bihil varasym, bњqdњ 

mijoj imbњri gu. (Џњrњ) Њz dњdњѕmu gu, balajmњ, u kњrg ty 
ovurdњbiriho, gu virixdi rafdi, imuhoj bijo jњ kњrgigњ, 
qњnњthoju burra bijori, tilisim varasy. Nњbugњ џњmњl nisњ 
omorњ, hњ nyvysdњnym - hњ puzmiѕ birњ. Danysdi?! 

Џњjil: Boѕgu. (Vadarafdњni) 
Rabi: Xunњ ovoruho dinљ nihilyt imurњ, dijњ. (Jњ kњm 

Tyro xundњni) Ћi...hi...hњ hњcu cytar њ Tyro nyvysdњ 
omorigњ tomom, duz isњџњtinњ korho hњ hњcuni. Cytam ki 
Jњѕњџijo Hњnovi gufdiri: "Jњ ruz mijov, dњdњj balarњ 
niѕinoxu, bala - dњdњjњ, џylomho xњrњbњ imbu, xњlqho њ 
jњki mijњfdonu", - tomom hњcuni. Ommo њz xњjol Jњѕњџijo 
Hњnovi jњ gof vadarafdi. Mњ imbisdorumgњ њ љigњj њn u, 
mugufdurum - "Jisroilho! Hњmmњj њn i korho њz 
џovunhoѕmuni, tњџњdi soxit њri џovunhoѕmurњ koporo 
soxdњ, burajt њki odomi Xudoi - њki rabi Ilijohu, myzdjyrњ 
zijodtњ dorњ џovunhoѕmurњ koporњ soxit". Њgњr Jњѕњџijo 
Hњnovi i goflњrњ њ sњr gofhoj xyѕdњ zijod misoxdgњ, 
joqin, dijњ, kormњ bњhњm, rac, rњћњt vњ bњxdњvњr imbisdo. 
(Џњrњ) Hњcinigњѕ jњџњnim kormњ xњrњb nisdi ho, sњbњћ tњ 
ѕњћongum myhlњt sњr xorusdњѕ nisdi mњrњ. Dy bњxѕi i 
saldati vњcirњiki ofdori њ qњriѕ xњlњiq, i quѕu-quѕuho, 
i gisnњiho, i dovџoho kor mњrњ ambar gurun soxdњt. Hњ 
Tyro dњniѕirњ, hњ ћњjkњl, hњ tilisim soxdњini. (Jњvoѕ 
vњxyѕdњni). Hњr ruz mivini taza џњrysho, zњnho, mњrdho 
hњmmњ   њkimњnyt.   Jњki   њri   toloq  dorњ  jњ  nњbugњ  toloq  

visdorњ, jњki њri jyrњ џњjil birњ, jњki њri њ ѕyvњr 
xyѕdњrњvoz dusd birњ, њxir ki xubњ kori, њ љun balajmњ. 
 

(Дiromorњni Zovolun)  
 
Zovolun: Sњbњћty њ xњjr bu, rabi. I cy kori ty њ sњrimu 

ovurdњj? Bњbњ voj gњrdo, hњciѕ kor imbu? 
Rabi: Cy biri, balajmњ, cyi њxi? 
Zovolun: Њ rabi, hњci kor nibu, њ Xudo ki. Kuk duxdњrњ 

bњgњlmiѕ soxdi њdњj xosdњ, ty gufdirњj њ dњdњѕy, џњmњl 
nijov, byzyqhoѕu nik nisdi? Hњci kor nibu ki. Ty jњ corњ 
sox, њ xunњj њn uho jњ ѕorњ xњbњr fyrs, myzdtyѕ њz mњ 
mirasy. 

Rabi: Њ balajmњ, mњnluq cy kori? Њ Tyro nyvysdihorњ 
gufdirњm. Imuhoj ty gufdirњ bњqdњ (џњrњ) boѕgu. Њnљњq 
dan ki, uѕ њz xotur bњbњѕmu њ mњrњvoz ћoviri gufdirњ 
iho, nњbugњ њ guљhorovoziѕ њ sњr-bњhњm nijomo. 

Zovolun: Xunњjty ovodu, jњdov hњci, dijњ. Nњbugњ iѕ 
kori њ џylom, ty њdњj zњn xosdњ bijoj њz kњs pyrsi, њgњ u razi 
bisdogњ zњn xoh, nњbisdogњ nњџ? (Џњrњ) Dijњ, rabi, ambar 
razinym. (Vњdњѕњndњni pul dorњni). Gijo, iѕ myzdty. Mњ 
muram hњjsњџњt dњdњj њn uhorњ imfyrsym, ty korњ 
duzњltmiѕ sox. Soq boѕi. 

Rabi: Soq boѕi. (Pulњ visdorњni. Zovolun vadarafdњni). 
Њљњb kori, dњs nikњnyt. Sњbњћ bijo imuhoj jњkigњrњ dњsdur 
dym. Њxir ki, dijњ, њ i gisnњjњ mњћњlho hњr cytam giri њ 
rњћ murajm. (Diromorњni Ѕњlmy vњ kukjy Ћizqil). 

Ѕњlmy: Ruzty њ xњjr bu, rabi Ilijohu, џњmњl mijov? 
Rabi: Њqibњtiѕmu њ xњjr bu, borux hњbo! Giror, 

girorit, girorit nyѕit. (dyѕњghorњ duz soxdњni) 
Ѕњlmy: Mynyѕim, mynyѕim, inљimiѕ mњboѕ, rabi 

Ilijohu. 

Rabi: Nyѕit, nyѕit. (Nyѕdњnyt). Nњ њљњb imurњ њ jor 

ovurdњjt, balam? 
Ѕњlmy: Kirњ, tyrњ? Tyrњ њz jor xyѕdњ ki mњdњѕњny, 

rabi? 
Rabi: Nњџ, nњџ, ћњs-bњѕolum, mњ њ u dylho nisњ 

gufdirњnym, ћњs-bњѕolum. Hњlbњt, borux hњѕim, mњrњ 
hic mњћњliѕ њz jor nњvњdњѕњndњjt. (Qњjlon suxundњni). Hњr 
vњxd cytar lojiq hisdihorњ xuno њ ћyrmњtiѕmu њdњjm њ rњћ 
rafdњ, dyѕmњhojty њ u tarafho mњvarasugu, ћњs-bњѕolum. 

Ѕњlmy: Nњџ, њ љunty, rabi Ilijohu, imu hњmiѕњ њ 
xњjoltynim. Hњlњ imburuziѕ nњvoisd mњrњ tyrњ inљimiѕ 
soxum, mњ xyѕdњnimњ vњxyѕdym omorum њ ћyrmњtty. 

Rabi: Ћyrmњttyrњ Xudoj Ovrohom, Jisћoq vњ Jњџњqyv 
zijod soxo. Imu jњkirњ њz rasdњkiѕ nijo њz jor vњdњѕњnim, 
cynki њ mњsњlњho cy gufdirњbu, tum ѕњndњ bњqdњ voruѕ  
gњrњk birњnihorњ xuno, imuѕ dy jњkirњ hњcu gњrњk 
birњnim. 

Ѕњlmy: Duzi gofhojty, rabi Ilijohu, cytam ki 
hњjsњџњt ty mњrњ gњrњk hisdihorњ xuno, hњcu mњѕ tyrњ jњ 
sњџњt bњqdњigњ gњrњk imboѕum, њri...  

Rabi: (њ qiroq) Danysdanym њxi. (Њz Ѕњlmy) Hњlbњttњ, i 
cy gofi. 

Ѕњlmy: Њri. Mњ, rabi, њki ty њri jњ qulluq omorњm... 
Mњ danysdanym qulluqmњ jњ bobot sњr-qњriѕњ qulluqiѕ 
hisdigњ, њz tarafty њ sњr bњhњm mijov, cynki њ ixdijorty 
dњri, rabi. 

Rabi: Hњlbњttњ, i cy gofi. Њ ixdijormњ dњbirњ bњqdњ... 
њ sњr dy cummњ. 

Ѕњlmy: Ambar soq boѕi, rabi. Mњѕ urњ pyѕoki 
danysdњ omorњm њki ty њri qulluqmњ. Ini ki, mњrњ voisdњ 
њri њn i kukmњ Ћizqil zњn bijorum. Њri ty cytar omorњ? 

Rabi: Ambar xub, Xudo vњrovuno niki, xubi. 

Ѕњlmy: Њri... imuhoj... Mњ ѕinirњm, rabi, њri ty 

koqoz omori gufdirњ њz u tovun ki, Jovdo kuk Ifrњim њ 
saldati rafdњbuho, Xudo nikihoj xyѕdњrњ bijoro, myrdi 
gufdirњ, jњџњnim kyѕdњ omori gufdirњ. Imuhoj hњlbњttњ 
zњn њn u bijњ mundњ hisdi, kukmњѕ bijњ mњrdi, mњgyrdim 
mugu muxosd. (Џњrњ) Mњ hњci danysdњnymho, rabi, inљo jњ 
cњtini nisdi, cynki њgњr koqoziѕ nњ omorigњ, ki danysdњ 
urњ њ i cor sal cy birigњ. Uѕ... gњnњ њ ixdijorty dњri, ty 
danihorњ xuno... њxir ki, dijњ. 

Rabi: Њri Ѕњlmy, ty cy gufdirњbiri sњr qњriѕijњ 
kori, cynki koqoz... koqoz nњ omori, bњqdњ ki... 

Ѕњlmy: (gof jyrњ burrani) Mњ pyѕojjurњ gufdirym ki, 
rabi, nњ omorigњѕ, kor њ dњsty dњri. Њri ty џњsonti, ty 
danihorњ xuno misoxi. Imuѕ њ jњki њ rњћ murajm. Њz tovun 
ѕohodho-cihoѕ gufdirњnigњ, mњ њz sњr imbњrym, qњjqu 
mњkњѕ. Urњѕ dan ki, myzdty myzdi, qњjqu mњkњѕ. 

Rabi: Hњlbњttњ, i cy gofi, њnљњq... ambar cњtinњ kori... 
Tyro i korњ... 

Ѕњlmy: (gof jyrњ burrani) Tyroluqњ cy kori inљo, њ 
mњrd? Bњqdњ, jњkigњ, Tyroѕ њ dњsty, ty xyѕdњnity xubtњ 
midani rњћjurњ. Saz њ dњs saz zњrњgor ujnњmiѕ misoxu. 
Jњkigњ inљo jњ ѕњfdijњ kor nisdi ki. Hic nњ myrdigњѕ, 
koqoziѕ nњ omorigњѕ, ѕohod њdњj ѕohodi xyѕdњrњ dorњ. 
Urњ mњ midanүm њ jyrњvoz - hњkisif jњџњni it hњkyl. 
Jњkigњ, rabi, ty danysdњni ki, kњlњ mњrd Ifrњim myrdi, 
qњrdho-qњmhoj xњlњiqњѕ nњdorњ. Њz jњ tarafho i qњrdho, њz 
jњ tarafigњ i gisnњiho - u kњlњ zњn cy soxdњnini? Bњgњ 
џovun nisdi џњrysњѕ gisnњ hiѕdњ? Hњri ty gu, rabi, lap 
binim ki Jovdo soqi, њxi њ i gisnњijњ mњћњlho u 
gisnњhorњ џњrys њri cyi? Hњcu nisdi? 

Rabi: U duzi, њri, gњnњ, dijњ... 
Ѕњlmy: Њz tovun myzdty gufdirњnigњ, rabi... 

Rabi: Nњџ, ћњs bњѕolum, nњџ, gњnњ ki ѕohodho. 
Ѕњlmy: Ty qњjquj њn urњ mњkњѕ, rabi, gof њ buru 

nivњdarov. Mњѕ jњkњm bњqdњ њz inљo rafdњninym sњlt њ 
xunњrњvoz њ Boku. Inљo, dijњ, њ alyѕ-vњryѕ xњjr nњdњ. Tyrњ 
dylњpњsњ birњ gњrњk nisdi. Ѕohod myћkњmњ odomini, 
Xudo tњrsњ odomini. 

Rabi: Dijњ cy gujum. Њgњr ѕohodhorњ ty њz sњr bњrdњ 
danysdigњ... boѕgu... gufdirimhorњ xuno imu jњkirњ 
gњrњkim. 

Ѕњlmy: Њri, balajty muno, rabi Ilijohu. Hњr korњ њz 
taraf puli mњ њ rњћ imbњrym, qњjqu mњkњѕ. (Њz Ћizqil) 
Vњxi, vњxi zutњ, dijњ rabi Ilijohurњ inљimiѕ mњsox. Zutњ 
u kukњ, imu њ jurњvoz gof soxdimhorњ, zu vњgi bijor. 

Ћizqil: Boѕgu, pul ci hњjsњџњt dorњ gњrњki, nњbugњ? 
Ѕњlmy: Nњџ, nњџ, cy xundњ ty? Bњqdњ, bњqdњ, bњlki hњlњ 

ѕohodi nisњ dorњnbu. Zutњ bura. (Ћizqil vadarfdњni). Њri, 
rabi Ilijohu, њ љun balajty, qњjquj hiciѕ mњbњrugu tyrњ. 
(Џњrњ) Ixdilot sox vinym kњjf iѕmu cytamigњ, cytar њ rњћ 
rafdњnitgњ. 

Rabi: Њz dњvlњt iѕmu, њz dњvlњt Xudo њdњjm њ rњћ 
rafdњ, њ kumњki qydyѕњ-boruxhоrњvoz kњsodi, ci nisdi. 

Ѕњlmy: Xudo jњkirњѕ kњsodi, jyxsyli mњdo. Њri cyn 
mњni, cyn tyni џњjbi њ њzini vњxdho kњsodi dirњ... Hњri, 
rabi, kor њni toloqho-ciho cytami? 

Rabi: Toloqi, dijњ. Vњxyѕdњnyt omorњnyt, ki ѕyvњrmњ 
њ mњrњvoz њ rњћ nisњ rafdњ, toloq mњrњ di. Mњѕ, dijњ, 
corњjmњ cyi, jњkigњ њ i gisnњjњ mњћњl, ty cy gufdirњbiri 
i gisnњhorњ zњn њri cyi. Ovurdњnym hњci џњrњѕyrњ duz 
soxdњnym, toloq iѕyrњ dorњnym, hiѕdњnyt rafdњ. 

Ѕњlmy: Duzi, duzi. Ini, dijњ, gisnњi gufdirњ 
hњjsњџњt hњr korњ њ gњrdњn mњgyry, њri ѕohodi dorњѕ. Jњ 
mњhinњ xurњk xunњjurњ mиdym њ rњћ midњkynym. 

Rabi: Њri, uѕ misvojњ kori. Kiflњt mњrdњ њdњjt њz 

gisnњi xilos soxdњ. 
 
(Diromorњni њvњli zњn) 
 
Rabi: (њz zњn) Bijo, boљi, bijo. Њ ћisobњvoz mњ jњ 

cyklњlњ doџut birњm. Bњqdњ ty rafdњ bњqdњ, xotur iѕmurњ 
hiѕdњ nibuki, vњgyrdњm kњlњ Tyrorњ, fњm soxdњm. Lap 
ambar њdњj xub vњdiromorњ. Milix nњ Sipro, њxiriѕu 
niki. 

Zњn: Xotur-gњvil iѕmurњ, њn kukhojtyrњ Xudo doro, њri 
kukhojty gњrdo, hњmiѕњ ѕoriho vinoѕit, Xudo govlњi 
vokuno њri hњmmњ kukhoj Isroili. (Vadarafdњni) 

Ѕњlmy: (xњndysdњ) Hњri imuhoj gu vinym, rabi, kњjfty њ 
i omorњnytho џњryshorњvoz cytarigњ. 

Rabi: Nњџ, њ љun balajty (xњndњgyli), њ u korhorњvoz 
џњrњjmњ nisdi. 

Ѕњlmy: (xњndysdњni) Mњ danysdәnym џњrњjty nibu, 
imuhoj gњnњ њz zir cymilњ... hњcilњ (xњndysdњ) 
bi...bi...na..., ci... 

Rabi: (xњndњgyli) Nњџ, њ љun balajty. Qњrpyzњ pinqol 
zњri gufdirњ, cy lњzњt. Qњrpyzњ para soxdњ, qњd jyrњ xurdњ, 
lњzњt jyrњ dirњ gњrњki. 

Ѕњlmy: (sњxdњ xњndњ) ћњ...ћњ... qњr...pyz ћњ...ћњ, lњzњt 
jyrњ dirњ... Њ tyѕ, rabi, korho dњriho... 

 
(Diromorњni kosibњ mњrd Gњvril) 
 
Gњvril: Ѕolum џњlixim. 
Rabi vњ Ѕњlmy: (xњndњrњ pojundњ) Џњlixim ѕolum! Bijo, 

nyѕ. 
Gњvril:   (nimњ nyѕdњ)   Vallah,  rabi,  nњsdanym   hic   i  

boloj sњrmњrњ cytariѕ ixdilot soxumgњ. Ini Ѕњlmyѕ, 
borux hњѕim, inљoi. Cњndbojgњѕ sњr њni gofњ 
vorovundњm њkiѕmu, hњ hњcu nimњlit mundi. Kosibym, 
pirym, hњr cy hisdym њz Xudo razinym, њnљњq dinљi nisdi. 
Gof duxdњrmњrњ њdњmbиrym gufdirњ... џњrys њn Ovrohom 
Ѕњlbњtњ. Xudo њ sњrmњ qњzњb rixundi, cy soxum. Hњlbњttњ 
њri њn u hњcu nyvysdњ omori. 

Ѕњlmy: Hњri, ѕinirњjm, ѕyvњrjy kyѕdњ omori њ 
sњvdњgњri rafdњki. Duzi, rabi, hњcuni. Њri, kyѕdњ omori. 

Gњvril: Њri, imuhoj duz cor sali duxdњrmњ guzњt soxdi 
ѕyvњr xyѕdњrњ. Imuhoj ki joqin subit biri њz hњr taraf, 
hњlbњttњ Xudo hњcu nyvysdњ birњ-birњj, kyѕdњ omori 
gufdirњ. Mњѕ omorњm gyrdњm ki, ini cor sal guzњt soxdi, 
myrdњiѕ ѕњki nisdi, rњhњ dit duxdњrmњrњ burov. 

Ѕњlmy: Cytar? 
Gњvril: Hњci, dijњ. Kosibiѕ hisdymgњ midorum hњr 

cytar giri. Uho gyrdњt ki, nњџ... Jomomo bijo vњgyrdњ 
bijov. 

Rabi: Hoqodyѕ boruxhu danysdњni soxdњj xyѕdњrњ. Ty, 
Gњvril, danysdњni ki, Ovrohom cytari odominigњ, sњћib 
nun, њ kumњki Xudorњvoz, sњћib dњvlњt. Hic mygynљymi њ 
ruj poisdњ? Boѕgu, cor sal guzњt soxdi, unqњdњjgњѕ guzњt 
soxugu. Њ Tyrojmu nyvysdiho џњdњti, bijo u birorigњ њ 
jomomoi vњgyry. 

Gњvril: Њxi i kukigњ hњlњ cyklњi, nibuho kori, 
џovuni 10 sal duxdњrњ њ guzњt hiѕdњ. 

Rabi: Ћњs bњѕolum, i cy gofi? Џњљњl zњn cyi њ pyѕoj 
din Tyro? Zњn ovsarlyni - ciљovo kњѕirigњ, hњcunovo 
bijo burov. Hic buho kori - џњrys cyn Ovrohomi mњrdњ њ 
xunњj mњrdym dњѕњni? 

Ѕњlmy: I nњѕњџrњ kori. Ty i џovunњ korњ mњsox. 
Kњlњi kuk myrdi, boѕgu, jњ cor saligњѕ pojugu, cyklњ kuk  

kњlњ bu, qis iѕu tomom bu. Nњbugњ ty muraj џњrys mњrdњ њz 
xunњjy mњdњѕњni, kukjy myrdi gufdirњ? I Xudo nњ 
vњtovuho kori. 

Gњvril: Њxi... 
Rabi: Nњџ, ћњs bњѕolum, џovunњ kori, џњmњl nijov, ћњs 

bњѕolum. 
Gњvril: (vњxuѕdњni) Њh... Cy soxum... Iѕmuѕ hњci... 

(vadarafdњni) 
Ѕњlmy: Dirњni, rabi, њxi њ cyj ty guvonmiѕ birњj gu. 

Cuxdњn myrdi ѕyvњrju - rњhњ nisњ dorњ, 10 saligњѕ pojugu, 
љunju vadaravgu. 

 
(Diromorњnyt Ћizqil vњ Iѕmoџil) 
 
Iѕmoџil: Ruz iѕmu њ xњjr bu! 
Ѕњlmy: Њqibњt ty њ xњjr bu, giror, giror nyѕ 

(nyѕdњnyt). Vomundim tyrњ њz guzњt soxdњ ki, xunњjty 
џњrysi bijњfdono tyrњ (џњrњ). Њri imuhoj tyѕ kњs nisdi, 
mњ њ ty gufdurumhorњ xuno, imu њ jњki њ rњћ murajm, 
gisnњjњ salhoi, qulluq dy jњkirњ vorovundњ gњrњki, њ rњћ 
rafdњ gњrњki. 

Rabi: Њri, њ Tyro nyvysdihorњ xuno, insonho hњmmњ jњ 
birori. Hњmmњ kuk jњ mњrdyt. Hњr mњrd bijo њz dњs xyѕdњ 
vњromorњirњ њz danysdњj xyѕdњ њ jњki kumњki soxut. Imuhoj 
tyѕ њz dњsty vњromorњrњ xuno misoxi, uѕ Ѕњlmyѕ kumњki 
lohiq hisdihorњ xuno mиdy. 

Iѕmoџil: Boѕgu, iѕmu gufdirњ bњqdњ mњ cy 
gufdirњnym. 

Ѕњlmy: Imuhoj, Iѕmoџil, kor hњcini. Rabi Ilijohu 
koqoz minyvysy ki, Jovdo kuk Ifrњim њ saldati rafdњbuho 
myrdi gufdirњ. I koqozњ ty imbњri midi њ xunњѕy, 
ѕohodi  midi  ki,  jњџњnim   ty   qobul   soxdњj   gufdirњ   њz  

ћovirhoj њn u gњdњ i koqozњ, Jovdo myrdi gufdirњ. Њ 
hњcirњvoz kor bњhњm birњni rafdњ... 

Iѕmoџil: Boѕgu. (Њ qiroq) Rabiѕ њ mњrњvoz birњ 
bњqdњ. 

Ѕњlmy: Њ rabi, ty imuhoj vњgi koqozњ nyvys, jњ 
inљimiѕ boѕ, zutњ korњ varasim burajm. 

(Rabi sњr gyrdњni nyvysdњrњ). (Њz Iѕmoџil) U korhoj 
gњrњki mњ nњj tyni њ џњrњj jњki mаrasunim. Imuhoj 20- 
ruzi, jњ mњhi xurњg xunњ, њxir ki imu midajm, dijњ. 

Ћizqil: Mњ buram dњr tukurњ vokunum. 
Ѕњlmy: Bura, bura. Mњ marasym. (Ћizqil vadarafdani) 

(Њz Iѕmoџil) Њ kumњki Xudorњvoz i kor ki њ sњr bњhњm 
omo, imurњ bњqdњ jњ cyklњ korigњѕ mundњni, u lap 
џњsonti. Cynki kiflњt њn uho gisnњjyt, hњr cytar giri њ 
gњrdњ mњgyryt xunњrњ furuxdњ, i kor ki varasd gњnњ 
xunњrњѕ visdorњ mњngњnym њ ixdijor ty. 

Iѕmoџil: Boѕgu, dijњ. Xunњrњ visdorњ џњsonti, cynki 
ty gufdirњrњ xuno hњm gisnњjyt, hњmigњ sњћibsyzyt. Dijњ, 
xunњ њri cyi uhorњ. 

Ѕњlmy: Њri, њri. (Њz rabi) Varasdњj? Dijњ, sњxd sox. 
Rabi: Varasdњm, hњjsњџњt (sњxd soxdњ dorњni њ Iѕmoџil). 

Ѕњlmy gufdihorњ xuno misoxi, omon џovun њ gњrdњnty њz 
lњџњjty vњdirovundigњ. Ty danysdњni ki, џovun cuqulirњ њ 
Tyrojmu cy zobunњ љozoigњ. Њz lњџњjty њri kњs 
nivњdirovuni. 

Iѕmoџil: Boѕgu, њlxohin boѕ, qњjqu mњkњѕ, rabi. 
Ѕњlmy: (њz Iѕmoџil) Ty imuhoj vњxi bura њ xњjol korty 

boѕ, zutњ varasim burajm, bњqdњ њ tuku mijoj њki mњ. 
Iѕmoџil: Boѕgu (vњxyѕdњni). Soq boѕit 

(vadarafdњni). 
Ѕњlmy: Iѕ hњci diri ki. Њ љun balajty, rabi, ambar 

razinym  њz  ty.  Imuhoj  bihil, Xudo  hiѕdgњ,  i  kor  њ  sњr  

bњhњm bijov, viniѕ њ ћyrmњtty cy soxdњnymgњ (dњsњ dњnorњ 
pul vњgyrdњni). Gijo, rabi Ilijohu, gњnњ bњqdњ imu 
mivinim jњkirњ. 

Rabi: Nњџ, nњџ... (vњgyrdњni pulњ) Soq boѕit. Xudoj 
џylom њ sњr bњhњm bijoro pњѕmy mњgњrdo, dњvlњt iѕmurњ 
Xudo zijod soxo. 

Ѕњlmy: (vњxyѕdњni) Dijњ, soq boѕit, rabi, mњ buram, 
gњnњ dњgmiѕ imboѕum њ ty. 

 
(Dњs jњkirњ sњxd gyrdњnyt) 

 
4-myn pњrdњ 

 
1917 сал. Rњћ. Њ miglњj rњћ burunњ vњdiromorњ poisdi cyklњ 

viѕњluq. Њz pњsњj њn u rњћ, xyѕdњrњ burmiѕ dorњ, vњdiromorњni 
њz i tarafigњ. Vњdinyt cyklњ doqho viѕњho. 

 Jњki њz qњcњqho - Ѕњbњtњj - vњdiromorњni њz jon kulњ. 
Њdњt omorњ sњs tup-gululњ. 

 
Ѕњbњtњj: (Dњniѕirњni њ tarafho, fњm soxdњni durhorњ, 

fit zњrњni) - fu...j...j...j... (dirњni ћњrmњћ xyѕdњrњ) O...dњ, 
hej..j, inљo bijo... inљo bijo, sњr tyrњ quz gi. (I tarafigњrњ 
fњm soxdњni) I cy qњhri-qњzњbi... gujgњ sњlt ov burra 
omori. Hic kњs vњdi nisdi. (Omorњni ћњrmњћjy Nisim) Cy 
xњbњri њz u tarafho? Hiciѕ gujgњ vњdi nisdi. 

Nisim: Ki љingir biri, њ zir њn i tup-gululњ њ rњћ 
bijofdonu? Hiѕdњnyt bњgњ imurњ? Њ qiroq kњlњ gunњi 
dњsdњj vњkiliho jњ cњndirњ sujmiѕ soxdњt, xubњ ov zњrњt. 
Imu, cy korigњ, imburuz hњlњm hiciѕ nњdirim. Ommo, sњn 
ylњsњn, i bolѕevikho њ i џњrњho omogњ sњlt nunimu burra 
mijov.  

Ѕњbњtњj:  U  duzi.  Њ  i  bњghorњvoz  zihisdњ  rњћњti. Cy  

tњfiџњti dњri њ џњrњjmu? Imu sujmiѕ soxdњnim? Iѕyѕ 
њdњt sujmiѕ soxdњ. Uho њ ѕњhњr, њ kњnt, imu њ rњћ, њnљњq... 

Nisim: Cy “њnљњq” bazluqini inљo. Sњn ylњsњn, 
bolѕevikho omogњ imu soq nimunim. Њ padѕohjњtiѕ, њ 
ihoѕ birњjmu sarfi. Ћњrmњћim, dijњ... Ommo uhorњ, u 
bolѕevikhorњ, gufdirњnyt, voisdњ hњmmњrњ qњjci zњnyt. 

Ѕњbњtњj: U duzi. 
 
(Әz dur sњs omorњni) Њdњ... Hњj..j. Inљo bijojt. 
 
Ѕњbњtњj: Kњѕ, gujgњ ci hisdi. (voisdњ burovt) 
 
(Дiromorњni Ѕњfadijo) 
 
Ѕњfadijo: (tњџњdi). Hњci kor nibu. Iѕmu inљo 

њlxohin poisdњjt, њdњjt ixdilot soxdњ, ommo њz Xocmњs 
њdњt bolѕevikho omorњ. 

Nisim: Hњri, cy soxim bњqdњ? Њ љњhњndњm bijovgu.  
Ѕњfadijo: Nњџ, biror, imu qњrdxundim... Imburuz bњg 

њ xunњj xyѕdњ horњj zњri dњsdiboѕihojmurњ, xub qњdњh 
kњѕiri њ iѕu. Ommo tњvњqњѕ soxdi ki, imu њ љyrџњtњvoz 
qњrњul soxim, љњng bњrim, nњhilim bolѕevikhorњ inљo 
omorњ. 

Nisim: Bolѕevik-bolѕevik gufdirњni ty, ommo њxi 
њz u qњjr imurњ sњniџњtimuѕ hisdi. Њz sњbњћ jњ ci њ dњs 
imu nњ ofdori. Hњci kor birњ? 

Ѕњbњtњj: Gyrdњ odomihorњѕ hiѕdњnit rњћњ soxdњ, cyi 
i imu, њ bњg kumњki soxdњgori. 

Ѕњfadijo: Nњџ, biror, dijњ, dir soxdњ џњmњl nijov. 
Bњg, kњlњhoj љњџmњt - hњmmњ imid xyѕdњrњ њ sњrimu 
vonorњt. Kњlњ џoѕirhoj ѕњhњr xњjli pul љiro soxdњt њri 
jњrњq-sњdњq. 

Nisim: Њnљњq, њxi... 
Ѕњfadijo: Urњ mњ danysdњnym, њj. Hњci soxdњ gњrњki 

ki, hњm њ bolѕevikhorњvoz љњng girim, hњmigњ sњniџњt 
imurњѕ soxim. Dijњ, kњѕit. (вadarafdњnyt)  

 
(Diromorњni Botuѕvњџ - xњsdњ-mњndњ. Nyѕdњni њ bin 

kulњ) 
 
Botuѕvњџ: (Horoj zњrњni nњvњrњ) Bijo, dijњ, vњcњ 

kurtoliћ, vњcњ bњdmњzol, bijo, dijњ. (њri xyѕdњ) Xudo њ 
sњrimu qњzњb rixundi. 

 
(Diromorњni sњxd vomundњ Dovid) 
 
Dovid: Dњdњj, mњrњ hic minkin nisdi, pojhojmњ њdњj 

giљov-giљov dorњ (nyѕdњni). Zanihojmњ jara birњt. 
Botuѕvњџ: Nyѕ, xњlњfmњ, nyѕ. Jarajmurњ Xudo ocmiѕ 

soxdi, balajmњ. Bњxdњvњrњ Xudo dyl dinљhorњ, ѕyqњm 
syroihorњ hiѕdњ, sњnqњ њ sњr bњdmњzolњ sњrmњ tihi soxd. 
Cy џovun soxdњbu i sњnqњsura sњrmњ? I igidњ, bujurtmњjњ 
balajmњrњ (girisdњ), kumњklњj pirimњrњ, zalumњ padѕoh 
bњrd њ zir kovrњ gululњj zalum, њ zir tiљњ ѕimѕil qњsobho 
no. Ѕyvњrњ њ unљo (burbundњni rujњ rasd), њ u xњrњbњ vatan 
qovrњ soxdum. Xњlњfњ њ xunњj xoki, џњrysњ њ xunњj mњrdym 
dokundum (girisdњ). Ciљњvo bњrym sњrmњrњ? (girisdњni) 

Dovid: Mњ vomundum њxi, dњdњj. Cytar birњnini kor 
imu? Њљњ rafdњninim? 

Botuѕvњџ: Њљњ burajm, xњlњfmњ? Vatan golutimu 
xњrњbњ biri, kini imurњ, dijњ, unљo?   

Dovid: Ty imuhoj 60-salњ pirњ zњni, dњdњj. Omon ty 
nњmundi. Њљњ rafdњnim? Miѕinoxdimgњ jњ birњgor, mu-
rafdim  њki  ju,  mњ њ i  bazuhoj  џњjilirњvoz  kor misoxdum,  

midoѕdim xyѕdњrњ. 

Botuѕvњџ: Cumhojmњ mijosd kur birњ, xњlњfmњ. Mњ 60-
salњ zњnymgњ, tyѕ hњlњ 9-salњ џњjili. Tojhojty hњlњ њ i 
qњtmњ-qњriѕihoѕ њ qњriѕ ranginњ paltarho, њ sњr 
buholyjњ boroxun bњbњ њdњt ujnњmiѕ soxdњ. Xudo њrimu 
hњci nyvysdi. Bњbњ-kњlњtњlњjmuѕ њz џњjili њ zir ѕњlњ 
kњlњ birњt. Њ xњrњbњ vatanimu xњrњbњi tiћoruti ofdori, 
hњmmњ њ qњcњ-qњcyt. Kini imurњ? Gufdirњnyt, xњlњfmњ, њ 
Boku њri kosibho sњћib omori. 

Dovid: Њ cyrњvoz rafdњninim unљo, dњdњj? Pul imu 
nisd, cimu nisd. 

Botuѕvњџ: Pul imbisdogњ imurњ, balajmњ, њ i ruz њri 
cy mundњbirim. Њ ћykym pulњvoz bњbњjtyrњ њ љigњj kuk 
xyѕdњ њ zir gululњ fyrsorut. Imuhoj iѕu њdњt kњjf soxdњ. 
Pul... (vњdi birњnyt qњcњqho Nisim vњ Ѕњbњtњj - quzњ-quz 
omorњnyt). Vњxi burajm, xњlњfmњ, diri. (vњxyѕdњnyt, 
carusdњnyt њri rafdњ). 

Nisim: (xњndњkimisi) Њљњ rafdњ ty, њ qњri?! Hњlњ poj, 
vinim cњnдqњdњr puli.  

Botuѕvњџ: (tњrsirњ) Њ hicљoiѕ, qurbun pojhojty gњr-
dom. Kosibim, њdњjm virixdњ њ hњrљoj pojimu rafd. 

Ѕњbњtњj: Virixdњnit? Hњri, pulhorњ di vinim. (bulњ 
dorњni) 

Botuѕvњџ: Hi... pul...? Pullњjmu nisdi, qodovolim (sњxd 
gyrdњni љibњ). Rњћm bњrit њ imu, hic kњsimu nisdi. 
(girisdњni) Qurbun balahoѕmu gњrdom. 

Ѕњbњtњj: Pњs u cyi љibњ sњxd gyrdњj? Vњdњѕњn! 
Botuѕvњџ: Vallah, hiciѕ nisdi. Њz zњvњr Xudo, њz 

zofru iѕmu, rњћm bњrit. Њ xotur њn i bњdmњzolњ jњtimiѕ 
bugњ. 

Dovid: Rњћm bњrit њ pirњ dњdњjmњ, jњzuqim, gisnњim. 
Hickњslњjmu nisdi.  

Ѕњbњtњj: Hњri, nњqyl mњxun, vњdњѕњn. (gyrdњni њz 

qulju). Cyn tyni qњrihorњ syrx ambar imbu. 
Botuѕvњџ: Њ Xudo ѕovџo gњrdo, nisdi. (girisdњni 

minњt soxdњ) 
Ѕњbњtњj: Mir-mir mњsox, zu boѕ vњdњѕњn. (њz Nisim њ 

qiroq) Ququn. (Nisim qњrњz gyrdњ, zњrњni њz pњsњj sњrjy) 
Botuѕvњџ: (ofdorњni) Ѕyvњrlњ xњlњfmњ, њ Dovid! 
Dovid: (ѕњndњni xyѕdњrњ њ sњr kњlњdњdњj, girisdњni) 

Dњdњjlњjmњ, dњdњj! Oj!.. Mњ imuhoj cytar soxdњninym!? 
Nisim: Bur sњs tyrњ, hњciho! (Ѕњbњtњj dњsњ donorњ њz 

љib, vњdњѕњndњni jњ jњjluq њ qњriѕjy 10 monњt pul.) 
Ѕњbњtњj: (qњhr) Њh, kypњkњ viniѕ ho, mњѕ mugum hњlњ 

њ љib њn i cy dњrigњ, i hњci sњxd gyrdi. Nisim, gijo 10 
monњt.  

Nisim: Kofdara viniѕo. Nњhoq jњ gululњrњѕ xњrљ 
soxdum, hњjf њn u gululњ. Kњѕ burajm, kњѕ burajm. 

Ѕњbњtњj: I kofkofњ њz rњћ kњѕirњ gњrњki. (gyrdњnyt 
њz qoboju). (њz Dovid) Њj... љumuљustak, vњxi dur boѕ. Nњbugњ 
tyrњѕ gululњ voisdњ? (kњѕirњnyt zњnњ њ u qiroq) 

Dovid: (girisdњni) Dњdњj... dњdњjlњjmњ!... Њљњ buram? 
Tњћno dor њ bijobu… mњrњѕ kyѕytho xubi. I cy zalumini?! 

Ѕњbњtњj: (dirњnyt odomiho) Nisim, Nisim, uho kinyt? 
(kњѕirњnyt tufњngњ) Pojit! Pojunit fњjtunњ, nњbugњ 
mizњnim! (vadarafdњnyt) 

Dovid: (qyљ њ binњj kulњ) Cytar virixym? Ki rњћњ imbur-
bunu њ mњ? (girisdњni) Tњћno quѕ њ kњlњ mњjdu, gisnњ-
tњѕnњ њz ofdo zњrdu. (girisdњni) Ki rњћm imbњry?  

 
(Гњcњqho dirovundut џoѕirho Ѕњlmy vњ Ћizqilњ, nykњr 

iѕy Ѕomoilњѕ) 
 
Ѕњbњtњj:  (boљњh  zњrњni)   Hњj..j!   Iѕmu  њ  xњjol  fњjtun  

boѕit! (њz Ѕњlmy) Hњri... vњdњѕњn vinym. Ty њdњbiri lap њ 
љyrџњtњvoz rafdњ, vњdi birњni ki... 

Ѕњlmy: (tњrsirњ - bovorin) Њ Xudo, њ Tyro sњvgњnd 
gњrdo nњџ. Imu њљњ, uho њљњ. Uho poj birњћnњjyt, xњlqњ 
sujmiѕ soxdњgorhojyt. Imu - qulhoѕmu - њz Xudo dorњ kњm 
para њdњjm alyѕ-vњryѕimurњ soxdњ. Imu њљњ, bolѕevikho 
њљњ. 

Nisim: Ty њrimu nњqyl mњxun. Hisd-nisdњ bini њ i 
џњrњ, nњbugњ pusdiѕmurњ sujmiѕ misoxim. 

Ѕomoil: Rњћm bњrit, rњћm bњrit. Fњqirњ odomini, 
Xudo boruxo soxњ odomini. Hњmmiѕњ tikњ para dorogori 
kosibhorњ. Rњћm bњrit. 

Ѕњbњtњj: Rњћmњ њz bolѕevikho xoh. (њz ћњrmњћho) 
Kњѕit ihorњ. Њri њn iho pul њz љun ѕirini. 

Ѕomoil: Jњzuqim, rњћm bњrit (minњt soxdњni) 
Ћizqil: (њ guѕi-guѕi Ѕњlmy) Di burov, xunњjmurњ 

mњvacaru, nњbugњ mykyѕyt imurњ. 
Ѕњlmy: (Њz Ћizqil) Cy, i bњgњ vњlgovuѕi? Bњgњ nњ 

dirњt uho? Ty daniho korho nisdi. (qњcњqho voisdњ bњryt 
ihorњ. Vњdi birњni ћњrmњћ qњcњqho Miѕi)  

Miѕi: I taza quzihorњ њzљњ ofdњjt, maѕallњ iѕmurњ? 
(dirњni Ѕњlmyrњ, ѕinoxdњnyt jњkirњ) Њdњ... Ѕњlmy? I cy 
kori? ... (dњniѕirњni њ ћњrmњћhoj xyѕdњ) I cy kori? Iѕmu 
nњsdanit ki, i kњlњ sњvdњgњri? hњmmiѕњ gњrњk birњki 
imurњ vњrzundњni? Cњnd karazho pyѕokiho imurњ њ 
bњgњvoz kor ofdorњki i duzњltmiѕ soxdi. Iѕmu cy 
soxdњnit? (њz Ѕњlmy) I cy kori ki, iѕmu њ i vњxd њ rњћ 
vњdiromorњjt, mњrњ pyѕoki xњbњr nњ soxdњjt? 

Ѕњlmy: Ambar soq boѕi. Њ iho varasundњ gњrњki, iho њ 
i rњћ њri ki poisdњtgњ. Kњm mundњbu ki, i ћњrmњћhojty 
imurњ poj birњћnњho danysdњ nњ kyѕyt. Ambar razinym. (Њz 
љib  vњdњѕњndњni  jњ  kњm pul) Bњxѕlњmiѕ soxit, i њri xyrdњ  

xњrљi џњjilho, vњgyrytgu. Њz mњ vњ њz kukmњ. (burbundњni). 

Miѕi: Nњџ, gњrњk nisdi, soq boѕi, bњqdњ mivinim 
jњkirњ. (Nisim vњgyrdњni pulhorњ) Њ џњjilho, ihorњ tњ 
vњgzol њz qiroq rњћ soxdњ gњrњki, danysdit? 

Ѕomoil: Њ Ѕњlmy, pњs mњrњ? Mњrњ kyѕyt? Gu mњrњѕ 
rњћњ soxut, dijњ. (qњcњqho њ xњjol pul bњxѕsoxdњjyt) 

Ѕњlmy: Cy? Vњlgovuѕ nisdi ki. U ty, u uho. Iѕmu њ 
jњki danit. Mњ њri ty zomin birњni nisdym ki. 

Ѕomoil: (minњt њ hњrdy taraf) Rњћm bњrit, џњjilhojmњ 
jњzuqi, mykyѕyt.  

Ѕњlmy: Mњ nњsdanүm, mњ nњsdanүm, љonum. (њz qњcњqho) 
Soq boѕit, dijњ. (voisdњ burovt) 

Ѕњbњtњj: (њz Ѕomoil) Ty kњѕ, њn ty korty hњci... 
Ѕomoil: (minњt) Rњћm bњrit jњzuqum. Њ Ѕњlmy, hњci 

isroili imbu?  
 
(Kњѕirњ-kњѕirњ bњrdњnyt) 
 
Dovid: (tњrsirњ vњdiromorњni њz bin kulњ) Њ lњlњ, lњlњ, 

minњt soxdњnym, hic kњsmњ nisdi, kњlњdњdњjmurњ hњ inљo 
kyѕdњt. (girisdњ) Rњћњ nњs ѕinoxdњnym, gisnњjym, xilos 
sox mњrњ... lњlњ! 

Ѕњlmy: (mњћtњl) Cy? Xilos? Mњ bњgњm њri iѕmurњ 
vњcirњ omorњm?.. Hy... xubњ kori, xilos!. 

Dovid: Lњlњ, ty pul dori xilos bisdori ki, mњ cy soxum, 
(minњt) bњrit mњrњѕ. 

Ѕњlmy: (qњhr) Pulњ bњbњѕmu qњzonљ soxdњbu њri mњ, 
dirdifon? Њ, i pojbirњћnњ, kunbirњћnњrњ viniѕo. Pulњ 
Xudo њz џњsmu dullu nњ soxdijњj. Pul... pul... hњkisif 
jњџњni it hњkyl... (њz kuk xyѕdњ) Kњѕ, kњѕ burajm 
(rafdњnyt) 

Dovid:  (mundњni  girisdњ,  sњs  gululњhoѕ  њdњj  omorњ)  Cy  

hњsonti hњci myrdњ. Kirњ xњbњri њz i tњlћњ qismњt jњtim-
jњsirњ џњjil. Bњbњ... bњbњ... Pњs dњdњj?.. Dњdњj, њљњi ty? Њri 
cy qњl nњs gyrdњ i jњzuqњ kuktyrњ? Zindњimi ty, dњdњj, 5-
salњi mњrњ ѕњndњj, rafdњj, њљњi ty, њљi bњxyѕhojty, dњdњj? 
Jњ џњrslњѕ bugњ rixun њ sњrmњ. (хundњni mњџњni, muzik њ 
hovoj "Vartani") 
 

Vњlg livњsyz њ tњћno boqlњ ћњsyl omorњm. 
Xok qobuqsyz њ qњriѕ tњly kњlњ mњ birњm. 
Zyџbњj vorvori qњhr gyrd њ sњrmњ, vor zњ rujmњrњ, 
Њ qњriѕ vњrfho birњћnњ vњngњsd i љњndњgmњrњ. 
Rњћsyz, њdњbsyz њ zir dњsho moqbun bisdorum. 
Xњљњlњti nun nњ ov vњgyrdњ buj voѕњndym. 
Mиzиhymmi mњ jњzuq jњtim jњ sњџњtlњjgњѕ?  
Mivinymmi, oj iѕyq dynjoh, dy ruzlњjgњѕ?  
Cumhojmњ џњrsi, pojho birњћnњ њ qopuhoj xњlq. 
Vokunit dњrњ, dњbњrit mњrњ, mњsoxit jњlњq. 
Bњlki myrdym bu, qovrњjmњrњ ki sњxd misoxu? 
Nisdi bњbњjmњ, nisdi dњdњjmњ, ki girjњ soxu? 
 
(Ҝirisdњni)  
(Omorњni Ѕomoil zuri-zuri) 
 
Ѕomoil: Kuk, mњgiris, mњgiris! Xudo kњlњi, kњѕ. 
Dovid: (mњћtњl) Lњlњ, tyrњ nњ kyѕdyt? Cytar xilos bis-

dori ty? (ѕori) 
Ѕomoil: Myhlњt imbisdogњ iѕyrњ, mykyѕdyt. Sњs am-

barњ gululњho omo, ѕњndyt mњrњ virixd. Mњѕ vogoѕdym 
omorum, tyrњ virixunum gufdirњ. 

Dovid: Soq boѕi, lњlњ. Cy xubњ odomini ty! Њ u qolinњ 
lњlњ minњt soxdum, girisdym, nњbњrd mњrњ, hњlњ nifriѕ 
soxd. 

Ѕomoil: (ox kњѕirњ) Њj..j kuk! Uho jњ љirњjgњ tњjfњjyt. 

Minњt imu, ox imu њz dиvorhoj sњnqi giroѕdњni, ommo њ 
muvњћ њzuniho kori nњs soxdњ. Uho “rњћmlynyt” hњrgoj ty 
xњjr dorњninigњ, hњrgoj њri xњjriѕu boљoruqlynigњ. U њ 
ћykym pulњvoz hiѕdњ rabirњ durgunњ ѕohodi dorњ, zњn 
kњsњ њri kuk xyѕdњ xosdihoji. U њ dњhhorњvoz kiflњthorњ 
њ љigњj sњlњm xunњsyz, darakњtsyz hiѕdihoji. Ty dirњniki: 
mњ nykњrjy birњ-birњ њ mњ rњћm nњ bњrd, nњ gufdi mњrњѕ 
xilos soxu. Њri cy? Cynki mњ nњbirњ isњџњt њ u xњjri. Mњ 
myrdymgњ myzd korsoxdњimњ њri jy mumunu. Uho zњlynyt, 
kuk, xun odomihorњ kњѕirњgorhojyt. 

Dovid: Њri, dirym, ambar rњћmsyzi. Њ odomikyѕ 
uxѕњѕ zњrњ. Urњ unqњdњr pul hisdi rњћњ soxdut, ommo pirњ 
kњlњdњdњjmњrњ ћiciѕ nњbirњ-nњbirњ kyѕdyt. 

Ѕomoil: Њri kuk, њz u tњ iho tњfiџњt nњdњri. Uhoѕ, 
ihoѕ odomi sujmiѕ soxdәgorhojyt. Uhoѕ, ihoѕ odomi 
kyѕdњgorhojyt. Њnљњq hњrkiѕu њ jњ љirojњ tњhњrњvoz 
(џњrњ). Њj... kuk, ty hњlњ cyho dirњj... ty hњlњ џњjili... kњѕ 
burajm, kњѕ. 

Dovid: Њљњ burajm, lњlњ? 
Ѕomoil: Kњѕ, kuk, ty mњtњrs. Mњ u nisdym. Mњrњ 

hiciѕ nisdi њz i qulhojmњ qњjr, mњ hiciѕ vir nisoxum, 
kњѕ burajm. Gufdirњnyt imurњѕ sњћib hisdyt. Sњћib њn i 
poj birњћnњho, њn i dњs-qul qњbњrho, њn i њz Xudoѕ rњћm 
nњdirњtho. Kњѕ, kuk, burajm. 

Dovid: Kњѕ, lњlњ. Tyѕ bugњ њri mњ sњћib boѕ.  

5 - myn pњrdњ 

 
1922 сал. Boq detdom. Vњdini pњnљњrњhoj detdom vњ pi-

lokon њn detdom њ qњriѕ boq. Њ taraf rasd boq - ћњvz њri ov 
vњgyrdњ, њ jonju - skamejkњ, њ sњr komiki nyѕdi Mњlkњ, њdњj 
jaralmasi tњmiz soxdњ. Њ taraf cњp 10-12 џњjil, kura birњ, 
њdњt xor xundњ, њ qњriѕ iѕy dњri Dovid. 

 
Џњjilho: (њ hovoj “Pepo”) 
 

I xuѕbњxdњ racњ vatan,  
Vatan zњћmњt dњrd-qњm nњdan 
Њn imuni, њn imuni, 
Hinњrmњndi dњshojmuni. 

 
Mњlkњ: (њz cymjy џњrs tihi birњ-birњ) Bala! Љon bala! 

Imuhoj tyѕ mumundigњ, ihorњ xuno ujnњmiѕ misoxdi, par-
parlovuѕ misoxdi. (girisdњni) Љun dњdњj vadarovo, 
xњlњfmњ. (diromorњni Sibo, dirњni girisdњj Mњlkњrњ) 

Sibo: Tњ kњj dњs nivњgiri њz girisdњ, Mњlkњ? Jњzuqiѕ 
bugњ bijovgu tyrњ њ xyѕdњ. 

Mњlkњ: (girisdњ) Њ љon Sibo, cytar nњgirisym? Hњr ruz 
i џњjilhorњ ki hњci ujnњmiѕ soxdњ dirњnym, gufdirњnym: 
"Toki tyѕ mumundi, kukmњ!" Mњ mijosdym kyѕdњ omorњ њ 
љigњjty, (girisdњni) xњlњfmњ. Ty dyrysd qњl dњdњj nњ dirњj, 
џњjility њ tikonњvoz giroѕdi (girisdњni). Љon Sibo, 
kukmњ 5-sala bu mњrњ њz jy љiro soxdњtho, hњ њdњm њz 
jonhojmњ gњѕdњ cirjњtjyrњ - nњs ofdњnym. Cy biinsofњ 
dњdњj bisdorum mњ. (girisdњni) 

Sibo: Ty cy mijosdi soxdњ? Њ ty cy tњxsir vњri inљo? 
Ѕyvњr myrdњgor њ ѕyvњr murov. 

Mњlkњ:  Nњџ,  љon  Sibo.  Hic  joqini myrdњj ѕyvњrmњrњ  

nњdanysdњ њ sњrmњ kor ovurdut, mњrњ dyborњ њ gilguli 
dњѕњndyt. Љunmњ њ љњhњndњm, mњ nijosdum balajmњrњ њz 
xyѕdњ љiro soxdњ. (girisdњni). Bala! Љon bala!  

Sibo: Mњgiris, Mњlkњ, mњgiris. Giroѕdi. Hњmmњj њn 
i џњjilho kukty nisdyt bњgњ? 

Mњlkњ: U zalumњ, rugњ-rug birњ xysyr pњskњnњkimњ 
diri њ rњћ, cytar xysyrmњ Bњtuѕvњџњ kyѕdњtgњ. Џњjilmњ 
omori minњt soxdi њ jy, u zalum guѕ nњ vokurdi, unљo 
balajmњrњ (girisdњni) kyѕdњt. Ki danysdњ, cym џњrsi cњnd-
bo "dњdњj... dњdњj" horoj zњrigњ. Ki љohob dori tyrњ, kukmњ, 
ki xomuѕ soxdi tyrњ, jњzuqmњ... њљњi ty? (џњrњ) 
Midanysdummi mњ њ zalum balajmњrњvoz zihisdњ? Hњ umuhoj 
vњdiromorum њz unљo.  

Sibo: Duzi, Mњlkњ. Uho zalumyt њri љun insonho. Uho њ 
ћykym pulњvoz њdњbyryt vњљњsdњ, pusd xњlqњ vњkњndњ. 
Viniѕ, њ u xoturiѕ bolѕevikho, ћykymњtimu њdњj uhorњ 
tњrg soxdњ. Њz rasdњkiѕ, Mњlkњ, њgњr ћykymњt њn imu 
nibisdogњ, bolѕevikho nibisdogњ, cy xub bu њrimu? 
Midanysdimmi cyn imuniho dulanmiѕi dirњ, ruz dirњ? 
Illohki zњnho.  

Mњlkњ: Duzi, ommo doq balajmњ hic њz jormњ nivњdarov. 
Mњ dњdњjym њxi - њљi kukmњ, њљi balajmњ? (girisdњni) Љon 
Sibo! 

Sibo: Xubi, vњssi, mњkyѕ xyѕdњrњ. Vњxiz burajm, jњ kњm 
sokit boѕ. (vadarafdњnyt) 
  

(Diromorњni rњћbњr detdom Gavrilova vњ boq qulluqsox 
Isroil) 

 
Gavrilova: I tњhњr mњ gufdirњnymho planњ њ sњr 

bњhњm bњrdigњ lap gyzњlњ boq mњdirov. Њ imu, њ dњvrimu 
hњmmњ mijo rac bu, xub bu. 

Isroil: Њrxohin boѕ. Mњ hњci i boqњ qyc soxum ki, hic 

њ xovhoj sњћibjyѕ nњ omoriho tњhњr. 
Gavrilova: Hњcuѕ mijo bu. Imu i xunњho, i boqhorњ њz 

dњs dњvlњtmњndho vњsdorњjm њri њn u nњџ ki, xњrњbњ soxim 
gufdirњ. Tњfiџњt uni ki, њgњr tњ imuhoj uho tњkho њ 
zњћmњtkњѕhorњvoz i qњlњcњhorњ vokurdњ, iѕu xyѕdњniѕu 
kњjf soxdњnbyrytgњ, imuhoj њ qњriѕ њn uho џњjilhoj 
fњћlњho, kњntciho kњlњ birњninyt, zihisdњninyt, ѕori 
dirњninyt. 

Isroil: Urњ mњ њ sњr ofdorњm, ћњrmњћ Gavrilova. Њ 
xotur њn i ћykymњt љunњѕ dorњ ћњjf nisdi. Ty fikir 
mњkњѕ, gњrњk hisdiho qњdњr rac imbu. Hњci misoxum ki, 
џњjilho њ џњrњj dorho hњm rњћњti soxut, hњmigњ vozi soxut. 

Gavrilova: Њri, њri. (Diromorњni zuri-zuri Sibo) 
Sibo: Ћњrmњћ Gavrilova! Inspektor omori, њdњj tyrњ 

xњbњr vњgyrdњ.  
Gavrilova: Њљi? Unљoi? Kњѕ. (њz Isroil) Ty gњnњ fњm 

sox viniѕ. (vadarafdњnyt) 
Isroil: (њz Gavrilova) Boѕgu. (њri xyѕdњ) Inљo imbu 

gylho koѕdњ, њ i tarafigњj љњrgњj dorhoj vњ jњ cњnd 
skamejkњ zњrњ inљo. (fњm soxdњ-soxdњ vadarafdњni)  

 

(Diromorњni Dovid њ 3 џњjilhorњvoz) 
 

Dovid: (њz џњjilho) Iѕmu hњlњ џњjilit. Mњѕ њ sal 
џњjilym, њz iѕmu ambar kњlњ nisdym. Hњmmњju 13-salajym. 
Њnљњq mњ ruzho ambar dirњm. Bњbњsyzi, dњdњjsyzi, gisnњi-
xњљњlњti mњrњ њz џymyr kњlњ soxdњt. 13-salajњ sifњtmњ њ 20 
sala uxѕњѕ zњrњ. Jњ џњjil ki њz dњdњj birњ ruz, њz dњrd vњ 
lњrbњ qњjr hiciѕ nњvиny - cytar imbu? I qulho, i bazuho 
imburuz rњћњti soxdњnytho њz i cњnd sal pyѕo њ zњћmњt 
dњbirњt. Њh џњjilho! Bњxdњvњryt u kukho-duxdњrho, kyhnњ  

dњvrњ nњdirњtho.  

1 џњjil: Duzi gofty, bњxdњvњryt. Imu dijњѕtњѕ bњxdњ-
vњrim, cynki jњ tikњj kyhnњ, nњџlњti birњ dњvrњ dirњjm vњ 
imuhoj danysdњnim tњfiџњti norњ. 

2 џњjil: Duzi. Kњj biri њzuni dњvri ki, tyrњ hњm siroi 
soxu, hњmigњ hovoi xunu, sњniџњtiѕ vomuxu?! Hic vњxdiѕ. 
Cyn imuniho њ qopuhoj kњs њ vњci-vњcini mijosd domundњ, 
њz tovun xundњ hic њ fikir ovurdњѕ љyrџњt nibisdo. 
Cynki xundњnbu u, kirњ pul vњ dњvlњt hisdigњ. 

Dovid: Њri! Њz xundњ qњjr - hњr zњћmњtkњѕњ imidi њ 
sњbњћinњ ruz xyѕdњ. Hњr zњћmњtkњѕ kor soxdњ myzd 
xyѕdњrњ vњgyrdњni. I њvњlho nisdi: hњ kor soxi, њ nun nњ 
rasi. Ommo џњjilhorњ kor soxdњ џњmњl nijov, cynki 
cyklњjyt. Uho bijo xunut, nњsiџњt vњgyryt. Ommo nњsdanyt 
ki, mњ њz 8-salai њ zir ѕњlњ њri jњ luqњ nun domundњm. 
(xundњni mњџњni, muzik њ hovoj "Vartani")  
 

Sњrmњ quz bu, dњshojmњ duraz – њ kњs minњtym, 
Љњndњgmњ qњbњr, rujmњ sijњ – њ tњhњr rang tum. 
Sњbњћ tњ ѕњћњngum dњbиrym – њzirlњj ѕњlњ. 
Voj zњrњmbиrym њ kucњ, њ ki gujum i ћolњ. 
 

Ofdoi hњminoni њri mњ – њz nun zijod bu. 
Taza jњmiѕho ѕyqњmmњrњ – siroi soxdњnbu. 
Vњrf ki mijomo ћolmњ gurun – qyљ midiromorum, 
Rangmњ parusdњ, љњndњk љarysdњ – њ lњrz mijofdorum. 

 

Њh, bњbњjmurњ њ saldati bњrdyt, dњdњjmurњ њz mњ љiro 
soxdut, kњlњbњbњjmu myrd, kњlњdњdњjmurњ њ pyѕoj cymmњ 
kyѕdyt. Њxir ki, u kyhnњ dњvr xњrњbњ soxd kiflњt 
bњbњjmurњ. Mњ mundum sњћibsyz, kumњksyz, gisnњ. Њnљњq њ 
i bazuhoj  џњjilirњvoz kor soxdњ  jњ luqњ nun ofdњnbиrym,  
jњ  

kњpik pul. Pul.. dњvlњt. Cy takabur byryt u dњvlњtlyho. Њ 
Xudo bovor soxdњnbyrytgњѕ, xyѕdњrњ њz Xudo kњlњ 
gyrdњnbyryt. Њ xњjolmњni, њ rњћ њ qњriѕ viѕњ 
kњlњdњdњjmurњ kyѕdњki, mњ tњћno mundњngњ, њ jњ џoѕir 
minњt soxdum mњrњ bњry њ xyѕdњrњvoz. Oh, cy zur gyrdњbu u 
xyѕdњrњ... Nњџ mugu... pul... ofdo omorњ pul nisdi mugu. 

2 џњjil: Zul њn њzunihorњ kњѕirњ gњrњki. 
Dovid: Њri, gњrњki. Ommo jњ fњqir - nykњr Ѕomoil, 

hic puliѕ nњbu jyrњ, vњgyrd mњrњ њz rњћ, ovurd њ 
xyѕdњrњvoz њ inљo. Juѕ darafd њ zavod, mњrњѕ dњѕњnd њ 
kor soxdњ, doѕd mњrњ. Ommo ћykymњtimu nњs hiѕdњ cyn 
imuni cyklњ џњjilhorњ kor soxdњ, zњћmњt kњѕirњ. Cyn 
imuniho bijo xunut, sњniџњt vomuxutgu, mugu. Uniki mњ 
imuhoj 11 ruzi њkiѕmu omorњm. 

1 џњjil: Tњmizi, xurњg, rњћњti, nњsiџњt. Syqdњ bњbњѕ i 
љirњ њri odomi sњћibi nisoxu, cytar ћykymњtimu, ћykymњt 
zњћmњtkњѕho soxdњnigњ. 

Dovid: Њri, џњjilho, duzi. Sњћib, sњћib. Taza dynjoh, 
dynjoh zњћmњt, dynjoh iѕyqi. 

Њ xњjol mњni u mњrgњ viѕњ (xundњni) (Gofhoj њn i 
mњџњni tњ imu nњ rasiri – ред.) 

Ommo imuhoj (xundњni, muzik њ hovoj "Vartani")  

 

Xunњj sovit ovodu gњrdo – xilos bisdorum, 
Њ i gњrmњ tњmizњ paltar – pucundњ omorum. 
Hњr ruz nun-ryqњn њ џњsњlњvoz – biri xurњgmњ, 
Qirmizinњ xun lov biri izmu њ rag љњndњgmњ. 
 
Њ љigњj hњmmњ, xundњ њri mњ biri nњsiџњt, 
Sњћib gњѕdym ofdum њri mњ – gyrdym sњniџњt. 
Gњrmњ xunњ, rњџњtњ dyѕњg – biri љigњjmњ. 
Љun soqњ kumњk imboѕum њri ћњrmњћhojgњjmњ. 

Bњxdњvњryt   џњjilhoj   ulkњjmu.  Kњѕit   burajm,   mњћњl  

nuboi.  
 

(Вadarafdњnyt) 
 

 (Diromorњnyt Jovdo, Gavrilova, Sibo) 
 

Gavrilova: Paљalujstњ! Imuhoj imisal gњnњ dorho 
koѕdњninim. Њxir ki jњ kњm pul rњћњ bisdogњ - kor xub 
imbu. 

Jovdo: Xњrњb nisdi. Ћykymњtimu њri џњjilhoj vatan 
xyѕdњ pul sњqњti nisoxu. Њnљњq њz iѕmuѕ talab misoxu ki, 
iѕmuѕ џњjilhorњ xubњ tњrbijњ dit, њ tњrbijњj 
kommunistirњvoz kњlњ soxit. 

Gavrilova: Hњlbњttњ, paљalujstњ, midanit hњ imuhoiѕ 
proverkњ soxdњ. 

Jovdo: Cњnd џњjil dњri њ i detdom? Hњmmњ kњlњhojyt? 
Gavrilova: Dњryt 60 џњjil. Dњryt 10-salahoѕ, 12-13-

salahoѕ, jњ cњndigњ kњlњhojyt. 
Jovdo: Њ ћisobњvoz љuhuriѕ dњri, tyrkiѕ, urusiѕ 

dњri? 
Gavrilova: Њri! Њri! 
Jovdo: Vo-vo! Hњcuѕ gњrњki. Tњrbijњj internatsionali 

њz hњmmњ pyѕo. Њ uho varasundњ gњrњki, cytar њvњl 
millњtho dy jњkirњ kyѕdњnbyrytgњ. Imuhoj zњћmњtkњѕhoj 
hњmmњ millњtho њ jњki birorut.  

Mњ 8 sal њ dovџo birњm. Mњ dirњm, cytar dy jњkirњ 
nњџlњti soxdњtgњ hњr millњt. Uho nњs varasirњnbyryt 
dyѕmњn њ qњriѕ hњr millњt dњri gufdirњ. 

 

(Diromorњni Mњlkњ њri ov dњbњrdњ) 
 
Dњvlњtlyho, rabiho,  ranљundњgorho.  (Dirњni  Mњlkњрњ,  

ѕinoxdњni) I cy kori mњ dirњnym, (њz uho) њri... hњcini... 
(њ qiroq) Њ Mњlkњ uxѕњѕ zњrњ. 

Gavrilova: Duzi. Imu њ tњrbijњj internatsionali 
ambartњki fikirњ dorњnim. Midanit proverkњ soxdњ. 
(Mњlkњ њ ovњvoz vadarafdњni) 

Jovdo: (fikir) Cњnd odomi њ iѕmu kor soxdњ? Kinyt 
uho? 

Gavrilova: Jњki mњ, dy tњrbijњciho - ini Sibo 
Milixova, jњkigњ Sofijњ Pavlova, jњki cisox Matveeva, 
bњqdњ Zojњ Avѕalumova, Mњlkњ Ѕaulova vњ... 

Jovdo: (њ qiroq) Hњ ini, i. Cytari kori? (њz uho) Mibumi 
xurњkњ fњm soxdњ? 

Gavrilova: Pољалуйста, kњѕit darajm (rafdњnyt) 
 

 (Diromorњni Mњlkњ, њ pњsњjy Sibo) 
 
Sibo: Mњlkњ, danysdњni? Ty kortyrњ varasdњj, bijo њ 

xunњ buraj. Њnљњq mњ tњvњqњ soxdњnym, poj jњ kњm њ mњ 
kumњki sox. Mњrњ i sњџњt kormњ ambari, ty њdњj dirњ ki. 
Nyѕ њ inљo ihorњ vњci. (dorњni gyrљovoho) Imiѕњv bijo 
zolњ xub varajunim. 

 
(Mњlkњ vosdorњni sњsmњky, nyѕdњni њ bofdњ. Diromorњni 

Isroil)  
 
Sibo: (њz Isroil) Xubki ty omori, mњ њdњbиrym њri ty 

odomi fyrsorњ. Danysdњni, њz Narkompros odomi omori 
њri proverkњ soxdњ detdom imurњ. Bijo tyѕ gu, cy kumњki 
gњrњkigњ њz taraf Narkompros. 

Isroil: Њz hњmmњ pyѕo masterskoj gњrњki. Uhonigњrњ 
њ quvot imurњvoziѕ midanim soxdњ. Kњѕ vinim.  

 
(Вadarafdњnyt) 

 (Њz taraf diromorњni fikirly Jovdo). 
 
Jovdo: (њ Mњlkњ dњѕnњvundњ) Ѕorihoj hic ѕori nњ dirњ 

bњbњjmu њ moqbuni carusd. Њ gisnњirњvoz џњmњl omorњbuho 
kiflњt vacarusd. Xunњjmњ buѕ, kiflњtmњ tihi (Mњlkњ 
fikir dorњni). Birњћnњjњ doqho њ savzњrњvoz pucundњ 
omorњt, sњnqњluqiho њ duziho carusdњt, qubiho pur birњt, 
ommo њn mњ - zњn mњ њ xunњj kњshojgњmi. 

Mњlkњ: (Ѕinoxdњni horoj dњѕњndњni) Oj...j 
Jovdo: (Ѕњndњni xyѕdњrњ, Mњlkњ њ dњsњvoz nuѕu dorњni 

nњznik nњjov) Nњbugњ nummњ њz sњr zuhunty puzmiѕ biri? 
Nњbugњ cirjњt sifњtmњ њz pyѕoj cymhojty vir biri, 
Mњlkњ? 

Mњlkњ: (girisdњ) I cy kori mњ dirњnym?! Њxi... pњs... 
iѕmu... xњbњr... Bovor sox, mњ tњxsirkor nisdym, ruћmњrњ 
kyѕdњt, љun mњrњ kyѕdњt... I cy kori, Xudo?! 

Jovdo: Mњ danysdњnym, Mњlkњ, ty tњxsirkor nisdi. Ty 
syrxinњ dyli. Њ mњ mњџlymi. Mњ rafdњbиrym, danysdњm. U 
dini, u dњvlњti, u padѕohi - uhojyt, u xunxurho, u zњlyho 
tњxsir њn i dњrbњdoquni kiflњt, њn i birњi xњљњlњt. U 
dњvlњt mњrњ њ љigњj kuk xyѕdњ њ zir gululњ fyrso, u dњvlњt 
tњmњћ do, u rabi њ num Xudorњvoz durgunњ ѕohodi do, zњn 
mњrњ њri kњshojgњ zњn soxd. Qњjqu nisdi, Mњlkњ. Cњnd 
њzini bazuhoj puladi jњrњqњ њ qњrѕuj dњvlњt, din, padѕoh 
carundњ dynjohњ dњgiѕ soxdњt. 

Mњlkњ: Xubiki ty hњmmњrњ danysdњni, bovor sox, mњ 
tњxsirkor nisdym. Dylmњ њri mњ њz hњmmњ qonunho zijodi. 

Jovdo: Mњ danysdњnym, Mњlkњ... pњs њxi kuk... kuk imu 
њљi? 

Mњlkњ: (dir-dir) Hic nњsdanym. Mњ 7 sali ki nњdirњm. 
Mњrњ furmundyt, bњrdyt... Bњqdњ danysdym ki qozijњj 
kukmњrњ,  virixdym  vњdiromorum њz kiѕu, inљo mњrњ њ kor  

vњgyrdyt. Gufdirњnyt, њ dњdњѕmurњvoz... њ rњћ... dijњ, 
xњbњr mњ nisdi... bњlki... kyѕdњt... 

Jovdo: Cy, kyѕdњ omori? Pњs ty, ty dњdњji њxi, cytar 
ѕњndi kuk tyrњ? (џњrњ) Nњџ, Mњlkњ, њgњr u tњ ћykymњt imu 
norњ omorњ soq mundigњ - urњ hiciѕ nibu - joqin gњѕdњ 
gњrњki. (џњrњ) Mњ hњjsњџњt њ hњmmњ xunњhoj џњjili tele-
fonogram mizњnym, њgњr soqigњ, mijofut. Mњѕ inљo dy 
mњhiki omorњm, ixdilot mњ ambari. Cњnd karaz њz zir ylym 
xilos birњm, bњqdњ revoljutsijњ birњki omorњm њ Moskov, 
gњnњ њ dovџo darafdњm њri ћykymњt imurњ myћkњm soxdњ. 
Ty imuhoj dirњni, Mњlkњ, i kњlњ dњgiѕugirњ. Њvњlho vњ 
imuhoj... 

Mњlkњ: Њri...  
Jovdo: Kњѕ, mњ њri ty ixdilot misoxum. Њnљњq jњbo 

xњbњr danym, soqigњ kukimu. (Tњџњdi vadarafdњnyt)  
 
(Diromorњni Dovid њ џњjilhorњvoz vozi soxdњ) 
 
Dovid: Iѕmu mijo varasit ki, њ i salimu, imu mijosdim 

ambarњ korho danysdњ, ambarњ xundњiho danysdњ. Њnљњq cy 
mijo bu ki kyhnњ dњvr, zњћњrlњmiѕ birњ њ xun pucundњ 
omorњ dњvr, њ imu ruz џњjili nњ burbundњt. Uniki, џњjilho, 
imu mijo imuhoj њ dњhlynghorњvoz pyѕovo burajm. 

1 џњjil: Hњcu xundњ gњrњki ki, bњdњl giroѕdњ salhoѕ.  
2 џњjil: Zuri-zuri, ommo xubњ tњhњr. 
Dovid: Њri, zuri-zuri, ommo xubњ tњhњr. Iѕmu danit 

ki, ylkњ dњgiѕ biri, ylkњ њdњj њz imu danandњjњ korsoxho 
guzњt soxdњ. Korsoxho, danutho qinџo vosdorњ њz kyhnњ 
dњvr, vњ vokurdњ taza xuѕbњxdi њri zњћmњtkњѕho. 

3 џњjil: Њ љigњ mijorim imidhoj ylkњrњ. Ѕњksyz. 
Њnљњq hњlњ bijo gorodki vozim. 

Dovid:    Boѕgu,    vozim.    Imuhoj   urњѕ   danit   ki,   њ  

detdomimu tњѕkil biri jњcejkњj komsomol. Mњrњѕ њ 
komsomoli vњgyrdњt, ini Ѕouliѕ њ komsomol dњri. Imu 
bijo kor, zurbajњ kor њ qњriѕ hњmmњ љovonho њri 
danandњiѕyrњ zijod soxdњ. (Diromorњni Jovdo vњ Gavrilova) 

Gavrilova: Iѕmu irњ њrimu zutњ gufdirњnit. Hic tel-
egram zњrњhoѕ gњrњk nisdi. U џњjil њ detdom imu dњri. 
Hњjsњџњt horoj zњnym. 

Jovdo: Nњџ, poj. Ty horoj mњzњ. Bihil mњ ѕinoxum, mњ 
bњbњjym њxi. (Omorњni њki џњjilho) Ѕolum, xuѕbњxdњ 
џњjilhoj bњxdњvњrњ ylkњ! 

Џњjilho: Ѕolum, ѕolum њz џњjilho byrytho bњdbњxd, vњ 
imuhoj hisdytho xuѕbњxd. 

Jovdo: Oforin! (jњkirњ gyrdњni omorњ-omorњ rujњ stol) 
Numty cyi, kuk? 

1 џњjil: Iskijajev Ѕoul! 
Jovdo: Ѕoul, ambar xub. (Њz unigњ) Numty cyi bњqdњ? 
2 џњjil: Ѕolumov Sijyn. Mњ inљigњi nisdym. 
Jovdo: Zaral nisdi, Sijyn. Imuhoj hњr ciљoiѕ bisdori 

tњfiџњt nisdi. (Њz unigњ) Tyrњ cy numi, xubњ ci, kovrњ 
cymho? 

3 џњjil: Њsњfova Istir! 
Jovdo: (nyѕdњ) Pњs tyrњ cy numi, kњlњ kuk? (њz Dovid)  
 
(Gavrilovarњ voisdњ guju, nњs hiѕdњnyt) 
 
Dovid: Mњrњ, lњlњ, numi: tazadњn zњndњ omoriho kuk. 
Jovdo: Њљњb... Hњri tazadњn... 
Dovid: Dovid Ifrњimov. 
Jovdo: (doѕdњni  xyѕdњrњ) Ty cy xub kњlњ birњj. Pњs 

bњbњjty, dњdњjty? 
Dovid: Mњ, lњlњ, hњm jњtimym, hњmigњ jњsir. Mњ naz 

bњbњ,  qњl   dњdњj   nњdirњm,   kњjf   џњjili   nњ   girovundњm.  

Sњnqoj sњћrњho boluѕ bolinњjmњ, vorvorihoj bijobuho 
lyћyf kњmњrmњ birњt. Xokhoj xori њ џњrshojmњrњvoz malad 
birњt. Imuhoj 2 sali ki mњ nun ofdњm, ruz ofdњm. 

Jovdo: Ty cy rac qonoљњqly, dњrd-qњm dirњ gof soxdњ, 
kuk! 

Dovid: Њri, lњlњ, 13-salajym, cњnd 20-sala korho dirњm. 
Moqbuni, xњљњlњti ћњrmњћmњ birњt. Jњ џњjil ki њz 3-salњi 
bњbњ nњ viny... 

Jovdo: Њxi... bњbњjty, mњ, mњnym, kukmњ! (girisdњni) 
Dovid: (cњѕmiѕ) Cytar bњbњ... ty... bњbњjmњni?... 
Jovdo: Њri... Њri, љon kukmњ (girisdњni) ...Mњnym. 
Dovid: (qњl dњѕњndњ girisdњni) Bњbњ... bњbњjmњ! 
Jovdo: I dњh sal rixdњjho џњrsho kњm nisdyt, kukmњ, 

mњgiris. Ty dњh sal њri ruj bњbњ ћњsrњt mundњjho kukmњni, 
ty bњbњsyz, dњdњjsyz њ qњriѕ qњrњ-tikon, њz jњkiѕ rњћm 
guzњt nњsoxdњ kњlњ birњjho kukmњni. Ty kuk qњmi, tњngi vњ 
gisnњjimњni. Mњgiris. (џњrњ). Oh, џњrsho, џњrsho! Mњ 
tikњhoj tup, zњћњrhoj gululњ dirњm - џњrs nњ rixundњm. Mњ 
mњjit ofdorњ lњѕho dirњm, hњr sњџњt њz xyѕdњ nњznik 
mњrgњ dirњm - nњ girisdњm. Nњџ, i џњrsho - џњrshoj ѕo-
rini, kukmњ. Zulm, birњћmi, ranљundњi, њ pul tobiџi xyrd 
biri, kukmњ. Ћykymњt toљho vњ kapitalho, ћykymњt xun vњ 
qњzњb vacarusdi, њxirjy norњ omori. I tazњ dњvr, i 
padѕohjњti zњћmњt њn tyni, kukmњ, њn cyntynihoji. (Џњrњ) 
Ty danysdњnimi, kukmњ, tyrњ dњdњjiѕ hisdi gufdirњ inљo? 

Dovid: Inљo? Dњdњj? Nњџ, dњdњjmњ 7 sali ki mњrњ 
ѕњndi. 

Jovdo: Nњџ, kukmњ, u inљoi. (Њz dњr vњdi birњni Mњlkњ 
dirњniho hњ birdњn mњћtњl mundњniho) (Jovdo dirњni Mњlkњrњ) 
Kukty ofdњ omori, Mњlkњ! 

Mњlkњ: Oj!... (sysd birњ ofdorњni, sњxd gyrdњnyt) 
Dovid:  (ѕњndњni  xyѕdњrњ  њ  sњr  dњdњj)  Dњdњj,  љon  dњdњj!  

 
================================  166  ================================ 



Jњџњqy Агарунов - Џәрсһој шори (Tњxsir kini?) 
_____________________________________________________________________________________________________________________ 

(џњrњ). Voku qњltyrњ, qњl gi i 7 sal ћњsrњt mundiho kuktyrњ, 
dњdњjmњ! I cy qismњti, dњdњj balarњ nњ ѕinoxu, bala qњl 
dњdњjњ nњ viny? 

(Ҝirisdњni) 

Mњlkњ: (girisdњni) Bala! Balajmњ, ki kњlњ soxdi tyrњ 
qњl dњdњjsyz? Mњ xњљњlњtym. (qњl gyrdњni kukњ) 

Jovdo: Tњxsirlyni quruluѕ kyhnњ dњvr, ty nњџ. U bu 
kiflњthorњ vacarundњnbuho, sњbњћkinњ ruzњ tњlћ 
soxdњnbuho. 

Dovid: Mњ ruz џњjili nњdirњm, dњdњj. Mњ tazadњn zњndњ 
omorњm. Ruzhoj џњjilimњ њzimbњqdњjgњ sњr gyrdњ 
omorњnini. U mњnym њzimbњqdњjgњ vinymho xuѕbњxdi. (њz 
џњjilho) Џњjilho, iѕmuѕ ѕori soxit, mњrњ imuhoj hњm 
bњbњji, hњm dњdњj. 

Jovdo: Њri, kukmњ, nњki tyrњ, hњmmњ ћovirhojtyrњ, 
hњmmњ cyn tynihorњ imuhoj hњm bњbњji, hњm dњdњji, hњmigњ 
Vatan. 

Pњrdњ 

Qybњ, 1926 sal. 

ЊRI  JЊDIGORI  J.M. AQARUNOV 
(Гозит “Ватан”, 10 Иjун 1992 сал, № 47/140, Doqisty) 

31-myn maj 1992 sal rafdi њz џњrњjmu jњki њz syfdњi 
љurnalistho, literatorhojmu, jњki њz jaratmiѕ soxdњgorhoj 
literaturni zuhun љуhурirњ, veteran њn kulturajmu  -  Jakov 
(Jњџњqy)  Mixajlovic Aqarunov. Њz zindњguni rafdњi њnu 
kњlњ gurundi њri kulturajmu, moqbulini њrimu. 

Jakov Mixajlovic Aqarunov џњsyl omori њ 1907 sal њ 
ѕњhњr Qybњ. Њz 13 salњ u sњr gyrdњni њri aktivlyjњ љirњ 
bњxѕ vњgyrdњ њ korhoj љњџmijњti, њ zindњguni kulturi њn 
xњlq xyѕdњ. Њ 1920 sal u birњni jњki њz qurmiѕ 
soxdњgorhoj њn organizatsijњj љovoni њ Kubinskij ujezd. U 
inљo tњѕkil soxdњni klub њri љovonho, vњdњѕњndњni 
“Gozit divori”, girovundњni mњџњnolyjњ korho њ џњrњj њn 
mohluq њri nisd soxdњ sovodsyzirњ, љњng bњrdњ њ 
pњsmundњirњvoz, kyhnњ, њri xњlq zaral zobuni ovurdњnytho 
џњdњthorњvoz, њri zijod soxdњ danani vњ sovodlyirњ њ џњrњj 
њn љofokњѕњ odomiho. 

Њ 1928 sal u darafdњni њ љњrgњj partijњj 
kommunistho. Њzu vњxdњvoz u birњni њ cњnd љirњ rњћbњrijњ 
korho. Њ 1928 sal њ Dњrbњnd respublikanski gozit 
“Zњћmњtkњѕ” sњr gyrdњngњ њri vњdiromorњ, u jњ qњdњr vњxd 
kor soxdњni inљo љuhobdorlyjњ sekretar њni gozit. Њ i 
vњxdho u nyvysdњni jњ cњnd statjњho њ gozit “Zњћmњtkњѕ”:  
“Kyhnњ џњdњtho pњs ѕњndњt vњ pњs ѕњndњnyt zњnho vњ 
duxdњrhojmurњ”, “Ѕњfdњ fikirhorњ duz, pњћnikihorњ - 
ocuq soxdњ gњrњki”, “Vixdњi Sovetho vњ vixdњgorhojmu”. 
Dofus zњrњ omorњnyt hњmcun шirohoj њnu: “Duxdњr doqi”, 
“Qirmizinњ Oktjabr”, “Jetimho”, “Jњdigori Lenin” vњ 
dijњѕ. 

Њ 1932 sal Jakov Mixajlovic kor soxdњni њ apparat 
TsK KPSS њn Azerbajљon zav. sektor њn 
Orginstruktorskij otdel. Њ 1934-1938 salho u kor soxdњni 
љuhobdorlyjњ redaktor њn respublikanski gozit њ zuhun 
љуhурi “Kommunist” њ Boku. Њ lap cњtinњ gurundњ salhoj 
њn Kњlњ dovџoj Vatani urњ TsK partija fyrsorњni њ 
Kujbiѕev, њљњki u kor soxdњni sekretar њn Kujbiѕevskij 
obkom KPSS њri њ inљo њz mњџdonhoj xori њni oblast 
nњft  ofdњ,  vњgyrdњ  њri  front.  Њ  Jakov  Mixajlovicњvoz  

inљo omorњnyt dњh hozor usdoho, nњftciho њri i 
tapѕyrmiѕi њn Vatanњ њљigњ ovurdњ. Њ џњrњj њni dњh 
hozor kollektiv dњbiryt azњrbajљonho, urusho, lњzgiho, 
љуhурhо vњ odomihojgњj њn dњ milњthojgњ. Њ rњћbњri Jakov 
Aqarunovњvoz i tapѕyrmiѕi њn Vatanњ uho њ kњlњ 
barasirњvoz sњrbњhњm ovurdњnyt. Њ tovun љobordlyjњ korhoj 
њni kollektiv nyvysdњ omori њ dy knig - “Igidijњ korhoj 
њn nњftcihoj azerbajљoni њ salhoj kњlњ dovџoj Vatani” vњ 
“Nњft vњ Bњsquni”, vњdiromorњtho њ Boku њ 1982 vњ њ 1991 
salho. Avtor њni knigho hisdi xyѕdњni Jakov Mixajlovic 
Aqarunov. 

Jakov Mixajlovic hњmiѕњ kњlњ qњjqu vњ fikir 
dorњnbu њ paramњnd birњi kulturaj њn xњlq imu, њn zuhun vњ 
literaturaj њnu. U hisdi avtor њn jњki њz syfdњi pjesaho њ 
zuhun љуhурi “Padѕoh, rabi vњ џoѕir”, komirњki 
nyvysdњbu lap њ љovonњ vњxdhoj xyѕdњ. Hњ u salho u tњrљymњ 
soxdњni њz zuhun azњrbajљoni њ zuhun љуhурi џњlњmњtlyjњ 
pjesaj њn Yzejir Haљibњjovњ “Arѕin Mal-alan”, komiki 
norњ omorњni њ sњhnњj teatr њn љуhурi њ Qybњ, њ Boku, њ 
Dњrbњnd. Jakov Aqarunov hisdi gynљundogor alfavitњ њ 
xњt latini њri љуhурhој доги. Њ sњ numirhoj њn almanax 
imu, vњdiromorњbirytho њ 1974, њ 1976 vњ њ 1977 salho u 
nyvysdњni jorovurdiho vњ fikirhoj xyѕdњrњ “Cytar 
jaratmiѕ birigњ literaturajmu”, hњmcun њ tovun 
tvorcestvoj syfdњi њrxњj њn syfdњi literatorhojmu, 
komihorњki u nњznik ѕinoxdњnbu, danysdњnbu: Jњћiil 
Matatov, Џњsoil Binajev, Rњћњmim Ruvinov, Isћoq 
Xanuxov, Juno Semjonov, Isroil Davidov, Miѕi Baxѕijev, 
Donil Atnilov, Monuvњћ Dadaѕev, Ћizqil Avѕalumov. 
Urњ hњmcun vojgњ bu њri nyvysdњ jorovurdiho vњ fikirhoj 
xyѕdњrњ њri њn dy њz syfdњinњ dњsdњj kyhnњ 
literatorhojmu:   ѕohir,   dramaturg   Boris   Gavrilov   vњ  

dramaturg Isaj Binjњminov - avtor њn jњ cњnd syfdњi 
pjesaho њ zuhun љуhурi, љuhoborlyjњ korsox њn TsIK SSSR, 
kavaler њn Orden Qirmizinњ Џњlњm. Ommo gurundњ nњcoqi, 
њz cumho xњrњb birњi minkin nњdo urњ њri њљigњ ovurdњ i 
mњtlњb xyѕdњrњ. 

Jorovurdihoj њnu qimњtlyni њri danysdњ torix њn 
jaratmiѕ birњi literaturajmurњ, komiki bu nњki zindњ 
ѕohodi њni torix, hњmcun  jњki њzu odomiho, komihoki 
binњ norњt literaturaj љуhурimurњ, jaratmiѕ soxdњt 
literaturni zuhun imurњ, paramњnd soxdњt kulturajmurњ. 

Jakov Aqarunov bu dyrysdњ kuk њn xњlq, xolisњ patriot 
soveti, kњlњ internatsionalist, љyrџњtlyjњ љњngbњr њ 
qњrѕuj millњtpњrњzi, dyѕmњni, nњxohi lov soxdњi њ џњrњj 
xњlqho, xosdњgor dusdi vњ ѕolumi њ џњrњj hњmњ millњtho. 

Њri niѕonњndњhoj њnu њ pyѕoj Vatan urњ dorњ omori 
ordenho: Orden Lenin, Qirmizinњ Џњlњm Љofoi, Niѕon 
Џyzњti, num њn “Џyzњtlyjњ nњftci vilњjњt”. 

Xosњ jњdigor њn Jakov Mixajlovic Aqarunov 
hњmiѕњlyg midomunu њ dyl dusdho, џњsylmњndњ 
niѕonњndњho vњ nikijњ korhoj њnurњ њri xњlq 
danysdњnytho odomiho. 

Ћizqil Avѕalumov 
Mixail Dadaѕev 
Mixail Gavrilov 
Jakov Iljagujev 
Lazar Amirov 
Nison Giljadov  

